
I. Ылӹм вӓрнӓ^ районна.
Горизонт )̂.

Тӧр вӓрэш шагалын йӹрвӓш анчалмыкы, сӹнзӓэшнӓ 
ма кайэш? Иӹрвӓшнӓ йӹргэшкӹ, кого кымдэм киӓлтӓ, 
покшалныжы мӓ шалгэнӓ. Кӱшнӹ кого цӓшкӓлӓ пӹлгом 
лэвэт вазын, — машанэт. Тидӹ йажонок кымыктэн пиш^

1-ш кар. Гризонт анчыктымы.

тӹмӹлӓ чучэш; мӓжӹ цӓшкӓ лӹвӓлнӹ шалгымла вэлэ 
чучына.

Цӓшкӓ тӹржӹ йӹрвӓшок мӱлӓндӹ вӹлкӹ тӹкнӓ,— 
машаналтэш,

Лачокшымок тэҥэ вӓл? Пӹлгом дон мӱлӓндӹ вӓш ли- 
мӹлӓ чучмы вӓрыш кээтӓт, тӹдӹ соок анцыкыла шӹлэш. 
Маньар кээт, тӹнӓрӹ тӹ вӓрӓт анзыкыла караҥэш. Тэ-

М Йӹрӹм-йӹрвӓш анчалын — мӹпдӹрнӹ пӹл дон мӱлӓндӹ вӹлвӓл иквӓрэш 
лимӹлӓ чу мы вӓрӹм горизонт маныт.



ҥэлӓ гӹнь, пӹлгом дон мӱлӓндӹ вӓш лимӹ вӓржӹ кыш- 
ты вара?— Тидӹ сӹнзӓ алтанзык вэлэ ылэш.

Эчэ вэс статьан анжалшаш. Мардэж вӓкш вуйыш кузэн 
анчышаш: йӹрвӓш ужмы кымдэмнӓ ӹндэ изиш шӓрлӹш, 
кымдаэм кэш. Кӱшӹц мӓ кымдаракын ужына.

Тишэц тэвэ ма кайэш — кузым сэмӹнь, анчэнок гори- 
зонтна шӓрлэн, кымдаэм миӓ.

Аэропландон 1 к л м  кӱкшӹцӹш кузымыкы, 100 к лм  
нӓрӹк йӹрвӓш кайын колта. Кэрэк кыш чоҥэштӹ, цилӓ 
вӓрэ сэдок лиэш.

Йӹрвӓш ужмы пӹлгом дон мӱлӓндӹ вӓш лимӹлӓ 
чучмы вӓрэтӹм „горизонт корны“ маныт. Горизонт 
корны кӧргӹштӹш цилӓ улы вӓржӹм „горизонт тӧрэм 
(плоскость горизонта)" манмыла.

Кыды горизонт корныжы, кыды горизонт тӧрэмжӹ — 
картьинӹштӹ раскыдын анчыктэн пумы.

Сӓндӓлӹк вэлвлӓ.
Кэчӹнь ирок йӹдэ ик вэлнӹ горизонт шайыц кэчӹ 

лӓкмӹлӓ чучэш. Лӓктэшӓт, тидӹ пиш ольэн анчэн (цаклаш
акли) кӱшкӹлӓ ку- 
зымыла чучэш. Кэ- 
чӹвӓл ӹрдӹн тидӹ 
сэк кӱш кузэн шо- 
эшӓт, вара изин-оль- 
эн валымыла чучэш. 
Вадэш кэчӹ мӹҥэ- 
шок горизонт шай- 
ык валэн кэмӹлӓ чу- 
эш. Пӹлӹм вэлэ йак- 
шартэн кода. Ирок 
ирвэлнӹ лӱлтэш, ва- 
дэш, вадывэлнӹ шӹ- 
нцэш—манына.

Ымбакыла тымэньмӓштӹдӓ вара ужыда; ирок — ватны 
кэчӹ ак кузы, ак валы —тэҥэлӓ кайэш вэлэ. Лачокшы- 
мок вэт кэчӹ агыл, мӱлӓндӹ кэчӹ йӹр сӓрнӓ. Мӱлӓндӹ 
кэчӹ йӹр сӓрнӹмӓштӹжӹ аравала йӹрвӓшӹжӹ сӓрнӓ.

Кэчӹ лӱлтмӹ вэлӹм „ирвэл" маныт. Тилэц пасна 
эчэ кым вэлӹм шотлат: кэчӹвӓл, вадывэл дӓ йытпэл.

2-ш кар. Кэчӹ „лӱлтэш ”.



Пӓлӓш кэлэш — кэчӹ лӱлтмӹ вӓр дон кэчӹ шӹцмӹ 
'вӓр  горизонт корнышты и кытмычок иквӓрэш ак то- 
лэн. Кӓҥӹжӹм кэчӹ шукы анзылны йытпэлӹшкӹлӓ лӱл- 
тэш, тэлӹм гӹнь, шукы кэчӹвӓлӹшкӹлӓ цӓкнӓ. Кэчӹ 
шӹцмӹжӓт тӹҥэок кэӓ. Лач пыт тӧр ирвэл дон вадывэл 
ажэтшӹ точкывлӓжӹ горизонт корнышты 21-шӹ мартын 
дӓ 23-шы сэнтьӓвӹрӹн вэлэ лит.

Сӓндӓлӹк вэлвлӓм момы. ‘
Сӓндӓлӹк вэлвлӓм пӓлӹнэт кӹнь, йытпэл вэкӹлӓ мэ- 

лӹн шагал. Тӹнӓм — вургымлаэш ирвэл {И — В) лиэш, 
шалахайэш вадывэл {В — В), шайылан кэчӹвӓл {К — В) 
лиэш. Нӹнӹгӹц пасна эчэ нӹл сӓндӓлӹк вэлӹм лыдыт. 
Шамак толшэш: Ирвэл дон кэчӹвӓл л о м — „ир-кэчӹвӓл“ 
манмыла; вадывэл дон кэчӹвӓл лом— „вады-кэчӹвӓл“.

Ирӹвэл дон йытпэл лом „ир-йытпэл“, вадывэл дон 
йытпэл лом „вады-йытнэл“, манмыла.

Кэчӹвӓл ӹрдӹн кэчӹ сэк туран анча. Ӹмӹлвлӓӓт тӹ- 
нӓм сэк мытык ылыт. Кэчӹвӓл ӹмӹл тӧрӧк йытпэл вэкӹ 
вазалэш. Тидӹм кэчӹвӓл ӹмӹл корны маныт. Цаклэдӓ 
ӹндэ, тэвэ—-кэчӹвӓл ӹмӹл корныдон сӓндӓлӹк вэлвлӓм 
моаш лиэш.

Школы кудывичӹштӹ дӓ тоныдаат кэчӹвӓл ӹмӹл кор- 
ным мода. Тидӹм пӓлэн, вара молы сӓндӹлӹк вэлвлӓмӓт 
моаш тымэньдӓ. Тидӹм ӹштӓш класыштыда йӓмдӹлӹдӓ.

Сӓндӹлӹк вэлвлӓм компастон кӹчӓл моаш эчэ кӓ- 
ньӹлрӓк.

Компас.

Компас—^̂ изи йӹргэшкӹ коропльа ылэш. Коропльа 
покшалны им мычаш постол 
шӹдӹр шалга. Шӹдӹр вӹлнӹ 
магньитӓҥдӹмӹ стрэлка киӓ, 
тӓрвӓтӹлмӹкӹ тидӹ сӓрнӹлэш.
Кэрэк кыцэ сӓрӹкӓлӹ, стрэл- 
кан ик мычашыжы (шимӹжӹ) 
со йытпэл вэкӹ сӓрнӓ, „ӹлӹшӹ“ 
машанэт. Тӹшток нӹл букыва: д.^,, компас.
С, В, Ю, 3  улы— сӓндӹлӹк вэ-
лвлӓм рушла ажэдӹт— „север, восток, юг, запад“. Ко-

ропльан йӹргэцшӹ тӹр мычкы 360 пайэш пайлымы. 
Ти пайвлӓм „градус" маныт.

Кыцэлӓ компасым кычылтмыла?
Тэвэ тӧр ништэн коронльам ольэн сӓрӹмлӓ. Стрэлкан 

шим мычашыжым „С“ букывадон турэш ӹштӹмӹлӓ. Тӹ- 
нӓм шим мычашыжы йытпэлӹм ажэт пуа. Йытпэлӹм мо- 
мыкыжы, молы кым вэлжӹм моаш куштылгы лиэш.

Кыштакэнжӹ компастонат сӓндӓлӹк вэлвлӓм моаш 
акли, компасат палшэн ак кэрт. Курск хала лишнӹ рок 
лӹвӓлнӹ пиш шукы магньит р у д а ’) улы. Тидӹ компас

ц зи злд6/р

& \ Цопга 
у ' ш ӹ д ы р

4-шӹ кар. „Шӹдӹр цуиаелӓ"

стрэлкам ӹшкэ Докыжы шывшэш: сэдӹндон шим стрэлка 
мычашлан йытпэл вэкӹлӓ анчыкташ ирӹкӹм ак пу. Тэ- 
хэнь вӓрӹм рушла „магнитная аномалия" маныт.

Сӓндӓлӹк вэлвлӓм шӹдӹр анчэн пӓлӹмӓш.
Компас укэ годым, йыдым сӓндӓлӹк вэлвлӓм шӹдӹр 

анчэнӓт пӓлӓш лиэш. Ӹшкэ лоштышты шӹдӹрвлӓ вӓрӹш- 
тӹм пӓлдӹртэн ак вашталтэн.

Йытпэл вэлнӹлӓ ик шӹдӹр цуца улы. Тидӹм „Шарды 
шӹдӹр" эчэ „Алдыр шӹдӹр" маныт; рушла „Большая

1) Руда — мэтал йарышан рок, кӱ.

медведица“ маныт. Шарды шӹдӹрӹштӹ кого шӹдӹр- 
влӓжӹ цилӓжӹ 7 шӹдӹр ылыт. Картьинӹштӹнӓ анчалын, 
ужаш лиэш: Шарды шӹдӹрэт шарды шур ганьы, ӓльӹ 
карка востол ылэш. Вургымла вэлнӹш кок кӓтӓ шӹдӹ- 
рӹм нӓлӹн, кӱшкӹлӓ ышыштына 5 тӹнӓр кыташ кор- 
ным колтэнӓ гӹнь, Цолга шӹдӹрӹм (Польӓр шӹдӹрӹм) 
мона. Ти шӹдӹр соок ик вӓрӹштӹ ылэш. Курым со йыт 
йӹдэ ти шӹдӹр анчэн (сирӹштӹжӹ, таҥыжыштыжы) сӓн- 
дӓлӹк вэлвлӓм пӓлэн ӹлэнӹт. Лачок вэт Цолга шӹдӹр 
момыкы, молы сӓндӓлӹк вэлвлӓмӓт цилӓгэ моаш лиэш.

гь/ р

Компасым ӹшкэок ӹштӓш лиэш.
Комиасым ӹшкэӓт ӹштӓш лиэш. Ыргым имӹм маг- 

ньит тэрвэн ик моҥырышкыла пачаш-начаш шӹрӓлӓл- 
мӹкӹ, им магньитӓҥэш, кӹртньи хӓдӹрӹм шывшаш тӹ-

иь/гппля

5-шӹ кар. Магньит. 6-шӹ кар. Ӹщкэ ӹштӹм компас.

ҥӓлэш. Вара ти имӹмлартака, кымдарак пронкавашт эрӹкл 
колтымыла. Пропка кок вэлнӹ имӹн кок вуйжат кайжӹ. 
Ь1ндэ ти имӹм мыльгышым, сӓрнӹлшӹм ӹштӹмӹлӓ. Ти- 
дӹмӓт ӹштӓш лиэш. Чӓй цӓшкӓэш вӹдӹм опталын имӓн 
пропкам колтымыла. Мыльгэн-мыльгэн им сӓрнӹлтэш-сӓр- 
нӹлтэшӓтшагалэш. Ик мычашыжы йытпэлӹшкӹлӓ, вэс мы- 
чашыжы (шужшы) кэчӹвӓлӹшкӹлӓ шагалэш. Тэхэнь ком- 
пастонат сандӓлӹк вэлӹм моаш лиэш.

План.

Сӓндӓлӹк вӹлнӹ цилӓ хӓдӹржок изиш тӓ вӓрӹм нӓ- 
лэш. Стӧлӹм нӓлшӓш кӹнь, тӹдӓт ӹшлӓнжӹ кэрӓл вӓрӹм 
йӓшнӓ.



Стӧлӹн, пӧртӹн, нырын дӓ молынат йӓшнӹм вӓрӹмг 
пумагаш вазэн анжыкташ лиэш. Стӧл йӓшнӹм вӓрӹм 
пумагаэш анжыктымым „стӧл план“ маныт. Стӧд 
планым вазым годым вӹлэц, кӱшӹц анжэн каймы статьан. 
вазаш кэлэш.

Вӹлэц анжымашты, стӧл кужикӓрӓк нӹл оголан гӹнь,. 
стӧлӹн планжымат кужикӓрӓк нӹл оголаным ӹштӹмӹлӓ.. 
Класышты стӧл ир вэкӹлӓ кытын шӹнзӓ гӹньӹ, план- 
ыштат тэҥэок анжыктымла.

План вазым годым пӹтӓри сӓндӓлӹкӹн вэлжӹм ком- 
пастон моаш кэлэш. Вара стӧл шӹнзӹмӓт — кышкыла 
кытшы, кышкыла торэшӹжӹ шӹнзӓ, кайэш,

Пумагац1ты кӱшӹл вэлжӹ йытпэл, ӱлжӹ (пачыжы) КЭ' 
чӹвӓл вэл лиэш.

Стӧлӹн формыжым пӓлэнӓ, сӓндӓлӹк вэлдон анжэн 
моло кытшы кышкыла шӹнзӓ, тӹдӹмӓт пӓлӓэнӓ. Кыцэ 
ӹндэ пимагашкыжы вазымыла?

Шамак толшы; стӧлӹн кытшы кок мэтӹр лижӹ, то- 
рэшӹжӹ ик мэтӹр кымдыкаш лижӹ. Кок мэтӹр кытан 
пумагам моаш акли. Планым изи пумаг. эшок вазаш лиэш,

М а м ӹ ш т ӹ м ӹ л ӓ? Стӧлӹн кытшы— кок мэтӹр. Мэтӹ- 
рӓн висӓ вӓрэш ик сантьимэтӹрӹм вэлэ нӓлӹн анжэнӓ. 
Ик мэтӹр вӓрэш ик сантьимэтӹрӹм нӓлмӹнӓжӹм кэлэ- 

. сэнӓ, ӱлӓн, пумага оголэш ыдыралына. Ик „сантьимэтӹ- 
рӹштӹ ,ик мэтӹр“ манаш лиэш. (Эчэ тэҥэ 1 : 100; ^/юо 
анчыкташ лиэш). Цилӓ планвлӓ лӹвӓлнок (кынамжы огол- 
ышты) тэҥэ пайылэн шӹндӹмӹ тӧр корны улы. Тидӹ,' 
кого висӓ вӓрэш изи висӓм, тыгыды висӓм нӓлмӹм ан- 
жыкта, тидӹм „масштаб" маныт. Масштабтэ (кого ви- 
сӓм изиэмдӹдэ) ньи\'ахань планымат вазаш акли.

Ь1ндэ висӓм изиэмдэннӓ, пумагашты сӓндӓлӹк вэЛвлӓм 
монна. Пакылажы стӧл ир вэкӹлӓ кытын шӹнзӓ гӹнь„ 
ирвэл моҥыргӹц вадывэл вэкӹлӓ тӧр корным (ик мэтӹр 
вӓрэш ик сантьимэтӹрӹм) нӓлӓш сӧрэннӓ.

Кок сантьимэтӹр кыташым ыдыралына. Стӧлнӓн кым- 
дыкшы— ик мэтӹр. Вара тӧр оголдон ӱлӹкӹлӓ ик сантьи- 
мэтӹр кыташ корным ыдыралына. Кытшы, торэшӹжӹ 
улы гӹнь, молы моҥыржым тӧр анжэн ыдырал пижӹк- 
тэн вэлэ шӹндӹмӹлӓ.

Ти стӧлӹн планжы тэхэньӹ лишӓшлык.

Стӧлӹн планым вазымашты висӓм шӱдӹ рӓнӓ тыгы- 
дэмдӹмӹ. Когорак вӓрвлӓм вазым годым висӓ кытым 
1,000,000 гӓнӓ тыгыдэмдӓш вӓрэштэш. Стӧлӹн 
планжы пиш викӓтӓ (гроста) ылэш. Класын 
планым вазым годым шукырак тӹшлӹмӹлӓ, 
висӹкӓлӹмӹлӓ.

Примэрлӓн тэхэнь класым нӓлӹнӓ: Кыт- 
шы 10 мэтӹр, торэшӹжӹ 5 мэтӹр лижӹ: 
кэчӹвӓл моҥырышты 5 окньа, окньан кым- 
дыкшы 1 мтрӹэ лижӹ, окньа ложы эчэ ки 
мэтӹр. Окньа моҥырышток партывлӓ шӹнзӹштӹ, парты 
дон стэньӓ сага мэтӹр кымдык ло улы; партывлӓжӹ 
кок мэтӹр кыташ, тӧҥӹлгэ-молыгэ кымдычшы ик мэтӹр 
лижӹ. Партывлӓ анзылны стӧл сагажы пӧкэн шӹнзӓ. Стӧл 
партывлӓ сага шӹкӓлок шӹндӹмӹ, окньа гӹцӹн ик мэ-

7 кар. Стӧл план-

8-шӹ кар. Клас план.

Тӹр ӦрДӸЖӸШКӸЛӓ ЛИЖӸ. Стӧлӹн КЫ ТШ Ы  И К  мэтӹр, Т О - 
рэшӹжӹ пэл мэтӹр лижӹ; пӧкэн стӧлгӹц 2 дьэцимэтӹр 
ӧрдӹжӹштӹрӓк, стӧл покшал дурэ шӹнзӓ, кытшы-то- 
рэшӹжӹ икань 4 дьэцимэтӹр лиэш; йытпэл вэлнӹ, пок- 
шалны амаса, амасан кымдыкшы ик мэтӹр. Амаса вэлнок 
ирвэл оголышты камака; камакан кытшы амаса докыла 
мэтӹрӓк-пэлӓк, торэшӹжӹ 1 мэтӹт лижӹ. Амаса вэс мо- 
ҥырышты вадывэл оголышты стэньӓ сагаок шкап шӹнзӓ;

шкап йӓшнӹм вӓрӹн кытшы амаса стэньӓ мычкыла мэ 
тӹрӓк-пэлӓк, торэшӹжӹ пэл мэтӹр лижӹ, класышты молы 
ньимат укэ. Цилӓ тэҥэ висэн пӓлэн нӓлмӹкӹ вазышаш- 
зык пумаган кытшым, кымдыкшым висӹкӓлэн анжаш кэ- 
лэш. Вара ти пумагаш пырым ӹжэпэш масштабым нӓл- 
мӹлӓ.

Тиштӓкэнӓт попымна масштабок йаралэш толэш.| 
Масштаб лимӹкӹ висэн-висэн вазэн миӓш лэлӹ агыл. I 
Цилӓ вазэн пӹтӓрӹмӹкӹ, класын планжы тэхэнь ли-| 
шӓшлык.

Ти статьан молын йӓшнӹм вӓрвлӓ мӓт вазэн нӓлӓш 
лиэш.

ШӰДӸМӒШВЛӒ:
1. Стӧлдӓн кытшым, торэшӹжӹм лу гӓнӓ кӹтӹкэмдэн планым 

вазыда; вара шӱдӹ гӓнӓ кӹтӹкэмдӹдӓ, эчэ вазыда.
2. Школы дон участкыжым вазыда, пумагаш пырымы жэптон  

масштабым мода.
3. Б1шкэ пӧрт кӧргӹдӓн планым вазэн кандыда.

Планым анчэн мыштымаш.

Ӹшкэ планым вазаш тымэнь шомыкы, йӓмдӹ план- 
влӓмӓт анчэн ыҥылаш лиэш. Цилӓ колхозвлӓнок ӹшкэ 
мӱлӓндӹ планышты улы.

Ти планым анчэн, колхозын махань нырвлӓжӹ улы, 
кымдэмжӹ маньар гэктар лиэш —  цилӓ пландонок шотлэн 
мышташ лиэш. Цилӓ планышток ӹшкэ масштабшы улы. 
Ти масштаб висӓдон планышты анчыктымы нырвлӓм ви- 
сӓш лиэш; корны кытым, корнын аймылтылмыжым молат 
пландонок пӓлӓш лиэш.

Тӹштӓкэн ныржат, карэмжӓт, корныжат, садывлӓжӓт, 
солагэ - молыгэ анжыктымы. Планышты кӱшӹл вэл со 
йытпэлӹм анчыкта. Кӱшӹл тӹрӹм йытпэлӹшкӹлӓ сӓрӓ- 
лӹн, сола лишнӹшнӹ мӱлӓндӹм йажон пӓлӓш лиэш.

ПӒШӒВЛӒ.
1. Колхозын планжы вӹлэц корны кытым анжыктым сэмӹнь- 

ок висэн анчалдаат, вара рок мычкы висэн кэдӓ, тӧрэш толэш  
вара? ‘

лэк 2. Солагӹц тӧрок анчэн иктӓмахань вӓр йактэ (лидӹвуй 
йактэ, ӓль иктӓ вэс вӓр йактэ) висэн шӹндӹдӓӓт, вара рок вӹ- 
лэц висэн кэдӓ, масштабтон висӹмӹдӓ лачокшыдон тӧрэш лӓк- 
тэш вара?

3. Солагӹц шьфгӹ йактэ мазар клм, ӓль мэтӹр лиэш —план- 
дон висӹдӓӓт, эчэ рок вӹлэц висэн кэдӓ. Тӧрэш толэш вара?

П. Мӱлӓндӹ вӹлвӓл (рэльйэф).
Махань вӓрвлӓ улы.

Сӓндӓлӹк вӹлнӹ мӱлӓндӹ вӹлвӓл цилӓ вӓрэ икань- 
агыл, тӧрсӹр ылэш. Кым кэчӹ — ӓрньӓ кээт, ньимахань 
карэмӹмӓт ат уж; кыштыжы карэмдон кырык тӹрэшок 
ӓптӹргэт; тэхэнь вӓрвлӓ улы.

. ... _ -- ...

авм:

9-шӹ' кар. Тӧрэм.

Кэрэк махань сӓндӓлӹкӹн кӱкшӹцӹм таҥыж вӹт вӹл- 
вӓлдон тӓҥӓштӓрэн жэплӓт. Таҥыж вӹт вӹлэц 200 мэтӹр 
вэлэ кӱкшӹрӓк вӓрӹм „лап вӓр“ маныт; 200 мэтӹр утла 
кӱкшӹрӓк вӓрӹм „кӱкшӹ вӓр“ маныт, 500 мэтӹрӓтутла 
кӱкшӹ вӓрӹм кырыкэш шотлат.

Кукшы вао 500 л  

200 и

10-шы кар. Сӓндӓлӹкӹн кӱкшӹцшьш таҥыж вӹлэц жэплӓт.

Йылын вургымла (кырык) сирӹштӹ ӹлӹшӹ мары- 
влӓм „Кырык марэш" шотлат.

1 1-шӹ кар. Кырыкан вӹрӹм висӹмӹ.

Кырык вӹлнӹш 
Садывичэт,
Карэмӹштӹш
Капштавичэт,
Сола лишнӹш 
Сирэм нэрэт,
Нырэт, шӹргэт 
Йӹлт ыжаргат.

Лачокок, Кырык марын сӓндӓлӹкшӹм анжэн мимӹ- 
кӹжӹ, кӱкшӹн, лапын вэлэ кайын колта.

Лач кырыкан сӓндӓлӹкэшок пиштӓш акли гӹньӓт, 
Кырык марын ӹлӹм вӓржӹ кӱкшӹ вӓр, кэлгӹ карэмӓн 
ылэш. Когоракын кӱкшӹ вӓрвлӓжок Кырык марышты—  
Шӹндӹр сола лишнӹ лиэш, вэсӹжӹ Пайыскырык тоны 
ылэш.

Йыҥы, Пӹҥэл, Шӹндӹр, Арйуҥы ӓҥӹрвлӓ —  тидӹ 
Кырык марын когорак ӓҥӹрвлӓштӹ ылыт. Ти ӓҥӹрвлӓ, 
ти ӓҥӹрвлӓн йалвлӓштӹ Кырык марын сӓндӓлӹкшӹм когон 
пӹчкэдӹл шӹндэнӹт: карэм дӓ урмаш вэлэ.

Пэрви Кырык-марышты кымдыкэшок шӹргӹ кушкэш 
ылын. Шӹргӹм роэн, нырвлӓм ӹштӓш тӹҥӓлмӹкӹ, сир

12-шы кор. Кого кырыквлӓ.

кычыкэт лыскыдэмӹн. Кӹзӹт ӓҥӹрвлӓ марын мӱлӓндӹ- 
жӹм шошым йӹдэ урыктат, карэмӹм угӹц кэлгэмдӓт. 
Шӹргӹ чӹдэммӹ сэмӹнь Кырык марын мӱлӓндӹ вӹл- 
вӓлжӹ эчэ когон тӧрсӹрэм миӓ.

ТӸШЛЬЩӒ: Тӓ лишнӹдӓ махань ӓҥӹрвлӓ йогат? Ӓҥӹрвлӓдӓ 
урмашан ылыт, укэ? Урмаш кэлгӹцшьш висӹдӓӓт, сирэн нӓлдӓ, 
■630 и кӓҥӹшӹм эчэ висӹдӓ, кэлгэмтэ вара?

Кожла сир.

Йылым ванчымыкы, сӓндӓлӹк Кырык сир гань агыл, 
Когон кӱкшӹ вӓрвлӓ укэ, со иккытла лап, тӧрэм. Тӧр 
дӓ лӓп вӓрӓт Кожла сирӹштӹ ӓҥӹрвлӓ ольэн йогат, си- 
рӹм ак урыктэп. Рокшат тӹштӓкэн ошмаан, тӹдӹндонат 
эчэ сир ак ур. Кырык сирӹштӹш кань Кожла сирӹн 
мӱлӓндӹ вӹлвӓлжӹ когон ак тӧрсӹрэм, ак вашталт.

ТӸШЛЬЩӒ; Махань рокан мӱлӓндӹ утларак урэш?

Шӹргӹ, ныр, сӓрӓн дӓ алык.

Мӱлӓндӹ вӹлвӓл сэмӹнь халык ӹшлӓнжӹ кэрӓлӹм 
кӹчӓлэш, мӱлӓндӹм ӹшкэ сэмӹньжӹ сӓрӓ.

Тӧрэмэш нырвлӓм ӹштӓ, кӓрэм тӹр мыч садым, ӓҥӹр 
тӹр мычкы кавштавичӹм шӓрӓ, шӹргӹ йоҥывлӓштӹ 
шудым сала.

Йыл, Шур, Вӹтлӓ шошым йӹдэ когон кымдан мӱлӓн- 
дӹм ӹшкэ вӹдӹштӹдон нӓлӹн мӱдӓт. Вӹт нӓлмӹ вӓрэш: 
уала шӓрлӓ, шуды йажон кушкэш. Уалам шӱдӹт, алыкым 
ӹштӓт. Йыл алык, Шур алык, Вӹтлӓ алык— тидӹ Кырык ма- 
рын йажо алыквлӓштӹ ылыт.

Кого шӹргӹ Кырык марышты „Ӓвӓсир" манмы вӓ- 
рӹштӹ вэлэ кодын. Сола лишнӹ, карэм воктэн угӹц, 
шӹндӹм пушӓҥӹвлӓ шукат агылэп.

Кырык марышты кырык сир шӹргӹжӹ тумэрӓн. 
Тум— шэргӓкӓн пушӓҥӹ ылэш. Труйыш халык шукы кэрӓл 
хӓдӹрӹм тумгӹц ӹштӓ: завот, фабрик стройымашкы кэӓ, 
вэскитвлӓшкӓт тумгӹц ӹштӹм кэрӓл хӓдӹрӹм шывштат, 
тӓрэшӹжӹ кэрӓл машинӓвлӓм кандат. Социальизм сӹҥӹм 
пӓшӓштӹ, мӓнмӓн Сойузлан тумэр кого палшыкым пуа.

Ошман, ландака лывыргы вӓрэшӓт, Кожла сир кымды- 
кэшок имӓн шӹргӹ кушкэш. Когонжок йӓктэр дӓ кожэр 
кушкэш. Ь1лӹштӓшӓн шӹргӹжӓт пӱлӓ улы, вӓрӹн-вӓрӹн 
пистэр, кугилӓ, шапкилӓ кушкэш.

Тӧрэмвлӓ, йӧнӓнрӓк рокан вӓрвлӓ цилӓ нырышкы сӓ- 
рӹмӹ. Кырык марын тӧр вӓрвлӓштӹ кого карэмвлӓ лош- 
ты киӓлтӓт. Шошым вӹт, йур вӹт киндӹлӓн кэрӓл рок- 
шым лапышкыла йоктарэнок миӓт. Сэдӹндон ныр шӓрӹм

мӓнмӓн доны кӓҥӹж йӹдэок намозыдон пышкыдэмдӹмлӓ, 
тӹтэ прамой шурны лин ак кэрт.

Мӱлӓндӹ чӹдӹ гишӓн, тошты сэмӹнь пӓшӓ ӹштӹмӹ- 
дон киндӹ пыток ак шачат, халыклан качкаш ӹшкэ кин- 
дьшӹ ак ситӹ.

Кырык марывлӓ шукыжок завот, фабрик пӓшӓш кэӓш 
тӹҥӓлӹнӹт, шӹргӹ пӓшӓштӹ, Йыл вӹлнӹ ровотайат.

Сады пӓшӓ.

,Олмавулан тӧрэм ак кэл. Садым кэчӹлӓн мэлӹн ылшы 
тура, кыралаш литӹм вӓрэшок войаш лиэш. Кырык ма- 
рышты ти пӓшӓ йырвӓшок когон шӓрлэн, пӱлӓ дохо- 
тым пуа. Садым прамой анжымашты и йӹдэ ганьок ол- 
мам нӓлӓш лиэш. Кӹзӹт садывлӓштӹ шукыжынок тошты 
статьан шӹндӹмӓт, олманажы цӹрэӓн кого лӓктӹшӓн 
ак ли. Государствылан пумашты тыгыды, ыжаргы олма 
йачакан кэӓ, ӹшлӓн качкаш кӹньӓт, шапы, тотлы агыл лиэш. 
Тӹдӹндон садӹ пӓшӓм йажоэмдӓш кэлэш.

ЙАТМАШВЛӒ, ШӰДЫМӒШВЛӒ:
Солаштыда колхозда гӹц маньар эдэм тэльш ӧрдьшӹшть! 

ровотайат? Шьфгӹ пӓшӓштӹ, завотышты маньарын ылыт, пӓлэн 
нӓлдӓ?

Киндӹ шачыш колхоз лимӹ готшэн кушкын вара?
Угӹц садым соладавлӓ шӓрӓт вара?
Цилӓ улы садыжы маньар гэктар лиэш, сола совэткӹц йадын 

толда.

Кожла купЕлӓ.

Шӹргӹгӹц пасна Кожла сирӹштӹ пиш кого купвлӓ 
улы. Рэхэньгӹц пасна ти купвлӓэш молыжы акат куш.

Рэгэньӓн купвлӓ тӹжэм гэктаран вӓрвлӓм йӓшнэн ва- 
зыныт.

Ти рэгэнь и йӹдэ кушкын-кушкын со шапэн валэн 
миӓ. Вӹт лӹвӓлнӹ, нальы лошты торфыш сӓрнӓлтэш. Куп 
пындашкӹц ти рэгэнь торфым лыкмыкы, кӹрпӹцкань 
маклакавлӓм пӹзӹртэн, коштэн шӹндӹмӹкӹ, йажон йыла. 
Молы вӓрэлӓ тэхэнь торфым лыктыт, коштат; тӹжэм тон- 
ныдон завотвлӓшҥь! олташ торфым пу вӓрэш колтат.

Мӓнмӓн купвлӓштӹнӓ пиш шукы торф улы. Кӹзӹт Ма- 
рышты торфым эчэ лыкташ тӹҥӓлтэлӹт. Кожла мары  ̂
'кымдыкэш куп пындашты завотлан, фабриквлӓлӓн кэрӓл| 
■олтыш тӹжэм тонныдон киӓ. 1

и—
13-шн кар. Куп.

Ныр шӓр Кожла сирӹштӹ шукы агыл. Шӹргӹ сӓрӓн 
шукат, вольык урдаш йажо. Тӹдӹндон Кожла сирӹштӹ 
вольыкым утларак урдат, нырэшӓт утларак турим (рок- 
олмам) шӹндӓт, шудым ӱдӓт.

Корнывлӓ гишӓн.

Сола гӹц солашкы, хала гӹц халашкы, нырышкы, 
шӹргӹшкӹ йалын, араван кашташ корны кэлэш. Сӓндӓ- 
лӹк вӹлнӹ халык сакой корныдон кыдалыштэш; кӹртньи 
корныдон, кӱ (шоссэ) корныдон автомобильэш; вӹт 
мычкы пырохоттон, шукыжок рокан корныдон кыдалыш- 
тыт. Тураракын кашташ йалгорнывлӓм ташкат.

Мӓнмӓн улы корньилӓнӓжӹ рокан корнывлӓ вэлэ. Кӱ 
вӓкшмӓн корныжы хала кӧргӹгӹц пасна укэӓт.

Кырык марышты кугилӓн кого корны „Могковский 
тракт" — манмы Уга ман дон Хазан ло кашмы корны 
улы — тидӹ кырык сир вашток эртӓ. Ти корныдон сола 
марывлӓӓт шукы вӓрэ кыдалыштыт.

Вэс корны Виловат кӹц Цик хала йактэ кэӓ. 1931 ин 
шӹжӹм ти корным тӧрлэнӹт, кок моҥырэш канавам

^ӹзӹт Ма- 
эжла марц 
ӓлӓн кэрӓ;]!

капайэнӹт. Анзыкыла тишӓк кӱ вӓкшӓлтэш, автомо- 
бильдон кашташ йӓмдӹлӓт. Кырык марын корнывлӓжӹ 
карэмвлӓ гишӓн какльакан кэӓт. Карэм корным йӹр кол- 
та, кужэмдӓ.

Йыл вэс сирӹштӓт шукыжок рокан корны вэлэ.
Шукэрдӹ агыл шӹргӹ хӓдӹр шывшташ Мадар гӹц 

Тумэр пристин йактэ кӹртньи корным вӓкшмӹ. Йакшар- 
хала дон Хазан лоштат кӹртньи корны стройымы.

Пӓшӓ халык лошкы культуры пырым сэмӹнь халык 
ӹшкэ ӹлӹмӓшӹжӹм куштылтэн миӓ. Йӓл докы 10 км., 
100, 1000 киломэтӹр вӓрӹшкӹ кыдал кэӓш корнэт худа 
гӹнь, шутьа агыл. Сакой кэрӓл хӓдӹрӹм гӹньӓг йӹлэ 
кандаш, ӓль нӓҥэӓш акли. Сэдӹдон анзыц кэшӹ пӓшӓ 
халыквлӓ ӹшлӓнӹштӹ кыдалышташ, шывшташ йажо кор- 
нывлӓм вӓкшӹнӹт: кӹртньи корны мычкы сирпырохот- 
тон кыдалыштыт; корнэш кӱм вӓкшӹн автомобильдон кы- 
далыштыт, араван гӹньӓт— кыдалышташ лиэш.

Сирпырохот, автомобиль моло мӓлӓннӓ чотэ кэрӓл 
ылыт. Эдэмвлӓмӓт, хӓдӹрвлӓмӓт йӹлэ дӓ шукы шывштэн 
кэрдӹт. Сирпырохоттон, автомобильдон шывшташ, кы- 
далышташ тӹҥӓлмӹкӹ вэлэ пӓшӓ халыкын ӹлӹмӓшӹжӹ 
куштылга.

Мӓӓт ӹндэ ӓрэн (и йӹдэ) корнывлӓнӓм тӧрлэн миэнӓ, кӱ 
вӓкшмӓш корнымат, кӹртньи корнымат шӓрӓш тӹҥӓ- 
лӹнӓ.

Кӓҥӹж лиэш. Йыл пачылтэш. Йыл мычкы. пырохоттон 
таманьар тӹжэм тонныдон сакой кэрӓл хӓдӹрӹм, таварым 
кушкӹ—-ӱлӹкӹ шывштат. Тӹжэмдон эдэмвлӓм шывштат, 
молы вӓрӹштӹш пӓшӓ халыктон вӓш лит, иктӹ вэсӹш- 
тӹм пӓлӓт. Цик ^хала гӹц кӓҥӹжӹм шукы вӓрэ кэӓш

Тэл лимӹкӹ, Йыл питӹргӓ. Тэл вэрэмӓн ӧрдӹжӹш 
кэӓш кӹртньи корнышкы кэмӹлӓ. Кырык марынан сэк 
лишӹл кӹртньи корны станцивлӓ 90—95 км. вӓрӹштӹ 
вэлэ улы (Канаш, Пильна, Йошкар-Ола).

ЙАТМӒШ, ШӰДӸМӒШ; Картышты анжыда: махань государ- 
ствын кӹртньи корныжы шукы.^

Мӓ лишнӹнӓ Йыл гӹц пасна пырохоттон кашташ йарал зчэ 
махань рэкӓвлӓ улы?

Марышты Йыл маньар киломэтӹрӹм йога, масштабтон висэн 
анжыда.
2 -1 0 4 3

„Свӓз“ пӓшӓ.

Сирмӓш намалышмы пӓшӓм Сойузна йӹрок кӹзӹт 
колхозвлӓ ӹшкэ вӹкӹштӹ нӓлӹнӹт. Мӓ йӹрнӓӓт сирмӓшӹм, 
газэтым, журналым колхозвлӓ шӓлӓтӓт. Сирмӓш колташ 
кӹньӓт, газэт сылаш кӹньӓт куштылгы: токэток кандэн 
кодат, торцынэток намал кэӓт.

I ■

14-шӹ кар. Сирмӓшӹм, газэтӹм, моло кыцэ сола^йактэ шоктат, тидӹм анчыктымы

. Совэт власть лимӹ готшэн сирмӓш намалышмаш, 
газэт-журнал сылым пӓшӓ когон вашталтын. КоЛ)ГЭ, изигэ 
тымэньӹтӓт, цилӓнок лыдаш, пӓлӓш цацатат, сирмӓшӹ- 
'жӹмӓт шукы сирӓт, газэтшӹмӓт шукын сылат.

Мӓ докына шукы газэтшок Москывагӹц толэш. Мо- 
скывагӹц пӹтӓри газэт, журналвлӓ сирмӓшвлӓ кӹртньи

Корны мыч Йакшар халашкы толыт, кӓҥӹжӹм Йыл мыч 
Угарман вашт тӧрӧк Цикхалашкы вӹттон кандат. Вара ха- 
лагӹц почтан солавлӓ йактэ имньин шывштэн миӓт. Со- 
лавлӓштӹжӹ вара сола йӹдэ сирӹмӓш намалыштшывлӓ 
томан йӹдэ шӓлӓтӓт. Кӹртньи корны лишнӹ газэт пиш 
йӹлэ толэш,— кӓҥӹжӹм гӹнь Йыл лишнӹш вӓрӹш йӹлэ 
шоэш.

Корны йажо гӹнь вэлэ сирмӓшӓт, газэтӓт йӹлэ каш- 
тэш. Кого халавлӓ лишнӹ корны тӧрлӹмӓт, автомобиль- 
дон, мотоцикльэттон (кок араван автомобиль) шӓлӓтэн сӓр- 
нӓт. Халагӹц халашкы, вэскитвлӓшкӹ ӹндэ аэропландон- 
ат шывштат.

ЙАТМАШ, ШӰДӸМӒШ: Солаштыда маньар газэтӹм сылат? 
Когораквлӓгӹц йатта: пэрви кугижӓ годым маньар газэт толэш  
ылын? Ашӹндӓрӹдӓ: тэлӹм Москывагӹц маньар вэрэмӓ газэт то- 
лэш; кӓҥӹжӹм маньар вэрэмӓ толэш?

Тьэльэграф, тьэльэфон.

Сирмӓшкӹц насна вэс вӓрӹштӹ ӹлӹшӹ эдэмвлӓ дон 
эчэ тьэльэфондон попаш лиэш. Кырык марын Цик хала 
гӹц цилӓ сола совэтӹш каньок тьэльэфоным шывшмы. 
Кожласирӹштӓт тьэльэфон Мадар вашт Йакшар хала йактэ 
кэӓ. Цик .хала гӹц Шавашардон, Йӱрнӹдон, Угармандон 
моло тьэльэфондон попаш лиэш.

Тьэльэфон гӹц пасна эчэ тьэльэграфтон тьэльэграм- 
мым колтат. Тьэльэграмм тьэльэфонлаок ваштыр мыч кэӓ. 
Тӹжэм, 2 тӹжэм киломэтӹрӓш вӓрӹш 1 кэчӹшток тьэ- 
льэграмм миэн шоэш.

Кырык сирӹштӹ тьэльэграф кантор Виловатышты дӓ 
Цик халашты улы.

ЙАТМАШВЛӒ: Солаштыда тьэльэфон улы вара?Кышкы попаш 
лиэш?

Радьио.

Тьэльэфонлан, тьэльэграфлан ваштырым шывшмыла. 
Ньима ваштыртэок 100— 1000л:ж. вӓргӹц мырымым, по- 
пымым радьиодон колаш лиэш. Радьио шӓрӹм пӓшӓ мары 
лоштат кӹзӹт пыт кэӓ.

2 *

Радьио солавлӓшкӓт пыраш тӹҥӓлӹн. Йоласал тэвэ 
кӹзӹт йӹржӹ кым солам ӹшкэ станцигӹцӹнжӹ колыштара.

Тьэльэфон, тьэльэграф, радьио халыкын ӹлӹмӓш куль- 
туржым шӓрӓ. Ти пӓшӓ мары лошты рэвольӱци эртӹмӹкӹ 
пыт шӓрлӓш тӹҥӓлӹн.

ЙАТМАШВЛӒ: Солаштыда маньар радьио аппарат улы?
Радьио шӹндӹм томашты вӹлнӹжӹ ма улы?

Пионьэр-развэдчӹк.

Тагачы пиш цэвэр кэчӹ. Анжэн каймашты ик пӹлӓт 
ак кай. Колхозын сады дурэ йакшар галстук шӱӓн ӹрвэзӹ 
ашкэдэш. Вуйжымат ӹш оҥырал, мӓнмӓм эртэн кэш. Кэӓ-

кэӓӓт, шагалалэш. Йӹржӹ 
анжалалэшӓт, пумагашкыжы 
тамам сирӓлтӓ. Пумагажым 
пулыш кач сӓкӓлтӹм хаҥа 
ганьэш пиштэн.

Мӓ .топла мадына ыльы. 
Ӹрвэзӹвлӓнӓ мадашат цӓрнэн 
колтэвӓ. Иктӹ - вэсӹштӹм ан- 
чальэвӓт, вырток ӹрвэзӹ 
паштэк кыргыжэвӹ. . .

— Мам ӹштэт?— манна.
— Планым вазэм, идӓ 

ӓптӹртӹ!— манэш.
Ь1рвэзӹвлӓнӓ анчылтыт вэлэ, иктӓт ӹш ыҥылэп.
— Мам маньыц?— эчэ мӓ йатна.
Галстукан ӹрвэзӹ пумагажым виктӓлтӹш. . .  Анжэнӓ — 

тама кыгыльи-кагыльи корнывлӓм ыдырэн шӹндэн. Тама 
йӹргэшкӹвлӓм, оголанвлӓм ӹштэн шӹндэн; ик вӓрэлӓ мар- 
дэж вӓкш каньым рисуйэн шӹндэн.

— Тидӹжӹ ма? — манына; эчэ иктӓт ана пӓлӹ.
— Тонографим*) тымэньӓм, планым вазэм,— манэш.— 

Когораквлӓ гӹц колында сӓй: кӹзӹт вэскит буржуйвлӓ 
ваштарэшнӓ цӓрнӹдэок йӓмдӹлӓлт шалгат, вырсы тӓрвӓтэн 
лӓкнэштӹ. Лачокок вырсы тӹҥӓлӓлтэш кӹнь, пионьэрвлӓ 
Йакшар армилӓн палшаш тӹ ҥӓлӹ т...  Шамак толшы:

15 шӹ кар. Пллным ваза.

Топо рафи — мӱлӓндӹ вӹлвӓл висӹмӹ пӓшӓм тымдымаш.

мӓнмӓм корны анчалаш колтат. Мӓ сӹнзӓдон вӓрӹм цак- 
лышашлык ылына. Пушӓҥӹ, тӹшкӓ, вӓкш, кӹвэр — тидӹм 
цилӓ ӓшӹндӓрӓш пумагаэш вазалтэн, вӓрӹм анжыктэн мыш- 
таш кэлэш. Картьшлӓ 
улы, картышты пу- 
шӓҥӹ дӓҥӹньжок ан- 
жыктымы агыл. Кар- 
тышты улы гӹньӓт, 
ӓньӓт ӹндэ вашталт 
кээн. Картыжым кэ- 
чӹньок пэцӓтлэн ак 
шалгэп вэт. Имэштӹ 
шӹргӹ ылын гӹнь, 
тэнэ ӓньӓт роэн шуэ- 
нӹт; имэштӹ ныр вэлэ 
ылын гӹнь, тэнэ ӓньӓт 
иктӓмам шӹндэнӹт.
Тӹвэ ужыда; колхоз- 
влӓ тилошты вэлэ 
кӹлтэ шимӹ сарайым 
кузыктэн шӹндэнӹт.

~  Кыцэ тӹнь пла- 
нэтшӹм вазэт? — эчэ 
мӓ йатна.

—• Тэвэш, ти нӹл 
оголан квадратан кар- 
донэм палша. Тидӹм 
планшэт маныт. Кӱш- 
нӹ тэвэ пикш каньы 
улы, тидӹ й ы т п э л 
моҥырым а н ж ы к т а ;  
оголышты компас пи- 
жӹктэн ш ӹ н д ӹ м ӹ.
Тэвэ ти какльака корны 
ылэш. Корным мӹнь 
ӱлӹц ыдыраш тӹҥӓлӹнӓм. Корны мыч кэмэм годым аш- 
кылэм лыдам, ӧрдӹжӹштэм ма улы, анжэм. Тӹвэ тӹшкӓ 
кайэш. Стоп! Тӹшкӓ дурэ шагалам. Тӹшкӓ йактэ 50 ашкыл, 
изи йӹргэшкӹм шӹндэм — тидӹ шалгым вӓрэм; тӹшкӓ- 
жӹм йори пӓлӹктон анжыктэм. Вара эчэ ашкэдӓм. 25 ашкы-

Колхаз

16-шӹ кар. План.

лым кэн колтымыкэм, эчэ шагалынам. Кӹвэр улы. /̂г сан- 
тьимэтӹрӹм планыштэм анзыкыла нӓлӓмӓт, тидӹмӓт вазэм. 
Мӹньӹн вазымаштэм 1 сантьимэтӹржӹ 50 ашкыл лиэш. 

Иӹржӹ погынэн шагалынна, анжэн ӧрӹннӓ.

17-шӹ кар. Вӓрвлӓманчыктым пӓлӹквлӓ.

— Тӹшкӓм, кӹвэрӹм, ужмэтӹм цилӓ вазэм, манат. 
вара кыцэ пумагаштэтшӹ пӓлэт: кӹвэржӹ, тӹшкӓжӹ мьг 
гэдалт ак кэ вара?

Б1рвэзӹнӓ йукымат ӹш лык, кардонжым вэс моҥыра 
сӓрӓл колтыш. Вэс моҥырышты тэвэ мам ужна:

Ти пӓлӹквлӓм тьэтратьышкыда сирэн нӓлдӓ.

ПӒШӒВЛӒ: Тӓӓт мӱлӓндӹ вӹлвӓлӹм вазаш тымэньдӓ!
Масштабым нӓлдӓ, ти ӹрвэзӹлӓок нӹл оголан кардондон  

планшэтӹм ӹштӹдӓ, оголэшӹжӹ компасым сӓндӓлӹк вэл пӓлӓш 
пижӹктӹдӓ. Вара иктӓ вӓрӹм нӓлдӓӓт, вазаш тӹҥӓлдӓ. Шаным 
вӓрдурэ изи йӹргэшкӹм шӹндӹдӓ, ӧрдӹжштӹдӓ мам ужыда, 
ашкылдон висэн-висэн анжыктым пӓлӹквлӓдӓдон вазэн мидӓ.

Ашкыл кыттажым пӹтӓри мэтӹртон висэн анжыда. Икпо- 
ратка ашкыл кытым пӓлӓш тэҥэ висӓш лиэш: иктӓ лу мэ- 
тӹр кытан вӓрӹм тӧр корны мыч висэн нӓлдӓӓт, пӓлӹм ӹштӹдӓ.

,1 . — .

Вара ти лом ашкылтэн анжыда. Шамок толшы: лу мэтӹр лошты 
тӓ 20 ашкылым ӹштэндӓ. Тӹнӓм вара ашкылда 20 : 10=^ 2 мэ- 
тӹр кыташ лиэш. Ашкыл кытым пӓлэт кӹнь пушӓҥӹ, тӹшкӓ ло- 
влӓэтӹм мэтӹр шоттонок кэлэсэн кэрдӓш лиэш.

О  в * '

111. Рок вӹлнӹшӹ дӓ рок лошты ылшы 
вӹтвлӓ.

Рок пындашкӹц шолын лӓкшӹ вӹтвлӓ.

Рок пындашты вӹт улы— маныт. Кыцэ тидӹм пӓлӹмлӓ?
Кырык лӹвэцӹн, карэмӹштӹ, кыштыжы тӧр вӓрӹш- 

ток, рок лӹвэцӹн ӱштӹ вӹт шолын лӓктэш. Кырык лӹ- 
вэц вӹт лӓкмӹ вӓрэш валым шӹндӓт. Рок лӹвэц лӓкшӹ 
вӹдӹм „шолшы вӹт вӹтсӹнзӓ" маныт.

Шолын лӓкшӹ вӹт пиш ирэ вӹт, вашт кайшы дӓ йоҥ- 
ата ылэш. Кэрэк ирэ, вашт кайшы ылэш кӹньӓт, тӹштӹ 
качмы санзалат, извоскаат улы, шылэнӹтӓт вэлэ ужаш 
акли. Вӹдӹштӹ тидӹвлӓн улыжым сымаварэш шолтэн 
пӓлӓш, тидӹм „вӹт ш ор“ анчыкта.

Тэхэнь опытым ӹштӹдӓ: йогэн лӓкшӹ ирэ вӹдӹм изи 
ӓтэш оптыдаат, шолын пӹтӹмэшкӹ шолтыда; варӓ ӓтӹ 
пындашэш тӓ эчэ тӹр мычкыжы ош каса, „вӹт ш ор“ 
манмэт каньы извоска дон санзал пижӹн кодыт.

Вӓрвлӓ сӓндӓлӹк вӹлнӹ цӹлӓок икань агылэп. Ик вӓр- 
жӹ кырыкан, вэс вӓржӹ карэмӓн сӓндӓлӹк, эчэ шӹргӓн, 
алыкан, вӹдӓн, купан вӓр ылэш; йуж вӓржӹ пиш тӧр ылэш: 
100 уштыш кымдыкышты ик ӓҥӹрӓт укэ, йӹрвӓш цӓрӓ, 
йыкырака, пушӓҥӓт ак куш, кӹмдыкэш кого шудан алык 
шӓрлэн вазын.

Сӓндӓлӹк вӹлвӓлӹн рок ланзывлӓжӹ шукы йиш ылыт. 
Сэк вӹлнӹжок вӓрӹн-вӓрӹн шим рок, эчэ йакшар рок, 
луды рок, ломыжла рок, йуж вӓрэжӹ ошман рок, ӓль ирсӓ 
ошмаок ылэш.

Рокым кэлгӹшкӹлӓ капайымы сэмӹнь ти вӹлнӹ кишӹ 
„вӹлвӓл р о к “ паштэк кэлгӹштӹлӓ вэс йиш роквлӓ ылыт. 
Ик йиш рокшы вӹдӹм ак цӓрӹ, вашток пындашкы колта. 
Вэс йиш роквлӓ — йакшар рок, луды рок моло ньака рок 
ылыт, вӹдӹм ӹшкэ ваштышты ак колтэп, кычэн урдат.

Йур вӹт, лым вӹт цилӓок йогэн кэн ӓк кэрт, шӱкы- 
жок рок шывшмашэш кажланэн, кошкэн миӓ. Рокыш ви- 
тӹшӹ вӹтшӹ вӹт кычышы ньака рок йактэ валаат, вара 
рок ланзы тӓйӹл сэмӹнь рок лӹвэн йогэн лӓктэш.

Рок лӹвэнӹн йанчын йогӹш вӹт ымбакыла йогэн кэрт-
тӹмӹ в ӓ р ӹ ш т ӹ,
ньака рок н ӹ т ӹ м  
ӓштӹ, вӹлкӹ шо- 
лын лӓктэш.

Эдэм вӹттэ ӹлэн 
ак кэрт. Цилӓ куш- 
кышвлӓлӓн, ӹлӹшӹ- 
влӓлӓн вӹт пишок 
кэрӓл ылэш. Йогэн 
шӹнзӹшӹ вӹтлӓн 
кашташ м ӹ н д ӹ р 
гӹнь, эдэмвлӓ вӹт- 
сӹнзӓм к а п а й а т .  
Йужвӓрэжӹ вӹтсӹн- 
зӓм кым — нӹл во- 
чыкым моло капайат 
кӹньӓт, ньимат вӹт 
ак лӓк. Ӹшкэ вашт- 
шы колтышы рок 
„пындашты" в э л э  
вӹт ногынэн кэрдэш. 
Тӹнӓмжӓт „пындаш 
рокшы“ вӹт кы- 
чышы лижӹ.

Вӹлнӹш рокшы пиҥӹдӹ, вӹт кычышты, ньака ылэш
кӹнь, капайымыкат вӹт ньигышэнӓт погынэн ак кэрт.
Тӹнӓм „артьэзиан" вӹтсӹнзӓм капайат. Артьэзианвӹтсӹн- 
зӓм капайымы годым рокым 50, 100 мэтӹр кэлгӹнӹшкӹ 
пыролат. Пыролэн капайымы годым изи вӹт ланзывлӓм мот 
кӹньӓт, кого вӹдӓн ланзы момэшкӹ ак нӓрнэп.

Кого вӹдӓн ланзым (вӹт шӓрӹм) момыкы, вара тӹшэн 
вӹдэт пӹрхӹмӹлӓок мӱлӓндӹ вӹкӹ лӓктӓш тӹҥӓлэш. 
Малын вӹтшӹ пӹрхӹмӹлӓок вӹкӹ лӓктӓш тӹҥӓлэш вара? 
Мол вӹтсӹнзӓвлӓштӹжӹ вэт шолын, йогэн вэлэ лӓк- 
тэшӹш!

ш ш ш Ш й

18-шӹ кор. Вӹт лӓкйӹ (шолмаш).



25

Тидӹ тэвэ малын лиэш: кэлгӹ вӓрӹштӹшӹ вӹдэтӹм, 
вӹлнӹ ылшы рокэт когон пӹзӹртӓ, вӹт ӹшлӓнжӹ йогащ 
корным ак мо. Пыролэн колтымы ыражышкы винэн кэӓӓт, 
пӹрхӹмлӓок вӹкӹ лӓктӓш тӹҥӓлэш.

19-шӹ кор. Африкӹштӹ артьэзиан коловэц.

Тэхэнь вӹтсӹнзӓм пӹтӓриок Францин Артуа провин- 
циштӹ ӹштэнӹтӓт, „артьэзиан" лӹмӹм пуэнӹт. Вӹтсӹнзӓ 
чӱчӹмӹ сэмӹньок трувам колтат, тэхэнь вӹтсӹнзӓ рок 
урмашэш ак питӹргӓлт.

Африкӹштӹ „Сахара" манмы кого ошман пустинӹштӹ 
ньимахань пушӓҥӓт, шудат ак куш. Ньимат куштымы ош- 
ман сӓндӓлӹкӹшток артьэзиан вӹтсӹнзӓвлӓм капайэн эдэм- 
влӓ пушӓҥӹвлӓм куштэнӹт. Вӓрӹн-вӓрӹн эдэм ӹлӓш лимӹ, 
цэвэр ыжар сӓндӓлӹкӹм ӹштэнӹт.

Ӓҥӹрвлӓ.
Кырык сирӹштӹнӓ шукы карэм улы. Ти карэмвлӓ мыч 

изи ӓҥӹрвлӓ йогалтат. Кыдыжы кукшы карэм ылыт, йу- 
ран годым вэлэ тӹштӓкэн вӹг йога. Йур укэ годым, ӓҥӹр 
вӹтшӹ кышэц лӓктэш?

Вӹт лӓкмӹ вӓржӹм,. ӓҥӹр тӹҥӓлтӹшӹм пӓлӓш, карэм 
вуйыш анчаш экскурсидон кэдӓ. Кыцэ ӓҥьф тӹҥӓлӓл- 
тэш, вӹтшӹ кышэц лӓктэш, тидӹвлӓм т1ӹшлэн, пӓлэн нӓлдӓ.

Кыды вӓрэжӹ карэм тӹҥӓлтӹшӹштӹ ньима вӹтӓт укэ, 
вара пэл карэм кытышты ижӹ вӹт лӓктэш; пэл кыры- 
кыштат, карэм ӹрдӹштӓт вӹтвлӓ шолын лӓктӹт, шолын 
лӓкшӹ вӹт лаксывлӓ, вӹт лазавлӓ шӹнзӓт. Кырык лӹвэ- 
цӹнжӓт пиш чӹнь шолын лӓктэш. Тэхэнь карэм Пӹҥэл- 
йӓл с/совэтӹн Актусолашты „Лидӹло карэм“ манмышты 
улы. Пӹҥэлйӓл с/совэтӹн Макар сола кэрэм мыч сола 
шайылны вашток вӹт валвлӓм шӹндэн кэмӹ. Рок лӹвэ- 
цӹн шолын лӓкшӹ вӹтвлӓ тӓйӹл сэмӹнь ӱлӹкӹлӓ, карэм 
ӹрдӱ мыч иктӹш ушнэн йогалтат.

Иылымбал сирӹштӓт рок кӹц шолын лӓкшӹ вӹтвлӓ 
шукы вӓрэ улы. Нинӹ шолын лӓкмӹштӹ сэмӹнь ик ӹр- 
дӹшкӹ йогат. Тидӹ гӹц пасна купвлӓгӹц, йӓрвлӓгӹц шукы 

, вӹт йога. Шолын лӓкшӹ дӓ йӓр, куп вӹдэт иквӓрэш ли- 
тӓт, кого ӓҥӹрӹшкӹ сӓрнӓт.

Ти ӓҥӹрвлӓ йогым корныштышты кӱвлӓм пӹш- 
к ӹ т — ошмаҥдат, сирӹм гӹнь пишок когон урыктэн ак 
кэртэп, пушӓҥӹ важ ӓптӹртӓ.

Эдэм вӹдӹн силажым пӓлэн шонат, ӹшкэ ирӹкӹштӹ- 
дон йогыш ӓҥӹрвлӓм пӱӓш тӹҥӓлӹн. Нинӹн такэш йо- 
гэн йамшы силаштым пӹрцӹ йаҥыштышы зӓкшкӱ сӓр- 
тӹмӓшкӹ виктӓрэн колтэн.

Ти пӓшӓ ӹштӹктӹмӹ гӹц пасна, Йылымбал сирӹш- 
тӹш ӓҥӹрвлӓ льэс йоктараш чотэ когон палшат. Ти ӓҥӹр- 
влӓ мычкы шалдонат, мольыдонат чотэ шукы льэс йы- 
лышкы лӓктэш. Йылышкы лӓкшӹ льэсӹжӹ социальизм 
стройымаш пӓшӓшкӹ кэӓ.

Кӹзӹтшӹ гӹнь, Лэньин тымдымаш сэмӹнь коммуньист 
партьи видэн шалгымыдон, наукы дӓ тьэхньикӹ шӓрлэн 
мимӹ сэмӹнь изи ӓҥӹрвлӓлӓн вэлэ агыл, кого рэкӓвлӓ- 
лӓнӓт чотэ кого пӓшӓвлӓм ӹштӹктӓш тӹҥӓлӹннӓ.

Тэвэш, ӱлнӹшӹ картьинвлӓм анжалымада! Пӹтӓриок 
Волхов рэкӓштӹшӹ эльэктростӓнцим ужыда. Тидӹ 112 
тӹжэм пӓрӹ имньи силаан ылэш. Лэньинград областьыш- 
тышы шукы фабрик-завотвлӓлӓн эльэктричэствы токым пуа.

Вара тэвэ „Дньэпрострой“. Тидӹжӹ лач гиганток ылэш. 
Волховстрой гӹц 12 кӓнӓ кого силан ылэш, Тидӹвлӓ гӹц

пасна молы рэкӓвлӓштӓт шукы станцивлӓ ӹштӹмӹ дӓ угӹ- 
цӓт ӹштӓлтӹт.

Угӹц ӹштӓлтшӹ эльэктростанцивлӓ лошты сэк кого 
станцивлӓжок ,Йылэш 1935 иэш ӹштӹмӹ лит. Ти стан- 
цивлӓм стройэн шоктымыкына, эльэктричэствы силадон 
Йэвропышты сэк анзылны линӓ.

Пэрви фабрик-завотвлӓ кӱӓҥшӹ шӱ олтэн ровотайэ- 
нӹт. Ындэ кӱӓҥшӹ шӱ вӓрэш „ош ш ӱ “ —вӹт сила рово- 
тайа. Йылэш эльэктростанцивлӓм ӹштэн шоктымыкы, мары 
солаштат „Ильйичӹн лампыжы" сотэмдӓрӓш тӹҥӓлэш.

Кого вӹтвлӓ — рэкӓвлӓ.

Вӹт ньигыштакэнӓт тырын ак шӹнзӹ, со сӓрнӹлтэш.
(Вӹдӹн сӓрнӹлтмӹжӹм тӹшлэн, пӓлэн нӓлдӓ).
Кого вӹтвлӓӓт —  рэкӓвлӓӓт ^тӹҥӓлтӹш кӹцок тӹхэнь 

агылэп. Сэк тӹҥӓлтӹшӹшток Йылат, Вӹтлӓӓт, Шурат изи 
вӹдӓн, ^изи ӓҥӹрвлӓ вэлэ ылыт. Ь1ньэ мӓ ӹлӹмнӓ вӓрӹш- 
тӹжӹ Йылжат, Вӹтлӓжӓг, Шуржат пиш^кого вӹдӓн ылы- 
тыш! Кыцэ вара вӹтшӹ когоэмэш?

СССР-н картышты анчалда. Йылышкы, Вӹтлӓшкӹ, Шу- 
рышкы кок вэцӹнӹштӓт махань ӓҥӹрвлӓ йогэн миӓт — 
пӓлӹдӓ. Эчэ тидӹ цилӓ агыл. Йылышкы тэвэ Пӹҥэл, Йыҥы, 
Рутка, Ардэ дӓ молат йогэн лӓктӹт. Нинӹм дӓ эчэ вэсӹ тэхэнь 
изи ӓҥӹрвлӓм картышты анчыктымы агыл.

Мӓ лишнӹнӓ Вӹтлӓ дон Шур Йылышкы йогат. Йыл- 
жы таҥыжыш йога.

Махань таҥыжыш йога? Кэлэсӹдӓ.
Анцылны сирӹмӓштӹ— ӓҥӹрвлӓ, рэкӓвлӓ рок пындаш 

кӹц шолын лӓкшӹ вӹтвлӓ гӹц, купвлӓ гыц моло тӹҥӓлӓлтӹт, 
манын сирӹмӹ.^ Тидӹнгӹц пасна эчэ ӓҥӹрвлӓ йӓрвлӓ гӹц 
йогат, кӱкшӹ кырыкан сӓндӓлӹквлӓштӹ кырык вӹлнӹ 
кишӹ ивлӓгӹц йогэн миӓт. Эчэ шылыш игӹц, лымжы 
гӹц ӓҥӹрвлӓ лӓктӹт.

Мӓ донна лап вӓрэш тэлӹм вилшӹ лым шошым ньи- 
мат коттэок шылэн кэӓ. Кӱкшӹ кырык вӹлӓн тэлӹм вац- 
шы лым кӓҥӹжгачышты шылэн ак пӹтӹ, иӓҥэш вэлэ, 
вэс тэлым эчэ тӹшӓк лым вазэш, кымшы тэлӹм эчэ шу- 
кэмэш. Тэҥэ изин-ольэн шукэм миӓ. Кӓҥӹж йӹдэ шы- 
лымашэш кӹжгӹн кишӹ лымжы тӹхӓлӓок иӓҥэш.

Тэхэнь кӹжгӹн вацшы и кырык вӹлэцӹн сӹсӹргӓӓт, 
ӱлӹкӹлӓ тӹкӹлӓлтмэшкӹжӹ ольэн йыжнэн вала. Кырык 
вӹлнӹш ижӹ, лымжы тэлэт-кӓҥӹжэт шылэн киӓӓт, шукӹ 
вӹдӹм пуа, ӓҥӹрвлӓм ӹштӓ.

Кавказ кырыкышты, Альпы кырыкышты шукы ӓҥӹр- 
влӓ, рэкӓвлӓ тэҥэ тӹҥӓлӓлтӹт. Картышты тидӹвлӓм кӹ- 

•чӓл мода.
Пӱэ (пӱӓ).

Вӹт ситӹдӹм вӓрӹштӹ пӱэ пиш когон кэрӓл ылэш. 
Пожар лин колтымашэш моло сола йӓл изи ӓҥӹ ӹм пӱэн 
шӹндэн кого вӹдӹм ӹштӓ. Шукы вӓрэжок пӱэ пӱмӓштӹ 
кӹзӹт пионьэр дӓ комсомол ушэм вуйлалта.

Лачок пожар годым изи ӓҥӹрӹштӹ каштал-каштал 
тӧрок поцкаш опташ акли, вӹтсӹнзӓ гӹцӓг йӹлэ каштал 
шокташ акли. Пӱэ гӹц ик вэрэмӓнок шукын кашталаш 
лиэш. Кӓҥӹжӹм, шокшы годым вольыклан йӱӓшӓт тӓ шӓл- 
гашат пиш кэрӓл ылэш. Ышкал вольык ир йуалгын кач- 
кылдалэшӓт, кэчӹвӓл айаран годым ӹмӹлӓн вӓрӹштӹ, вӹ- 
дӹштӹ кӓнӓлтэн й 'ҥыжэн шалгаш пиш йарата.

Ӓҥӹр укэ вӓрӹштӹ кукшы карэмӹшток пӱэн шӹн- 
дӓтӓт, шошым вӹдӹм йӓрлӓ урдат. Сакой шӹндӹм хӓдӹ- 
рэш — кавштаэш, охырэцэш кӹшкӓш вӹтсӹнзӓ вӹт ӱштӹ 
ылэш, пӱэ вӹт ливӹ ылэшӓт, тӧрок йӹрӓнӹш кӹшкӓш 
йарал ылэш.
- Вӓкш аравам сӓртӓш когорак ӓҥӹрӹштӹ когорак пӱэм 
пӱӓт. Тидӹм „вӓкш пӱэ“ маныт.

Кырык сир ӓҥӹрвлӓ мычкы шукы вӓкшвлӓ, вӓкш пӱ- 
эвлӓ улы. Кожла сирӹштӹ вӹт вӓкш шоэн вэлэ улы.

Кожлашты вӹт вӓкшвлӓ ма гишӓн шоэн вэлэ ылыт?— 
Кэлэсӹдӓ.

Йӓрвлӓ.

Йӓрвлӓ кымдан кишӹ пат кань ландака вӓрӹштӹ 
шӹнзсӓт Йӓрвлӓ цилӓжӹ кок цуцаэш пайылалтыт: ик цу- 
цажы —  шӹнзӹшвӹдӓн йӓрвлӓ, вэс цуцажы — йогыш вӹдӓн 
йӓрвлӓ. Мӓ лишнӹнӓ пзи йӓрвлӓ вэлэ улы.

Кырык^мары сӓндӓлӹкӹштӹнӓ лӹмӓн йӓрвлӓжӹ 300 
нӓрӹ улы. Йыл алыкышты, Шур алыкышты, Кожла сирӹштӹ 
махань йӓрвлӓм пӓлэдӓ?

СССР сӓндӓлӹкӹштӹнӓ пиш кэлгӹ кого йӓрвлӓ улы. 
Иогыш йӓрвлӓштӹжӹ вӹтшӹ чотэ ольэн йога, цилӓ пы- 
дыранзыкшы пындашкы тырлэн шӹнзэш. Оньэгӹ дон 
Ладогы йӓр кэлгӹ ылыт, ирэ ылыт—йӹргэшкӹ ош листӹм 
кэрэм мычкы колтымыкы, 7 мэтӹрӓш, 10 мэтӹр^ӓш кэлгӹц 
вӓрӹм вӹкӹ цолгэ кайэш: тӹнӓрӓк ирэ ылыт. Йогыш йӓр 
вӹт ӓҥӹр вӹт каньок йпҥата тотан вӹт ылэш.

Сӓндӓлӹк вӹлнӹш цилӓ йогыш вӹдӓн йӓрвлӓ гӹц сэк 
кого, сэк кэлгӹ йӓр Сибирӹштӹш Байкал йӓр ылэш. Кытшы 
тидӹн 670 киломэтӹр, кэлгӹцшӹ киломэтӹрӓк пэлӓк нӓрӹ 
ылэш. Ош листӹм кэрэм мычкы колтымыкы, 40 мэтӹрӓш 
кэлгӹц кӹц вӹкок цолгэ кайэш. Тидӹ пиш когонок ирэ 
вӹдӓн, соты йӓр ылэш.

Байкал йӓрӹш махань рэкӓ йогэн пыра, маханьы лӓктэш, 
лӹмвлӓжӹм пӓлӹдӓ.

Шӹнзӹш вӹдӓн йӓр ӹшкэгӹцьшжӹ ньимахань вӹдӹмат 
ӓҥӹрлӓ ак лык; сэдӹндон вӹтшӓт кок сэмӹнь лин кэрдэш: 
йӱӓш йарал вӹт, ӓль санзалан вӹт. Балхаш йӓр шӹнзӹш 
вӹдӓн ылэш кӹньӓт, вӹтшӹ йӱӓш йарал. Эльтон йӓр дон 
Баскунчак йӓр сонзалан ылыт.

Шӹнзӹш вӹдӓн эчэ сэк кого йӓрвлӓжок Каспий дон 
Арал йӓр ылыт. Пэрви, шукэрдӹ ти йӓрвлӓ Шим таҥыж 
дон вӓш ылыныт, варажы Шим таҥыж гӹцӹнӓт, ӹшкэ 
лоштыштат айырлэнӹт. Кӹзӹт Каспий таҥыжшын вӹтшӹ 
Шим таҥыж вӹткӹц 26 мэтӹр ӱлнӹрӓк, лапышты шӹнзӓ. 
Элтон дон Баскунчак йӓржӓт ти таҥыжгӹц котшы йӓрвлӓ 
ылыт, пындаштышгы пиш кӹжгӹ санзал ланзывлӓ киӓт. 
И йӹдэ кӓҥӹж пӹтӹмӓшэш эчэ 3 сантьимэтӹр кӹжгӹп угӹц 
шӹнзӹн миӓ. Угӹц шӹцшӹ нальыжы санзалан шунвлӓ мыч 
йогэн толшы вӹт йарэлӓ толэш, вара тырлэн шӹнзэш.

Тиштӹ кэлэсӹмӹ йӓрвлӓм картышты мода.
Эдэмлӓн ма сэмӹнь йаралышты, кэрӓлӹштӹ йӓрвлӓн 

улы, тидӹм пӓлэн, тӹшлэн лӓктӓ.

Остырок тон пэлостырэк.

Цилӓ вэц вӹт нӓлӹн шӹндӹм сирӹм „острок" маныт. 
Иктӓмахань сир лаштыкым вӹт кым вэцӹн вэлэ нӓлӹн 

гӹнь, ик вэлжӹ кого сирдон (ӓвӓсирдон) иктӹш лин 
гӹнь, тидӹм „пэлострок" манмыла. Йыл вӹт мычкы кэмӓш-

тӹ лач покшалнат сирвлӓ кайыт, — тидӹ остроквлӓ ылыт, 
ӓвӓсир гӹцӓт пэлэ айырлыш сирвлӓ кайыт,— тидӹ пэлост- 
роквлӓ ылыт. Таҥыж покшалны, окэӓн покшалны шукы 
халык ӹлӹмӓн остроквлӓ улы. Англьи дон Йапоньи сӓн-

20-шы кар. Огтрэк, пэлострок таҥыжйал.

дӓлӹк ирсӓ острок вэлэ ылыт.Тӹштӹ ньигышкат пырохотэш 
шӹцтэ сирдон кэн ак кэртэп.

Тэхэнь остроквлӓ, пэлостроквлӓ таҥыж дӓ окэӓнвлӓштӹ 
шукы улы.

Эчэ маханьвлӓ улы, тӹдӹвлӓм картышты анчэн кӹчӓл 
мода.

Аҥӹрвлӓн дӓ рэкӓвлӓн йогым вӓрӹштӹ.

Цилӓ ӓҥӹр дӓ рэкӓжӓт сӓндӓлӹк лапэммӹ сэмӹнь 
ӱлӹкӹлӓ йогат. И ш  ӓҥӹрӹн кок вэлнӹш тӧрвӓржӹм „ӓҥӹр 
лап“ маныт. Кого вӹт тӹр мыч лан вӓрӹм тӹҥэок „лап“ 
маныт (Шур лап, Йыҥы лап), эчэ вэс сэмӹньжӹ шуды 
вӓрӓн гӹнь „алык“ маныт. Шур рэкӓн тӧрэмжьш „Шур 
лапат“, „Шур алыкат" маныт.

Ӓҥӹрӹн йогэн лӓкмӹ вӓржӹм „ӓҥӹр вуй“ маныт. 
Шамак толшы; „Арйыҥывуй" (сола лӹмӹш вазын), „Йыҥы- 
вуй“ (с. Юнго-Ядрино), „Шурвуй“ маныт. Тӹдӹмок эчэ 
„мычаш“ манын попат. Шамак толшы: Пӹҥэлмычаш (Пайс- 
кырык с. совэтӹштӹ сола улы).

Ыштамычаш (Уста ӓҥӹр мычаш) — тидӹ Китныр рай- 
онышты мары сола ылэш.

Вӹт цилӓ мышкэш, ӹшкӹлӓнжӹ корным пачэш. Вӹт 
анцылны кӱ кырык шӹнцӓ гӹньӓт, тӹ кырык тон тӧр 
тэмэшӓт, качшы ванжэн мышкэш, тэмӹн ак шо гӹнь, лӹвӓкӹ 
мышкын ныра, тӹшэнӓт акли гӹнь, ӧрдӹжӹшкӹ, лап вӓрӹш 
мышкын лӓктэш. Цӓрнӹдэ йогэн миэн вӹт ӹшкӹлӓнжӹ 
корным со кӹчӓлэш, иктӓма сэмӹнь корныжым со па- 
чын миӓ.

Пышкыды рокан вӓрӹштӹ йогымжы годым пындаш 
ӹрдӹжӹмӓт мышкэш, кок сиржӹмӓт урыкта. Урыктымы, 
мышмы рокшым, ошмажым йогымжы сэмӹнь сагажы ӱлӹ- 
кӹлӓ нӓҥэӓ. Йогэн лӓкмӹ вӓрӹштӹ, ӓҥӹр дӓ рэкӓ ӓҥӹш- 
тӹжӹ цилӓ пыдыранзык рокшы, ошмажы тырлэн, шӹнзӹн 
миӓ. Когонжок шун рок мышкылтэш, пӹрцӓн ошмажы 
ӓҥӹр тӹрэшок тырлэн мышкылт кодэш. Рэкӓ дӓ ӓҥӹрӹн 
ӓҥжӹ рок тон ошма кӹшкӹмӓшэш моло кит парньавлӓӓл 
шукы вӹт корнэш пайылалтэш.

Йыл тӹҥӓлтӹш кӹц ӓҥжӹ йӓктэ кок вэцӓт махань — 
шон лӹмӓн ӓҥӹрвлӓ, рэкӓвлӓ Йылыш йогэн миӓт. Тэнэ 
Йыл тӹҥӓлтӹш кӹц ӓҥжӹ йактэ йогэн мишӹ ӓҥӹрвлӓ, 
рэкӓвлӓ тӹҥӓлмӹ вӓрӹм ӓрэн Йылын кок вэлжӹгэ ик оҥым 
йӹргэшкӹн ыдырэн анчыктыда. Ти анчыктымда Йыл рэ^<ӓн 
вӹт пымырымы, погымы вӓржӹ, цилӓ вэц погынышы „Йыл 
вӹт вазэм" (бассэйн) ылэш.

Тоныда изи ӓҥӹрӹн вӹт погым вӓржӹм, „вазэмжӹм“ 
анчэн сӓрнӹдӓ — маньар вӓргьщ вӹт лӓктэш, ик ӓҥӹрӹшкӹ 
погына?

Рэкӓшкӹ вазалшы вэс рэкӓм, ӓль ӓҥӹрӹм рушла „при- 
ток“ маныт, марлажы „важик“ маныт. Щур рэкӓ, Вӹтлӓ 
рэкӓ, Йыҥы, Пӹҥэль, Рутка, Ардэ ӓҥӹрвлӓ Йылыш вазалыт, 
Йылын важиквлӓжӹ ылыт.

ЙАТМАШВЛӒ: Ь1шкэ лишнӹш ӓҥӹрдӓ кышты тӹҥӓлӓлтэш. 
кышэц эртӓ, кышкы вазалэш?

Вазалмы ӓҥжӹ ик важикӓн ӓль шукы важикӓн ылэш?
Ӓҥӹштӹжӹ льӓвӹрӓжӹ, ошмажы-когон шӹазӹн вара? — Укэ 

гӹнь, кэлэсӹдӓ,— малын шӹцтэ?
Ти йатмашвлӓэш сирэн отвэтӹм шуда.

Ӓҥӹрӹн, рэкӓн кок вэл сирвлӓжӹ.

Кэрэк махань рэкӓн, ӓҥӹрӹн вургымла дон шалахай 
сирвлӓжӹм пӓлӓш манын, ӓҥӹр йогым сэмӹнь мэлӹн 
шагалмыла, ӓҥӹр тӹҥӓлтӹшӹжӹ, йогэн толмаш вӓржӹ 
шайыланэт лижӹ. Тэҥэ шагалмыкы, ӓҥӹрӹн вургымла кит 
вэлнӹш сиржӹ — вургымла сир ылэш, шалахай вэлжӹ — 
шалахай сир ылэш.

ЙАТМАШВЛӒ: Аҥӹрдӓ кышэц тӹҥӓлэш тӓ сӓндӓлӹкӹн кыды 
вэлӹшкӹлӓ йога? Вургымла дон шалахай сирвлӓжӹ махань ылыт 
тура ылыт, лап ылыт? Анчалда.

Мардэж дӓ вӹт сир вӹлвӓлӹм кыцэ вашталгэн миӓт.

Кырык сирӹштӹш сэк кӱкшӹ нэркӓ вӹлкӹ кузэн 
йӹрвӓш анчалатат, пӹтӓриок сӹнзӓэш йакшар валган рок 
кайын колта. Лачок кырык тӹр ӓҥӓ вуйвлӓ йакшар рок 
вэлэ ылыт. Ӧрдӹшкӹрӓк 100—200 мэтӹрӹм кээтӓт, рок 
вэс цӹрэӓн лин миӓ.

Малын вара рокшы ик цӹрэӓн агыл?
Тэвэ малын. Ӓнгӓ —йӹрӓнӹм ӱдӹмӹ анзыц и йыдэок 

кыралмыла, ширӹмӹлӓ, рокым кэрӓл сэмӹнь тыгыдэмдэн, 
выжгатаэмдэн мимӹлӓ. Тэҥэ тыгыдэмдэн, пыракаҥдэн 
ширэн шӹндӹмӹ шимӓлгӹ рокэтӹм, шойгэ шишкыш мар- 
дэжэт тэлэт-кӓҥӹжэт со ӹфӹлэн вӹстӓрӓ. Шимӓлгӹ рок 
чӹдэмэш тӓ вара ӓҥӓ вӹлнӹш нэркӓэш йакшаргы, маклакан 
рок вэлэ кодэш.

Вӹтӓт шошым дон шӹжӹм ныр вӹлвӓл рокым мышкэш, 
урыкта. Эдэмвлӓ тӧрлэн ак миэп кӹнь, кого карэмвлӓм 
ик — кок ишток урыктэн шӹндӓ. Ӓҥӹр мычкат вӹт кок 
сиргэ урыктылэш,  ̂ мышкэш. Марывлӓн сӓрӓнӹштӹ — 
Шур алыкыштат Йыл алыкыштат, Вӹтлӓ мычкат шукы 
чӹдэмӹн. Ӓҥӹр кок сирӹшкӹ шӓрлӹмӹжӹдон ошмам 
урыкта, йӧрӓ.



—  33  -

Кырык сирӹштӹш карэмвлӓ шукыжы. вӹт урыктымыдон 
шошым йӹдэ йарланэн миэнӹт. Кӹзӹтӓт карэм вуйвлӓ 
шошым йӹдэ вӹдэш кӹлмӹм дон ливӹмӓшэш, айарэш 
кошкымашэш, мардэжэш шӓлӓнӓт, урыт, йарланэн миӓт.

{

&

Кырыквлӓ кыцэ пыдыргат, шӓлӓнӓт.

Зэмльӓгӹц кӱшкӹлӓ кузым сэмӹнь воздух со ӱкшэн 
миӓ. Кӱшкӹ кырыквлӓ вӹлнӹ лымжы, ижӹ ньигынамат ак 
шылэп. Кӱшнӹ кого ӱштӹ шалгаат, йур ак йур, лым вэлэ 
лымэш. Тэлэт — кӓҥӹжэт игӹц иш лымэт со погына, кого 
аран шӹнзэш; I ӓҥӹж лӹпкӓтӓэш когон пӹзӹргӹмӓшэш 
лымгӹц и лиэш. Вӹлэцӹнжӹ лым, лӹвӓлнӹжӹ и киӓ.

Тэхэнь кого и вӓрӹштӹжок ак ки, ӹшкэ лэлӹцшӹдонок 
ӱлӹкӹлӓ, кырыквлӓ лошкыла йыжнэн вала. Кырык вӹлнӹ 
лым шукэмок миӓ и лин миӓ, цӓрнӹдэок йогэн миӓ, шок- 
шырак вӓрӹшкӹ шоэшӓт, ӱл тӹржӹгӹц шылаш тӹҥӓлэш. 
И ара лӹвэцӹн ӓҥӹрвлӓ йогат, когорак корнышкы погынэн 
миӓт. Анчэт — кого и кырыквлӓгӹц кого ӓҥӹрвлӓ, рэкӓвлӓ 
тӹҥӓлӓлтӹт. Кырык вӹлэц йогышы ӓҥӹрвлӓ шукынжок 
тэҥэлӓ лит.

Н 1ЫЗГЭ валышы чотэ кого им „и кырык" маныт. И 
кырыкшы вӓр постол ылэш, вӓрӹш кань кымда кырык вӹлэц 
валымыжы годым корныжы сэмӹнь ӓйӹнӹлэш, тор вӓрӹштӹ 
нэркӓм вӓш лиэшӓт, шэлӹн кэӓ.

Кынамжы кок-кым вӓргӹц валыш и кырыквлӓ ик 
корнышкы лӓктӹт, ик кырык лит. Тэҥэлӓ шукы кило- 
мэтӹр кытан и кырыквлӓ иӓҥ шӹцшӹ рэкӓ гань ольэн 
йогат. Покшалжы чӹньӹрӓк вала, тӹрвлӓжӹ кӱ кырык 
сирӹм ыдырэн валат — изиш пачэшӹрӓк кодылдалыт. И 
кырык валымым изиш анчалын цаклаш акли — кыды и 
кырыкшы суткашты 2— 3 сантимэтӹр нӓрӹкӹм вэлэ анзык 
тӓрвӓнӓ.

И кырыквлӓ кӱ кырыкым когон пыдыртат. Ньызгэ 
валымышты годым тӹрӹштӹдон кӱ кырык кок вэлӓн 
тӹкӹлӓлтӹт, кӱ аравлӓм тарвэн кэӓт. Кынамжы пӧрт ара- 
гӹцӓт когорак кӱвлӓм оҥырал-оҥырал лыктыт, кӱ арӓвлӓ и 
кырык вӹкӹ сӹмӹргэн валат, изирӓквлӓжӹ и кырык лӹ- 
вӓкӹ попазат. И вӹлнӹшӹ ко 1̂ орак кӱвлӓжӓт изин- ольэн и 
вашт тэмдӓлт валат, и лӹвӓкӹ кӱм ыдырат, тарват, ирсӓ кӱ

арамат погалтэн, ыдырэн кэӓт. Пышкыдырак вӓрӹш- 
тӹжӹ рокым когонок кэлгэмдэн— ыдырэн валтат. Тэхэнь 
вӓрӹштӹ кэлгӹ карэмвлӓ лит.

21-шӹ кар. Кӱ кырык вӹлэц йогышы и кырык,

И кырык ӹшкэ сагажы рокым, кӱэрӹм, шылаш тӹҥӓлмӹ 
вӓр йактэжӹ шокта, тӹш^к вара тэхэнь рокэт — кӱэрэт 

аралалт кодэш, и кырык тӹр мычкат тэҥэлӓок аралалтэш.

И лӹвэц йогэн лӓкшӹ вӹтшӹ ӹшкэ сэмӹньжӹ эчэ 
ӹштӓ и аражы кӱэрӹм, рокым ыдырэн кэӓ, вӹтшӹ эчэ 
ӱлӹкӹлӓ сагажы мышкын валаат,вара ӓҥӹр мычкы олак 
вӓрэш кӹшкэн кода, укэ гӹнь, вашток таҥыж йактэок 
мышкын лыктэш. Ӓҥӹр льӓвӹрӓэт вара таҥыж пындашэш 
тырлэн шӹнзэш.

Игӹц, вӹт кӹц пасна кӱвлӓ, ирсӓ кӱ кырыквлӓӓт тэҥэок 
пыдыргат. Шокшэш —  ӱштэш, сотыгэчӹн ӹрӓлӓлмӓшэш, 
йыдым ӱкшӹмӓшэш кӱ шуалга, шэлӹштэш. Шэлӹкэш 
погынышы вӹдэт кӹлмӓ, кӹлмӹмӹжӹ годым кӱмаклакам 
коктэш-кымытэш моло шэлэш, тарва. Кого кӱмаклака гӹцок 
изиэмӹн пыдыргэн тыгыды кӱэр лиэш, тӹдӹжӓт вара 
пӹрцӹн шӓлӓнӓ. Шойгэ шишкыш мардэж тыгыды кӱ пӹр- 
цьшлӓм, рокым вӹстӓрӓ, и кырык вӹлкӹ вӹсӹктӓрэн кӹшкӓ. 
Тӹшэц вара йогэн валышы идон ӱлӹкок шоэш, вӹттон эчэ 
ымбакыла мышкылт вала.

Тэҥэлӓ кырык нэрвлӓ, кырык ӹрдӹвлӓ иэш, вӹдэш, 
мардэжэш пыдыргат, кужы курым мыч лапэмӹт вӹцкӹжэ- 
мӹт, кашаргат, урӹт, пӹтӓт.

б1шкӹлӓнжӹ кэрӓлэш эдэм природым сӹҥэн миӓ,

Чӹ;;ӹ мӱлӓндӓн колхоз хрэсӓнь киндӹ шурным, 
шуды вӓрӹм шукэмдӓш манын йарыдымы худа мӱлӓндӹ- 
мок йажоэмдӓ, киндӹм ӱдӓ, шуды кушкаш йарал вӓрӹм 
ӹштӓ.

Эдэм ӹшкэ ӹлӹмӓшӹжӹм куштылташ пӓлӹмӓшӹжӹ 
улы гӹнь, цилӓ сэмӹнь йӧнӹм мон кэрдэш. Кӹзӹт соци- 
альизм ӹштӹм жэпӹштӹ пӓшӓм ушнэн иквӓрэш ӹштӹ- 
мӹдон дӓ Совэт правитьэльствы палшымыдон йӓрӓ кишӹ 
мӱлӓндӹвлӓм цэвэр киндӹ шурныш сӓрӹмӹ.

Кэчӹвӓл вэлнӹшӹ кого, кымда стьэп манмы, кого алык 
влӓм трактырвлӓдон шагалэн, сирэмӹм кӹшкэдӹн, шукы 
тӹжэм гэктар кымдэмӓн шӓдӓҥӹ нырвлӓм ӹштэнӹт. Ты- 
гыды отэрӓн, шӹргӓн вӓрӹм шӱтмӹдон (куклымдон) киндӹ 
шурнывлӓм ӹштӹмӹ.

Эдэмӓт, вольыкат пырэн кэрттӹм кого купан вӓрӹштӹ 
канававлӓм капайэн вӹт йоктарэн колтымыдон нырлан, 
шуды вӓрлӓн йарал мӱлӓндӹм ӹштӹмӹ.

3*

ЙАТМАШВЛӒ; Тӓ лишнӹдӓ махань мӱлӓндӹм йажоэмдэн 
ныр шӓрӹм шукэмдӹмӹ?

Кӱвлӓ тӹ пӓшӓм ӹштэнӹт? Ныр шӓр шукэмдӹмӓш махань 
пурым канда?

Кукшы игэчӹ годым, цилӓ ӱдӹмы — шӹндӹмӹ куш- 
кышвлӓ кэчӹ шокшэш йылат, зыльат. Кэчӹвӓл вэлнӹ, 
шокшы сӓндӓлӹквлӓштӹ киндӹ шурнывлӓ йыльшашкӹц 
пэрэгӓш, лӓктӹш чӹдэммӓшӹм цӓрӓш манын кого ӓҥӹрвлӓм, 
рэкавлӓм пӱэн киндӹ шурныш канава мыч вӹдӹм колтат.

Камышин хала районын Йылымбал сирӹшты и йӹдэок 
манмы гань, шӓдӓҥӹ нырвлӓм шокшы нӓлэш. Тэвэ ти 
нырвлӓм шокшыгӹц пэрэгӹшӓшлӓнэн, СССР Совнарком 
дон ВКП(б) ЦК тэнэ 23 майын, тӹ вӓрэш гидроэльэк — 
тростанцим стройымы гишӓн постановльэньим лыктыныт. 
Станци 1937 иэш ӹштэн шоктымы лиэш.

Вара ти станцим ӹштӹмӹшкӹ, шӓдӓҥӹ нырвлӓшкӹ 
вӹт колткш йори^ канававлӓм ӹштӓт. Ти канававлӓшкӹ 
пӱэн шӹндӹмӹкӹ Йыл вӹд^Кш колтэн сэк йажо киндӹ ша- 
чышым нӓлӓш тӹҥӓлӹт. Йасышкы пырышы колхозвлӓм, 
совхозвлӓм йал вӹлкӹ шагалтэнӓ, государствылан пушаш- 
лык киндӹм шукэмдэнӓ.

Кырыкан вӓрӹштӹ мардэж силадон ровотайышы маши- 
нӓдон карэм ӓҥӹргӹц вӹдӹм нырыш шӓвӹктӓт. Тӹ 
машинӓжӹ изи мардэждонок ровотайэн кэрдэш.

Ик лаштык мӱлӓндӓт такэш кишӓшлык агыл — кыды 
сэмӹнь лиэш, тӹ сэмӹнь колхоз-совхозвлӓдӓ нэзэр, срэтнь- 
ӓквлӓ пользым ӹштӹктӹшӓшлык ылыт.

Мӓнмӓн кырык сирӹштӹ пиш шукы карэмвлӓ улы. 
Ти карэмвлӓ и йӹдэок урыт, кэлгэмӹт. Карэмӓт такэш 
ӹнжӹ киманын, пушӓҥӹвлӓм шӹндӹмӹлӓ, шӹргӹм кушты- 
мыла. Карэм ӹрдэш, карэм кок сир мычкы махань шон 
пушӓҥӹвлӓм шӹндэн карэмӹм урмашкӹц цӓрӓш лиэш. 
Пушӓҥӹвлӓ важыштыдон, рокым кычэн, тӹкӹлэн урдат.

Пушӓҥӹ шӹндӹмӓш, карэмэш шӹргӹм куштымаш, эчэ 
вэс сэмӹньӓт пурым ӹштӓ; рокыштыш лывыргым пэрэгэн 
урда, ӓҥӹрвлӓм кошкымаш кӹц пэрэгӓ, кӓҥӹжӹм ӹрэн 
шӹцшӹ пӹцкӓтӓ воздухым йоҥатаэмдӓ.

Тидӹвлӓм шанэн, ӹшкэ социальизм сӓндӓлӹкнӓм цилӓ 
сэмӹнь йажоэмдэн, цэвэрэмдэн мимӹлӓ, Социальизмӓн

сӓндӓлӹкӹштӹнӓ ик лаштык мулӓндӹжӓт труйышы халык- 
лан пурым ӹштэн мижӹ. '

ЙАТМАШВЛӒ; Мам пӓлӹмӹдон, кыцэ ӹштӹмӹдон, кӱн ӹштӹ- 
мӹдон тэхэнь, сӓндӓлӹкӹм ӹштӓш лиэш?

Тӓ лишнӹдӓ махань мӱлӓндӹвлӓм кыцэ йажоэмдӓш лиэш?

IV. План дон карты.
План.

Вӓр кымдэмӹм планэш кыцэ анчыктымла, ти гишӓн 
анзылны пӓлӹшнӓ.

Планэш— висӹшӓшлык вӓрвлӓм — пӧрт вӓрӹм, куды- 
вичӹм, садым, сола вӓрӹм (йӹржӹ цилӓ мӱлӓндӹжӹгэ) дӓ 
мол вӓрвлӓмӓт лачокшым шукы гӓнӓ изиэмдэн висэн пума- 
гаэш вазат. Нӹпӹм цилӓштӹм ик статьаныракок ӹштӓт, 
масштабшым вэлэ вӓр кымдэм сэмӹнь тыгыдыракым ӓль 
шалдыраракым нӓлӹт. Пӧрт планым шалдыра масштабтон 
ӹштӓт. Шамак толшэш кэлэсӹшӓш кӹнь, лачокшы 1 мэтӹр 
вӓрэш планэш 1 см жок 10 ӓль 100 мэтӹр кыт вӓрӹм 
анчыкта лиэш. Тӹнӓм масштабшат 1 : 1000 ӓль 1 : 10000 
лиэш. Тэҥэлӓ вӓр кымдэм сэмӹнь масштабат вашталтэш.

Шалдыра масштабан планышты цилӓ улыжым анчыкташ 
лиэш. Пӧрт планышты камака вӓржӹмӓт, сэньӹкшӹмӓт, 
окньа дон амаса ыражвлӓжӹмӓт анчыктат. Сола планышты 
пӧрт вӓржӹм вэлэ анчыктат, окньа дӓҥӹньок пӓлдӹр- 
тӓш акли. Пасна кудывичӹ планышты пасна пушӓҥӹвлӓмӓт 
анчыкташ лиэш, сола планышты вӓрвлӓжӹм вэлэ анчык- 
тат — садывичӹм, кавштавичӹм, нырвлӓм, алыкым, шӹр- 
гӹм моло йори пӓлӹквлӓдон вӓрӹштӹм вэлэ пӓлдӹртӓт.

Планым ӹштӹм годым, план тӹрвлӓм сӓндӓлӹк вэлвлӓ- 
дон тӧрэштӓрӓт: планын кӱшӹл тӹржӹ ньигынамат йытпэл 
вэлӹм анжыкта, ӱлӓн кэчӹвӓл лиэш, вургымлашты— ирвэл, 
шалахайышты— вадывэл лиэш. Вӓр формыжым тэҥэ ва- 
заш йӧнӓн агыл гӹнь, йӧнэш толмыла вазат. Тӹнӓм сӓндӓлӹк 
вэлвлӓжӹм пикштон анжыктат — пикш вуйжы йытпэлӹм 
анчыкта, пикш пачшы кэчӹвӓлӹшкӹлӓ анча.

Москыва кӧргӹштӹшӹ Йакшар кымдэм (красная пло- 
щадь). Йакшар армин айо готшы парад анчыктымы, крэмӹль 
стэньӓ шайылны СССР ЦИК-ӹн ош томажы кайэш, стэньӓ

22-шы кар. Йакшар кымдэм.

сагаракок Лэньинӹн мавзольэйжӹ шӹнзӓлтӓ. Ти вэл лыкыш- 
тыжы Миньин дон Пожарскийлӓн ӹштӹмӹ памӓтньик шӹнзӓ. 
Картьинӹштӓт, планыштат ти вӓрвлӓм мода. Йакшар кым- 
дэмӹн кытшым — торэшӹжӹм мастштаб сэмӹнь шотлэн 
лыкта.

Йакшар кымдэмӹн планжы.

фотограф сньимайэн нӓлӹн.

ПӒШӒ ПУМЫ: Колхоздан планым анчалда, махань масштабтон 
ӹштӹмӹ моло, махань пӓлӹквлӓдон вӓр кымдэмжӹ анчыктымы — 
цилӓ тӹшлӓлтэн анчалда.

Карты.

Кӹзӹт йактэ мӓ со план гишӓн вэлэ пӓлӓш цацышна. 
Б1ндэ мӓлӓннӓ картым пӓлӓш кэлэш. План дон карты лошты 
махань айыртэмвлӓ ылыт вара? Малан когыньыштым кок 
лӹмдон лӹмдӓт?

Иктӓмахань нланым дӓ картым нӓлдӓӓт, сола сагаок 
стэньӓэш пышкыл сӓкӓлтӹдӓ. Вара нинӹн лоштыш айыр- 
тэмвлӓжӹм тӹшлӓлтэн мидӓ. Тидӹм выртышток цаклаш 
лиэш.

Планэш изи вӓрӹм вазат, масштабшат тӹдӹн шалдыра 
ылэш. Картыжы кымда вӓрӹм анчыкта. Планышты сӓндӓлӹк 
вэлвлӓм тӹрвлӓ дорц пӓлӓт, ӓль йори пикштон анжыктат. 
Картышты ньигынамат кытын-торэш корнывлӓм линьи- 
влӓм ыдырэн шӹндӓт. Кӱшӹц ӱлӹкӹлӓ ыдырымы линьи- 
влӓ кэчӹвӓл корным ажэдӹт: тилиньивлӓ мычкы йытпэлӹм 
дӓ кэчӹвӓлӹм мот. Кэчӹвӓл ‘корны линьин кӱшӹл вуйжы 
ньигынамат йытпэлӹшкӹ анчыкта. Торэш линьивлӓжӹ ирвэл 
дон вадывэлӹм ажэдӹт.

План ӹштӹмӹ годӹмы мӱлӓнды вӹлвлӓжӹм тӧр хаҥа вӹл- 
вӓл ганьэш шотлат.Картышты анчыктымыжы годым.мӱлӓндӹ 
вӹлвӓлӹм, кымдарак вӓрӹм анжыктымылаат, пӱкрикӓ вӹлвӓ- 
лӓнэш шотлат. Сэдӹндон карты вӹлӓн ыдырымы линьивлӓм 
кыды картышты пӱгӹ ганьывлӓм ӹштӓт. Кэчӹвӓл корны 
линьивлӓжӓт йытпэл гӹцӓт, кэчӹвӓл гӹцӓт пэлэ покшакы 
шомэшкӹ со шӓрлэн миӓт.

Вэс айыртэмжӹ масштабышты ылэш. Планлан шалдыра 
масштабым нӓлӹт манына. Картэш кымда вӓрӹм анчыктат. 
Сэдӹндон вара когон шукы гӓнӓк изиэмдӹмӹлӓ, масштабшат 
тыгыды масштаб лиэш,. Шамак толшы: 1 киломэтӹр вӓрэш 
1 см нӓлӹт (1 :100.000 лиэш). 10 — 2 5 — 100 — 200 кило- 
мэтӹр кытым 1 см. дон анчыктат, тэхэнь масштабан 
картывлӓмӓт ӹштӓт.

3 - шы айыртэмжӹ — пӓлӹквлӓштӹ иканьок агылэп. 
Планышты ӹшкэ сэмӓн знаквлӓдон (пӓлӹквлӓдон) вӓр 
вӹлвӓлӹм пӓлдӹртӓт, цилӓулыжым пиш раскыдын пӓлдӹр-

тӓт. Картышты цилӓ тыгыдыжымок анчыктэн шокташ акли. 
Тыгыдырак масштабан картэш кэрӓлӹрӓк, когорак вӓрвӓлӓм 
вэлэ анчыктат, изирӓквлӓжӹм акат анчыктэп. Шамак тол- 
шэш кэлэсӹшӓш кӹнь, планэш карэмвлӓм, изи ӓҥӹрвлӓм, 
вӓкш пӱэвлӓм, изи кӹвэрв ӓм моло цилӓгэ анчыкташ кэлэш. 
Айыртэмӹнок, вырсы годым кычылтмы картывлӓэш вӓр 
вӹлвӓлӹм пиш раскыдын анчыктымыла. Вырсы годым вӓрӹм 
пиш цаклэн мышташ кэлэш, раскыды картыдэ корныдым 
лыкышкат пырэн шагалат. Кого самыньвлӓм ӹштэн колташ 
лиэш.

Школы картывлӓштӹжӹ тэхэнь изи ӓҥӹрвлӓм, карэм- 
влӓэтӹм моло ак ӹштэп, когорак рэкӓвлӓм вэлэ ӹштӓт, 
когорак халавлӓм йӹргэшкӹ ыдыралтыштон анчыктат, 
кӱкшӹ-лап вӓрвлӓм, кырыквлӓм ӹшкэ сэмӹньӹштӹ пӓл- 
дӹртӓт.

Тэҥэ кэлэсӹмӹнӓлӓ ӹндэ план лон карты лоштышы 
айыртэмвлӓжӹм пӓлэн шоктышта вэкӓт.

ПӒШӒ ПУМАШ: Маробласть картышты Йылым мода. Эчэ 
молы рэкӓвлӓм кӹчӓл мода.

Кэлэсӹдӓ — махань когорак йӓрвлӓ улы? Халавлӓм мода. Эчэ 
ӹшкӹмдӓн соладам кӹчӓл анчыктыда. Солада гӹц лишӹл халашкы 
мазар киломэтӹр лиэш — масштаб мычыц висӓлтэн шотлыда.

Лишӹл сола ло вӓрӹм (корны кытшым) висӓлтӹдӓ. Лачокэш 
толэш вара?

Корны кытым висӹм годым к^^рны мычкыжох циркуль йал- 
влӓдон вйсӓлтэн кэӓт: I сантимэтӹр кытым кок вуй ложым 
шӓрӓлтӹдӓ, вара ик вӓргӹц вэс вӓр йактэ „ашкэдӹктэн“ висэн 
кэдӓ. Вара сантьимэтӹр шотшым масштаб висӓдон выртышток 
шотлалташ лиэш.

Шотлыда, анчыда.
Областьыштына махань кӹртньи корнывлӓ улы, маханьхалавлӓ 

лоэш ӹштӹмӹ,кыдын кыташ ылыт— висӓлтӹдӓ. Тумэр пристингӹц 
стройымы кӹртньи корнына кыдын кыташ ылэш?

Р-'
Мӱлӓндӹ вӹлвӓлӹм, вӹт кэлгӹцвлӓм картышты 

кыцэ пӓлдӹртӓт.

Мӱлӓндӹ вӹлнӹш кого вӹтвлӓ (таҥыжвлӓ, окэӓнвлӓ) 
цилӓ вӓрэок кӱкшӹцӹштӹдон иктӧр ылыт, сир тӹр мычкы 
иккытла ылыт. Тӹдӹндон сир кӱкшӹцвлӓм ньигынамат' 
вӹт вӹлвӓл гӹц тӹҥӓлӹн висэн жэплӓт. Пасэ вӓр мычкы 
ак висэп, йори висӹм приборвлӓдон тӧрнӓлӹн шотлэн кузат.

Вӹт вӹлэцок нӓлӹн, туран висӹмӹкӹ, 200 мэтӹр 
кӱшӹцӓш вӓрӹм лапвӓрэш пиштӓт, 2Э0 мэтӹргӹц 500 
мэтӹр йактэ кӱкшӹ вӓрӹм кӱкшикӓ вӓр (возвышенность) 
маныт. Вара тидӹн гӹцӓт кӱкшӹ вӓрвлӓм кырыкан 
вӓрэш лыдыт.

Вӹт лӹвӓлнӓт таҥыж пындашвлӓэт сэдӹрӓ гань тӧр 
агылэп, ташкалтышла кэлгэм миӓт. Кыдым таҥыж сир 
тӹрӹштӹжӹ туранок кэлгэм кэӓ, кыды вӓрэжӹ пиш пасэн 
вала, коаш вӓржӹ мӹндӹркӹ кэӓ, вара ижӹ туран валаш 
тӹҥӓлэш. Вӹт пындашвлӓмӓт кӹзӹт цилӓ вӓрэок висэн 
пӓлэн шоныт. Сир кӱкшӹцвлӓжӹмӓт йӹрвӓш шотлэн 
шоктэнӹт.

Кыцэлӓ ӹндэ сир кӱкшӹцвлӓжӹм, вӹт кэлгӹцвлӓжӹм 
картышты анчыктат?

Тидӹмвлӓм шукы йиш чиӓдон пӓлдӹртэн анчыктат. Лап 
вӓрӹм ыжар чиӓдон ачыктат, кукшикӓ вӓрӹм соталгырак 
кӹрӓн чиӓдон анчыктат. Варажы вӓр кӱкшэммӹ сэмӹнь 
кырыкан вӓрвлӓм анчкташ кӹрӓн чиӓм со пӹцкӓтӓэмдэн 
миӓт.

Лач кӱкшӹ кырыквлӓжӹмок шӹмӓлгӹрӓк кӹрӓн чиӓдон 
пӓлдӹртӓт. Кырык ӹрдӹвлӓжӹм вольык тупӹрдӹ во- 
столым ӹштӓт, и вӹлвӓлӓн кырык нэрвлӓм вэлэ ошымок 
кодат.

Вӹт йоҥым кловой чиӓдон анчыктат: коашырак вӓрвлӓ 
соталгырак чиӓӓн лит, кэлгэммӹ сэмӹнь кловой чиӓм со 
пӹцкӓтӓэмдэн миӓт.

Гэографи картывлӓштӹ тидӹ йажон кайэш. Чиӓӓн 
знаквлӓжӹм (пӓлӹквлӓжӹм) картын лыкэшӹжӹ анчыктат, 
тӹштӹ цилӓ кэлэсӹмӹ лиэш. Ти знаквлӓ мычыц корны 
вӹлвӓлжӹм пӓлӓш пишок куштылгы.

Гэографи картывлӓм анчыдэ, мӱлӓндӹ вӹлвӓлӹм прамой 
пӓлэн шокташ акли. Сӓндӓлӹк вӓрвлӓм пӓлэн шоаш манын, 
топылоток картывлӓм анчэн тымэньӓш кэлэш. Тӹнӓм ижӹ 
ӹшкэ сӓндӓлӹкнӓмӓт, вэскит сӓндӓлӹквлӓмӓт, цилӓ мӱландӹ 
вӹлвӓлжӹмӓт раскыдын пӓлэн шона.

ПӒШӒ ПУМЫ: Гэографи картышты Маробласть вӓрӹм мода, 
вара Кырык мары район вӓрӹм анчалда.

Сӓчдӓлӹк махань вӓрӓн ылэш: кыдын турэ лапвӓрвла ылыт, 
кӹдӹ вэлнӹ кӱкшӹрӓк вӓрвлӓ ылыт— мода, кэлэсӹдӓ, сирӓлть1дӓ.

V. Мӱлӓндӹ гишӓн.
Мӱлӓндӹнӓ махань форман ылэш, кыцэ тидӹм 

анжыкташ лиэш.

Мӱлӓндӹн формыжым (аражым) эдэмвлӓ пиш шукы 
ӹлӹмӹкӹштӹ ижӹ пӓлэн шоныт. Лач викок, наукы сэ- 
мӹньок пӓлэн шомэшкӹ, мӱлӓндӹ гишӓн кӱ кыцэ мыш- 
тэн, тӹҥэ шанэнӹт. Вӓрӹн-вӓрӹштӹ ӹлӹшӹ эдэмвлӓ му- 
лӓндӹ гишӓн пасна-пасна ӹшкэ статьанышты шанат ылын.

/8Г^ ТемЕЗя 5-®̂ Г̂ ППОМОПЫ̂  Ч- V

24-шӹ кар.

Таҥыж тӹрӹштӹ ӹлӹш эдэмвлӓ мӱлӓндӹм шэргиндӹ 
ганьэш пиштэнӹт. Сиржӹ шэргиндӹ покшалжыла чучын, 
тӹр мычкыжы йӹрок вӹт нӓлӹн шӹндэн,-машанэнӹт.

Кырыкан вӓрӹштӹш эдэмвлӓ мӱлӓндьш кого кырык 
постолэш пиштэнӹт.Кэчӹжӹ ти кого кырык йӹр сӓрнӹлэш, 
машанэнӹт.

Индус халык эдэмвлӓ ӹшкэ сэмӹньӹштӹ шанэнӹт: 
мӱлӓндӹ кым слон туп вӹлнӹ киӓ,-машанэнӹт.

Пэрвиш эдэмвлӓ мӹндӹр вӓрвлӓм уштэлӹт, кого таҥ- 
ыжвлӓ мыч кашташ моло кӹзӹштӹ пырохотэтвла укэ

ылын. Сэдӹндон пэрвиш эдэмвлӓ ӹшкэ йӹрӹштӹм вэлэ 
ужын ӹлэнӹгӓт, мӱлӓндӹ гишӓн тэҥэ шанат ылын.

Мӱлӓндӹн йӹргэ- 
шкӹ формыжым эдэм- 
влӓ пӹлгом дон кэчӹ 
дорц цаклэнӹт.

Кэчӹ л ӱ л т м ӹ м -  
шӹцмӹм, йытваштэш 
йаммыжым моло анжэн 
мӱлӓндӹ йӹргэшкӹм 
пӓлӓш тӹҥӓлӹнӹт.

Вара эчэ карапльы- 
влӓдон кашмы годым, 
эдэмвлӓ тэвэ мам цак- 
лэнӹт: сиргӹц айыр- 
лымы сэмӹнь карап- 
льэш кэшӹвлӓ пӹтӓри
изирӓк томавлӓм ужаш пырахат, вара кӱкшӹрӓк тома- 
влӓжӓт йамын-мӱдӓлт миӓт, эчэ вараракшы цилӓ молы кӱ-

25-шӹ кар.

26-шы кар.

кшӹ ӹлӹшвлӓ, кырыквлӓ йамын кодыт. Сирэш котшы 
эдэмвлӓжӓт тэҥэлӓок ужыт.

Пӹтӓри карапльын тӹрвлӓжӹ йамыт, вара мачты вуйвлӓ- 
жӓт вӹдӹшкӹ валымылаок изин-ольэн йамыт. Кӱкшӹрӓк

вӓрӹшкӹ кузэн анчалына гӹнь, карапльы эчэ ик выртэш 
Сӹнзӓэш кайын кодэш.

Тэвэ тидэтвлӓм тӹшлэн миэн, эдэмвлӓ мӱлӓндӹм пӱ- 
крикӓ вӹлвӓлӓнэш жэнлэнӹт. Кэрэк махань сӓндӓлӹкӹштӹ 
лиӓт кӹньӓт, мӱлӓндӹ вӹлвӓлнӹ эдэм йӹр ньигынамат йӹр 
гэшкӹ „горизонт" кайэш. Кӹзӹтшӹ ӹжэпӹн мӱлӓндӹ йӹр- 
вӓш цила вӓрэок эдэмвлӓ сӓрнӹлӹт, цилӓ вӓрэок гори-

27-шӹ кар.

зонтын линьижӹ йӹргэшкӹ оҥы гань ылэш. Тэҥэ топ 
кань хӓдыр вӹлнӹ вэлэ лин кэрдэш. Мӱлӓндӹн тон фор- 
мыжы сэдӹнгӹцӓт пӓлдӹрнӓ.

Мӱлӓндӹ йӹр сӓрнэн каштын толмык ижӹ сӹнзӓгӹ- 
рӓт ужмылаок эдэмвлӓ мӱлӓндӹн йӹргэшкӹжӹм нӓлэн 
шоныт.

Мӱлӓндӹ йӹр.

Иктӹн гӹцӓт пӹтӓриок мӱлӓндӹ йӹр сӓрнэн толаш 
Христофор Колумб лӓктӹн. Парыстон кэшӹ кым карап- 
льым нӓлӹн дӓ лӱттӹмӹ эдэмвлӓм тӓрлэн шӹндэнӓт, 1402 ин 
Испаньи сӓндӓлӹк кӹц вадывэлӹшкӹлӓ лӓктӹн кэн. Тэҥэ 
мӱлӓндӹ йӹр кэн Колумб Китӓй дон Индьишкӹ чучнэжӹ 
ылын, тура корным монэжӹ ылын. Тӹнӓм Йэвропыш гыш 
сӓндӓлӹквлӓ тӹ кок сӓндӓлӹквлӓдон когон торгэйӓш тӹҥӓ- 
лӹнӹт, кого дохотым нӓлӹт ылын.

Тура корным кӹчӓл моаш манын, Испаньи капита- 
льист нравитьэльствы Колумбылан 3 хударак карапльым дӓ 
молы кэрӓлжӹмӓт пуэн. 70 кэчӹ мардэж сэмӹнь кым 
карапльы со вадывэлӹшкӹлӓ кэнӹт. Тинар ӹжэпӹштӹ ик 
сир лаштыкымат уштэлыт. Матросвлӓ когон шэклӓэн кол- 
тэнӹт, мӹҥэш сӓрнӓлӓш моло тэргӓш тӹҥӓлӹнӹт. Вара 
сирвлӓм ужын колтэнӹт, сирӹшкӹ шоныт. Колумб ти 
сирӹм Китӓй дон Индьиэш вэлэ лыдын. Лачокшы гӹнь.

Амэрикӹшкӹ миэн шоныт ылын, мӱлӓндӹ топын пэлжӹмвэ- 
лэ эртэн шоныт ылын.

Колумб паштэк 27 и эртӹмӹкӹ тэҥэлӓ мӱлӓндӹ йӹр- 
сӓрнэн толаш Магэллан лӓктӹн. 1519 ин 5 карапльыдон 
лӓктӹн кэнӓт, 4 тӹлзӹштӹ Кэчывӓл Амэриӹшкӹ шон. 
Вара кэчӹвӓл моҥыр гӹцок Амэрикӹм сӓрнӓл эртэн, 
Амэрикӹ вэс вэлнӹшӹ кого 
окэӓнӹшкӹ лӓктӹн кэн. Сир 
тӹр мычкы йытпэлӹшкӹлӓ 
эртӓлӓлӹнӓт, эчэ вадывэлӹш- 
кӹлӓ карапльывлӓжӹм сӓрӓ- 
лӹн. Пиш кого йасывлӓм 
ужын, тырхэн кого окэӓн 
гач ванжэнӹт, Индьишкӹ 
шоныт, вара эчэ со вадывэ- 
кӹлӓ кэнӹт-кэнӹтӓт Африкӹ 
тӹрдон сӓрнэн эртэнӹт. Вара 
Испаньи гӹц лӓкмӹштӹлӓн 
3 и шомашэш, 1522 ин 
мӹҥэшок Испаньишкӹ ирвэл 
моҥыргӹц сӓрнӹл миэнӹт.
Лӓкмӹштӹ годым 5 карап- 
льышты цилӓжӹ 265 эдэм 
ылын, мӹҥэш 1 карапльыдон
17 эдэм вэлэ сӓрнэн толыныт; молывлӓжӹ (Магэллан- 
жат) корнэш колэн пӹтэнӹт.

Магэлланын карапльы сӓрнэн толынат, шукыжок мӱл- 
ӓндӹн топла формыжым пӓлэн шоныт.

Мӱлӓндӹ гишӓн когонжок ти эртӹш шӱдӹ и лошты 
пӓлэн шоныт. Ти ӹжэпӹн пырохотым дӓ паравозым 
шанэн лыктыныт, кӹртньи корнывлӓм цилӓ вӓрэ ӹштэ- 
нӹт.

Кӹзӹтшӹ кого пырохотвлӓдон окэӓнвлӓ гач, кӹртньи 
корныдон ӓвӓсирвлӓ гач мӱлӓндӹ йӹр ик тӹлзӹштӹ сӓр- 
нэн толаш лиэш.

1928 ин Йэвропы дон Амэрикӹ лом—цилӓжӹ 8300 ки- 
ломэтӹр кыташ корным дьирижабльдон суткашты
шоныт, мӹҥэшӹжӹ мардэж сэмӹнь 1^!^ суткашток толын 
шоныт. Аэропланвлӓдон,дьирижабльвлӓдон эдэмвлӓ ӹндэ 
мӱлӓндӹ йӹрвӓш цилӓ вӓрвлӓмок анчэн сӓрнэнӹт.

28-ш ӹ;Кар. Колумб.

Тидӹнгӹц пасна эчэ мӱлӓндӹ йӹр вӓшок тьэльэграф 
ваштырвлӓм шывшын, ӓргэн шӹндэнӹт. Пӹтӓри сир мыч- 
кы, вара таҥыжвлӓ гач (вӹт пӹндашкӹц), окэӓнвлӓ гач

29-щӹ кар. Магэллан.

мӱлӓндӹ йӹрвӓшок шоктэнӹт. Сэк пӹтӓриш тьэльэграм- 
мы мӱлӓндӹ йӹр 40 минутышты сӓрнэн толын шон.

30-шӹ кар. Шалахай вэлнӹ Колумб готшы парыстон кошмы карапльы анчыктымы 
ӱлнӹрӓкшӹ окэӓн гач кашмы кӹзӹтшы кого пырохот ылэш.

Масштаб—1 мм—ӹштӹ 240 см. лиэш. Кыдын кыт ылыт-висӓлтэн жэплӹдӓ.



—  47  —

Кӹзӹт цилӓ варэок радьиостацивлӓм стройэн шагалт- 
энӹм. Радьиодонжы мӱлӓндӹ йӹрвӓш ылшым вэс кэчэшок 
увэртӓрэн шокташ лиэш,

Пэрвиш эдэмвлӓлӓн мӱлӓндӹм пӓлэн шокташ ахальиок 
йасы ылын. Кӹзӹтшӹ гӹнь мӱлӓндӹ вӹлвӓлжӹм вашток, 
йӹрвӓшок пӓлэн шоныт. Эдэм миэн шотымы вӓржӹ ӹн- 
дэ кышты-тиштӹ вэлэ кодын.

Глобус.

Мӱлӓндӹ арам кӹзӹт глобустон анжыктат. Глобустон 
вэлэ мӱлӓндӹ вӹлвӓлжӹм лач тӧр анжыкташ лиэш.

Глобусым, мӱлӓндӹ статьан фор- 
ман йӹргэшкӹ хӓдӹрӹм, кардондон 
ӹштӓт, вара шӹдӹрэш чиктэн 
шӹндӓт. Глобус шӹдӹржӹм изиш 
пасэрӓкӹн йал мычан шӹндӓт. Ти 
шӹдӹр йӹр глобусшым пиш тӧр 
сӓртӓш лиэш.

Глобусшы йал мычны шӹнцӓ.
Мӱлӓндӹн ньимахань йалжат укэ, 
ньигышакэнӓт кӹлдӹмӹ а ыл. Тидӹ 
пӓлӹмӓн. Мӱлӓндӹ ньигышакат 
пижтэ, ньигышакат пиштӹмӹ агыл, 
цилӓ сӓндӓлӹкӹн мычаштым йоҥы- 
штыжы кого кэчӹнӓ йӹр сӓрнӓ, 
пӧртӹлэш.

Тидӹм колмыкы, шукыжок тэҥ- 
элӓ йадын кэрдӹт:

Мӱлӓндӹн ӱл моҥырштыш эдэмвлӓжӹ, цилӓ ма ул-укэ- 
жӹ кыцэ вара мӱлӓндӹ вӹлэц ӹньэ сӹсӹрнэн ак кээп? 
„Кыцэ вара вӹтшӹ ӱлӹкӹлӓ йогэн ак кэ?“ маннэштӹ. 
Пыроц ньимамат цаклэн кэрттӹм эдэм вэлэ тэҥэ машанэн 
йадын кэрдэш.

Тигишӓн изиш цаклаш манын, кок йиш опытым ӹш- 
тэн анчаш кэлэш. Пӹтӓриок пушӓҥӹ вӹкӹ кузэн, ӓль 
лэвӓш вӹлэц иктӓмам ӱлӹкӹлӓ киттӓ гӹц колталтэн ан- 
чыда. Киткӹц колталтымы хӓдӹрдӓ тӧрок мӱлӓндӹ вӹлкӹ 
вазэш. Эчэ мӱлӓндӹ вӹлэц кӱшкӹлӓ кӱмаклакам шуэн 
анжыда. Андак кӱмаклакада кит силадон шумашэш кӱш-

31-шӹ кар.

кӹлӓ кузэн кэӓ, вара рисньӹм силаэт пӹтӹмӹкӹ, мӹҥэ- 
шок ӱлӹкӹлӓ валэн вазэш. Кэрэк кыцэ силан кушкӹлӓ 
колталтэт кӹньӓт,-(шамактолшы— кого пушкадон^снӓрӓдӹм 
лӱэн колтэт кӹньӓт,) — соикток мӱлӓндӹ вӹлкок мӹҥэш 
вазэш. Мӱлӓндӹ вӹлнӹ цилӓ вӓрэок тэҥэ лиэш.

^Тидӹ мам.вара анжыкта?
Мӱлӓндӹ ӹшкэжок кого силан магньит каньы ылэш, 

ӹшкэ нэлэнжӹ цилӓмок пижӹктэн урда— сагажӹ шывшэш. 
Цилӓжок мӱлӓндӹ сага пӹзӹргӓш цаца, со мӱлӓндӹн ӹр-

• ч;

дӹшкӹлӓ (цэнтӹрӹшкӹ) вацнэштӹ. Вӹтӓт вишкӹдкГылэ- 
шӓт, сэк лап вӓрӹшкӹ йогэн валэн, мӱлӓндӹ кӧргӹшкӹлӓ 
лишӹлэмӓш цаца, мӱлӓндӹ йӹрок иктӧр цымыргалт 
шӹнзӹн. I'

Мӱлӓндӹн тӹржӹ, покшалжы цилӓ вӓрэок эдэм йал 
лӹвӓлнӹ лиэш. Кэрэк кышкы кэ, цилӓ вӓрэок йал лӹвӓлнӹ. 
мӱлӓндӹ лиэш, вуй мычны ӧрдӹшкӹлӓ „пӹлгом" манмы 
воздух тӓ сӓндӓлӹк йоҥы кайэш. Тэвэ сэдӹндон мӱлӓндӹ 
вэс моҥырыштыш эдэмвлӓжӓт, цилӓ молыжат ньигышкат 
ак шыралтэн, мӓнмӓнлӓок йал вӹлнӹштӹ каштыт.

Мӱлӓндӹ сӓрнӓ.

Малын сотыгэчӹ паштэк йыт лиэш, йыт эртӹмӹкьц 
эчэ сотыгэчӹ толэш? Тэҥэ цӓрнӹдэок йыт тон сотыгэчьг 
иктӹ-вэсӹштӹм вашталтылыт. Мӱлӓндӹ йӹргэшкӹм пӓлэн 
шомыкат, эчэ „мӱлӓндӹ йӹр кэчӹ сӓрнӓ" маныт ылын.

300 и ӹндэ шон— ик когон тымэньшӹ, Копэрньик ӹл- 
эн. Тидӹ мӱлӓндӹ сӓрнӹмӹ гишӓн курымжы мычкы шанэн, 
тӹшлэн ӹлэн. Кэчӹн, тӹлзӹн, шӹдӹрвлӓн, кашмыштым, 
пӹлгом пӹлгом-хӓлӓ сӓрнӓлтмӓшӹм со тӹшлэн, анжэн миэн. 
Вара ижӹ тидӹ „мӱлӓндӹ ӹшкэ йӹржӹ сӓрнӓ“-манын.

Тӹнӓмшӹ вэрэмӓн „ мӱлӓндӹ сӓрнӓ" манаш акли 
ылын. Катольик попвлӓ дӓ Римӹштӹш папа*) тэҥэ шаны- 
машым пиш кого сулыкэш лыдыт ылын. У сэмӹнь по- 
пышы эдэмжӹм ти поп йых эдэмвлӓ суйат ылын, „йэрэтьик“

34-шӹ кар. Копэрньик.

манмык ӹлӹш эдэмӹмок йылатат ылын. Пиш шукы 
курыммыч христьиӓн цэркӹ йымы лӹмдон эдэм ышым 
тэҥэ цӓрэн урдэн, наукы сэмӹнь шанымашым ахальиок 
когон пӹзӹртэн ӹлэн. Кэрэк махань рэльигижӓт икток 
ылэш, эдэм ышьш пӹслӓндӓрӓ вэлэ. Христьиан цэркӹжӹ 
гӹнь лач когонок ӓптӹртэн, орландармыжыдон, тылэш 
йылатымыжыдон эдэмвлӓн тӧр шанымыштым пӹц, комды 
кӧргӹштӹш каньок урдэн.

1 Копэрньик мулӓндӹ сӓрнӹмӹ гишӓн шанымыжым шӓрӓш 
вэлэ тӹҥӓлӹн ылын, цэркӹ тӹнӓмок тӹдӹм ӹшкэкит лӹвӓ- 
кӹжӹ пӹзӹрӓл шӹндэн. Копэрньиклӓн ньимахань ирӹкӓт

*) Катольиквлӓн кого ӓрхэрэштӹ ылэш.
4—1043

литэ, сэдок тидӹм пӹзӹртӹлӹнӹт. Ӹшкэ ирӹкшӹдонок 
Копэрньик колыдэ ылгэцӹ, цэркӹ ӹшкэ сутшыдон суйэн 
йылатэн пуштэш ылын. Колымыкыжы вара тидӹм йымы 
ваштарэш кэшӹ йэрэтьикэш цэркӹ лыдын, сирӹм кньи- 
гӓжӹмӓт, шанымыжымат шудалын, прокльатайэн шуэн.

Тэҥэ гӹньӓт, эдэм ышым цӓрэн урдаш акли.
Копэрньик паштэк вэс тымэньшӹ Джордано Бруно 

Копэрньикӹн кэлэсӹмӹжӹм эчэ раскыдыракын ӹньӓн 
дӓрӓш тӹҥӓлӹн, эчэ пытырак тымдэн. Бруно тэҥэ цаклэн: 
кэчӹжӹ пиш кого тыл ара ылэш, мӱлӓндӹжӹ кэчӹ дорц 
-лач пишок пыйырка, пӹрцӹ нӓрӹк вэлэ ылэш,-манын.

Тэҥэ тымдымым цэркӹ (рэльиги) тырхэн кэрттэ. Бру- 
нон тымдымыжы рэльигин попым ваштарэш лиэш ылын, 
сэдӹндон 1600 ин 17 фэвральын Бруном цэркӹ сут суйы- 
мыдон Рим халаэш ӹлӹшӹмок йылатэнӹт.

Ти тымэньшӹвлӓн шанымышты тӹхӓлӓок йамтэ. Нӹнӹн 
паштэк пӹлгом шӹдӹрвлӓм, кэчӹм,тӹлзӹм моло эчэ пыт- 
ыр*ак тӹшлэн анжаш тӹҥӓлӹнӹт, когоэмдӹш охоньицӓ- 
влӓм шанэн лыктыныт, йори ӹштӹм пыч ваш анжаш 
тӹҥӓлӹнӹт. Бруно паштэк мӱлӓндӹ гишӓн моло эчэ ко- 
горакын Гальильэо Галильэй пӓлэн шон. Тӹшлэн шокты- 
мыжым, пӓлэн нӓлмӹжӹм йори сирэц миэн дӓ кньигӓвлӓм 
пэцӓтлӹктэн.

Тидӹмӓт цэркӹ ӹшкэ кит лӹвӓкӹжӹ нӓлӹн: 70 иӓш 
Галильэйӹм кызаматыш пыртэн шӹндэнӹт. Вара Рим 
халаштыш папа шӱдӹмдон цэркӹ суттон суйэнӹт.

Суйымы годым пиш когон орлыкым анчыктэнӹт, ши- 
нӹт, кит-йалым тодыныт, пэлтӹм кӹртньидон кӓпшӹм 
паньэжӹнӹт.

Тэҥэ пиш когон мутьэн лӱдӹктэн йэванйыл кньигӓ 
днзылны присӓкӹм ӹштӹктэнӹт. Галильэйлӓн ӹшкэ ша- 
нымыжым, курыммыч ужмыжым цурэйӹктэн кого самынь 
эш шотлыктэнӹт, „кэлтӹмӓшкӹц“ лӓкшӹ маныктэнӹт.

Иэваньйылгӹц караҥмыжы годым Галильэй ӹшкэдурэ- 
шӹжӹ йӹвӹрт— „кэрэк ма дӓ, мӱлӓндӹ сӓрнӓок“ - манын 
пэлэштэн маныт.

Ш оҥы Галильэйӹм колымэшкӹжӹ манак цуца, поп • 
цуца тытыштэок оролэн ӹлэнӹт—мам попа, сэдӹм оро- 
лэнӹт. Колымыкыжы шӹгэр вӓржӹмӓт иктӹлӓнӓт пӓлдӹр- 
тӹдэлӹт.

Кӹзӹтшӹ гӹнь мӱлӓндӹ лачокок сӓрнӹмӹжӹм цилӓнок 
пӓлӓт.

Мӱлӓндӹ шӹдӹрэш чиктэн сӓртӹмӹлӓок ӹшкэ йӹржӹ 
24 цӓш ӹжэпӹштӹ икӓнӓк сӓрнӓлт шоэш. Тидӹм анчык- 
таш глобусым лачокок шӹдӹрэш чиктэн шӹндӓт, сэдӹндон 
ӹшкэ йӹржӹ пиш , тӧр сӓрнӓ. Лачокшы гьшь мӱлӓндӹн 
ньимахань шӹдӹржӓт укэ, шӹдӹртэок ӹшкэ йӹржӹ ик- 
сэмӹнь сӓрнӓ. Шамак толшы, тэҥэ кэлэсӓш лиэш: 
оксам, ӓль топым сӓрӓл 
колтэт кӹнь, нӹнӹ ӹшкэ 
йӹрӹштӹ шӹдӹрэш чиктӹ- 
мӹлӓок сӓрнӓш тӹҥӓлӹт, 
кок вуйыштышты вэлэ сӓр- 
нӹдӹмӹ точкавлӓ пӓлдӹр- 
нӓт. Ти точкавлӓ шӹдӹр 
мычаш вӓрэш толыт.

Оксажым, топшым пар- 
ньа силадон пӹтӹрӓл кол- 
тэиӓ. Мӱлӓндӹ сӓртӹш си- 
лажы ӹшкэ дурэшӹжок 
икӓнӓк рисньӹктэн сӓртэн 
шоктэнӓт, мӱлӓндӹ ньигы- 
нам цӓрнӹдӹмлӓок ӹшкэ 
йӹржӹ сӓрнӓ.

Тэҥэ сӓрнӹмӹжӹм кыцэ 
вара мӓжӹ ана цаклы? Мӓ- 
жӹ вэт ӹшкэжӓт мӱлӓндӹ 
вӹлнок сӓрнэнӓ.

Мӱлӓндӹнӓ вадӹвэл гӹц ирвэлӹшкӹлӓ сӓрнӓ. Сэдӹндон 
кэчӹжӹ ньигынамат ирвэлгӹц лӓкмӹлӓ кайэш, вара пэл 
пӹлгом йӹр сӓрнӓлэшӓт, вадывэлнӹ шӹнзӹн йамэш. 
Малын ӹньэ кэчӹжӹ, тӹлзӹжӹ, шӹдӹрӓн. пӹлгомжы 
ирвэл гӹц вадывэлӹшкӹлӓ кэмӹлӓ кайэш?

Тидӹм паклэн шокташ манын, тэвэ мам шаналталда. 
Араваэш, тирэш, пышэш, пырохотэш кэмӹ годьга ньигы- 
намат ӧрдӹж вӓр шайыкыла кэмӹлӓ кайэш, мӓжӹ гӹнь вӓрӹ- 
штӹнӓок вуйта шӹнзэнӓ. Чӹньӹрӓк кэмӹ годым, тидӹм 
йажонок цаклаш лиэш.

Мӱлӓндӹнӓжӓт сэдӹҥэлӓок ӹшкэ сэмӹньжӹ сӓрнӓ, 
вӹлнӹжӹ мӓ сӓрнэнӓ, сӓрнӹмӹнӓ годым цилӓ пылгомжы

4*

35-шӹ кар. Гальильэй.

— кэчӹжӹ, тӹлзӹжӹ, шӹдӹрвлӓжӹ сӹнзӓэшнӓ сӓрнӹмӹ- 
лӓ кайыт. Мӓжӹ вуйта вӓрӹштӹнӓок шӹнзэнӓ. Тэҥэ^сӹн- 
зӓнӓ алтала.

Нэч ы

С 0  т ы

а з а л з ш

3 3 м л ь ӓ
36-шы кар.

Ышкэ йӹржӹ сӓрнӹм годым, мӱлӓндӹ ик вэлжӹдон 
кэрэк кынамат кэчӹ сотышкыла лӓктӹн миӓ(тӹнӓм соты- 
гэчӹ ылэш), эчэ ӹшкэ ӹмӹлӹшкӹжӹ пырэн миӓ. Сэдӹн-

37-шӹ кар.]

дон мӱлӓндӹн ик моҥыржым кэчӹ сотэмдӓрэн миӓ, вэс 
моҥыржы ӹшкэ ӹмӹлэшӹжӹ лин миӓ (тӹнӓм йыт ылэш).

Мӱлӓндӹ йӹргэшкӹ ӹлэшӓт, кэчӹ соты ик вэрэмӓн 
(кэчӹвӓлӹн) вэлэ туран анчалэш, ирокшы-вадэшӹжӹ кэчӹ

соты пасэн вазалэш. Кэчӹвӓл эртӹмӹкӹ, кэчӹ соты со 
пасэрӓкӹн дӓ пасэрӓкӹн вазалэш, вара мӱлӓндӹ пӱкрикӓ 
шайыкы лиэш.

Мӓ моҥырна мӱлӓндӹ вӹлвӓл пӹцкэмӹшкӹ пырэн 
шомэшкӹжӹ пӹлгомэш вазалшы кэчӹ соты пӱлӓ вэрэмӓ- 
вады жэрӓлӓ кайын шалга. Ирокат кэчӹ соты тэҥэ 
пӹлгомэш сотын вазалэш, вара мӱлӓндӹ сӓрнӓлмӹ сэмӹнь 
кэчӹжӓт кайаш тӹҥӓлэш.

Тидӹм глобусэш раскыдын анчыкташ лиэш. Чӱктӹмӹ 
лампым йӓшӹк кӧргэш шӹндӹдӓ, ик вэцӹн изи ыражым 
кодыда. Ти ыраж вашт соты йалава кайжы. Вара ти соты 
йалава ваштарэш глобусым шӹндӹдӓӓт, согы ваштарэш 
ольэн сӓртэн анжал мидӓ. Анзыц пӓлӹмӹдӓм, ти кньигӓш- 
тӹ лытмыдам тӓҥӓштӓрӓл анжалда. Тӧрэш толэш вара? 
Тидӹм сирӹдӓ, рисуйыда.

Глобус вӹлнӹш корнывлӓ.

(Ыдырым линьивлӓ.)

Мӱлӓндӹ ӹшкэ йӹржӹ кыцэ шон пулдыгэ ак сӓрнӹл, 
ӹшкӹмжӹн корныжыдон вэлэ иктӧр сӓрнӓ. Мӱлӓндӹ вӹл- 
нӹ кок точкы вэлэ воксэок ак сӓрнэп,-манаш лиэш. Гло- 
бусышты ти точкывлӓ шӹдӹржӹн кок мычашышты лит. 
Наукышты ти точкывлӓм „польусвлӓ“ маныт. Глобусышты 
кӱшӹц йытпэл польус, ӱлӹц кэчӹвӓл польус лиэш.

Глобусыштышы польусвлӓ гач корнывлӓм ыдырэн 
ӹштӓт, нӹнӹ иктӹ-вэсӹштӹ гач оҥывлӓлӓ эртӓт. Тэҥэ 
ыдырымы (оҥы статьан) корнывлӓм мэридьианвлӓ маныт. 
Мэридьиан корнывлӓм эчэ вэс сэмӹнь кэчӹвӓл корнывлӓ 
маныт. Тидӹ лачокэш толэш. Ик мэридьиан турэжӹ цилӓ 
вӓрэ кэчӹвӓл вэрэмӓ ньигынамат иктӧр лиэш, иктӧр эртӓ.

Тидӹмӓт глобус вӹлнӹ раскыдын цаклаш лиэш. Пэр- 
вишӹлӓок тидӹм ламиы сотыдон тӹшлэн анжалда.

Ик мэридьианым тӹҥӓлтӹшэш пиштӓт — „пӹтӓриш 
мэридьиан“ маныт.

Картывлӓштӹ мэридьианвлӓм ньигынамат кӱшӹцӱлӹкӹ- 
лӓ ыдырэн анчыктат. Кӹзӹтшӹ картывлӓштӹ глобусвлӓштӹ 
пӹтӓриш мэридьианым Англьи сӓндӓлӹкӹштӹш Гринвич 
хала гач колтат. Гринвич халажы Лондон хала кӓтӓштӹ ыл-

эш. Тӹштӹ обсэрватори *) улы, пӹтӓриш мэридьианжы 
обсэрватори вӓр гачок эртӓ.

Пӹтӓриш мэридьианым „ 0 “ (нульдон) анчыктат. Мол 
мэридьианвлӓжӹм ирвэл дон вадывэлӹшкӹлӓ 'вӓш лимэ- 
шкӹ шотлэн кэӓт. 180 цифырэш вара нӹнӹ вӓш лит.

Пӹтӓриш мэридьиан мычкы шэлмӹлӓ глобусым анча- 
лаш кӹнь, кок пэл глобусвлӓ - пэлтопвлӓ лит. Иктӹтшӹм

Йытпзл п о л ь у с  йыргорны  
Р а к 

й а л г о р н ь

Нэс ы ш у р 
й а л г о р н ы

К э ч ы в а л  
п о л  ьу  с 

й ыр г о  р н ы

38-шӹ кар.

ирвэл пэлтоп (восточное полушарие), вэсӹжӹм —  вадывэл 
пэлтоп (западное полушарие) маныт.

Эчэ глобус покшэцӹн, мэридьианвлӓ торэш оҥы гань 
корнывлӓм ӹштӓт. Тикорныжы кок польус логӹц лач ик 
кымдыкэшок эртӓ. Ти корным „Экватор“ маныт. Экватор 
вады вэлгӹц ирвэлӹшкӹлӓ кэӓ.

Глобусым экватор мычкы шэлмӹлӓ нӓлшӓш кӹнь, кок 
пэл глобусвлӓ — пэлтопвлӓ лит. Иктӹтшӹм йытпэл пэлтоп 
(северное полушарие) вэсӹжӹм кэчӹвӓл пэлтоп (южное 
полушарие) маныт.

Экватор кок вэцӹн йытпэлӹшкӹлӓ дӓ кэчӹвӓлӹшкӹлӓ 
эчэ кок изирӓк корным глобус йӹр колтат. Ти корны- 
влӓм „йалгорнывлӓ" (тропики) маныт. Иктӹжӹ йытпэл 
йалгорны, вэсӹжӹ кэчӹвӓл йалгорны лиэш.

*) Обсэрваториштӹ кэчӹм, тӹлзӹм, шӹдӹрвлӓм молы, мӱлӓндӹмӓт тӹшлэн 
анжэн тымэньӹт. Пӹлгом анжаш йори ӹштӹм тьэльэскоп трувавлӓ тӹштӹ улы. 
Учоный астрономвлӓ анчэн шӹнзӓт. Мӱлӓнды рӹшкӓлтмӹм, игэчӹ лишӓшлыкым 
моло тӹшток тӹшлэн миӓт.

Польусвлӓ сагаракок эчэ кок изирӓк корнывлӓ эртӓ. 
Йытпэл польус сагаптым „йытпэл польус йӹргорны“' 
(северпый полярпый круг), вэсӹжӹм „кэчӹвӓл польус 
йӹргорны" (южный полярпый круг) мапыт.

Малын вара глобусышты, картывлӓштӹ тэҥэ кытын- 
торэш йӹргорнывлӓм ыдырат?

Нӹпӹп мычыц цифырвлӓм анчалып глобусышты вӓр- 
влӓм моаш куштылгы. Мӱлӓпдӹ вӹлпӹжӹ гӹпь тэхэпь

Иыт ТОН кэчӹ 
илтӧр годым

39-шӹ кар. • 1элтопвлӓӓн карты.

корнывлӓ укэ. Мӱлӓпдӹ вӹлпӹ иктӓт корпывлӓм ыдыры- 
дэлӹт.

Глобусышты, картышты ти корпывлӓм кӹчӓл анчык- 
тыда. Йытпэл йалгорпым эчэ вэс статьап „Рӓк йалгорпы" 
мапыт, кэчӹвӓл йалгорпым „Кэсӹшур йалгорпы" мапыт. 
Картышты пӹнӹм мода.

Б1шкэ тэҥэ пэлтопым йӹргорпыдоп апчыктыда, апзыц. 
кэлэсӹмӹпӓ йӹргорпывлӓм ыдырэп апыктыда, лӹмвлӓш- 
тӹм сирӓлтэп апчыктыда.

Пэлтопвлӓӓн карты.

Мӱлӓпдӹ вӹлвӓлӹм глобускӹц паспа эчэ картэш 
ӹштэп апчыктат.

Пэлтопвлӓн картым апчалда. Тэхэнь картэш пьигыпа- 
мат мэридьиап мычкы шэлмӹлӓ ирвэл пэлтоп тон вады- 
аэл пэлтопым апчыктат.

Пэлтопвлӓн картышты кытын-торэш корнывлӓм ыды- 
рэн ӹштӓт. Экватыржы тӧр корныла кок пэлтоп качок 
торэш ыдыралмы, йытпэл дон кэчӹвӓлӹшкӹлӓ экватыр 
кок вэцӹн кок йалгорныжы, кок польус йӹргорныжы 
анжыктымы. Кӱшӹл вуйышты йытпэл польус ылэш, ӱлӹц- 
кэчӹвӓл польус анчыкталтэш. Кок пэлтопыштат кок польус 
лошты пӱгӹлӓ мэридьианвлӓм ыдырэн анчыктат.

Ӹндэ вӹтвӓр дон сиржӹм картэш кыцэ анчыктат— сэ- 
дӹм анчалшаш.

Мӱлӓндӹ вӹлвӓлӹм (глобусэш анчыктымым) анчал 
колтэтӓт, сиржӹ-вӹтшӹ шукырак, чӹдӹрӓк ылмыжы тӧ- 
рок кайэш, Мӱлӓндӹн нӹл пайышты кым пайжы нӓрӹкок 
вӹт лӹвӓлнӹ ылэш.

Сиржӹ икараш ак шӹнзӹ, когорак„ӓвӓсирвлӓӓт“(мать- 
эрик-влӓӓт), таҥыж остроквлӓӓт ылыт.

Ирвэл^ пэлтопышты кым ӓвӓсир (матьэрик) улы: йытпэл 
вэкӹлӓ „Йэврази“ лӹмӓн иктӹн гӹцӓт кого ӓвӓсир ылэш. 
Урал кырык ӹрдӹ мычкы тидӹм коктэш айырат: вады- 
I эл лашгыкшы Йэвропы ылэш, ирвэлнӹш сиржӹм „Ази“ 
маныт. Нӹнӹ ньигыштат вӹттон ак айырлалтэпӓт, сэдӹн- 
дон Йэврази (Йэвропы-Ази) маныт. Нӹнӹгӹц вадывэл- 
нӹрӓк кэчӹвӓлӹшкӹлӓ Африкӹ лӹмӓн ӓвӓсир улы. Кэчӹ- 
вӓл-ирвэл вэкӹлӓ изирӓк ӓвӓсир Австральи улы.

Вадывэл пэлтопышты кок ӓвӓсир улы. Нинӹ ӓҥӹсӹр, 
кужы сирдон иктӹшкӹ линӹт. „Нӹнӹм когыньэк ик 
лӹмдон „Амэрикӹ" маныт. Пасна - паснажы, айыртэмӹн 
тэҥэ маныт: Йытпэл Амэрикӹ, Кэчӹвӓл Амэрикӹ.

Эчэ иквӓрэ, кэчӹвӓл польус йӹр кого ӓвӓсир „Антарк 
тьида“ улы. Ти ӓвӓсирӹн тӹрвлӓжӹм эчэ вашток цилӓ 
пӓлэн шотэлӹт, сэдӹндон картэшӓт ош вӓрӹм вэлэ 
ӹштӓт.

Вӹт вӓрӹмӓт сирлӓок вӓрдон айырэн анчыктат. Ази 
доҥ Амэрикӹ лошты пиш к кымда вӹг вӓрӹм Кого окэӓн 
(Великий окэан) маныт. Магэллан годымок эчэ ти окэӓ- 
нӹм >Дыр окэӓнэш" лӹмдэнӹт. Сэдӹндон ти окэӓн кок 
лӹмӓн ылэш.

Амэрикӹн вэс тӹржӹгӹц Йэвропын дӓ Африкӹн тӹр 
йактэ Атлантьик окэӓн вӹт нӓлӹн шӹкдэн. Атлантьик окэ- 
ӓнӹн ик лыкшы йытпэл польус йӹрок лыкын пырэн 
кэн. Т и ‘лыкым йытпэл вэл польӓр таҥыж маныт.

Кымшы окэӓнӹм „Индьи окэӓн" маныт. Ти окэӓн 
Африкӹ, Ази, Австральи дон Антарктьидӹ лошты ылэш.

Тэҥэ цилӓ мӱлӓндӹ вӹлнӹшӹ вӹтвӓрӹм кым окэӓнэш 
пайылэн шӹндэнӹт. Окэӓнвлӓгӹц ӓвӓсирӹшкӹ вӹт йал- 
Блӓ пырат. Когорак вӹт йалвлӓм „таҥыж“ маныт, изирӓк- 
Блӓжӹм „таҥыжйал" (залив) маныт.

Цифрвлӓдон анчыктым вӓрвлӓм ӱлнӹрӓк кэлэсӹм 
лӹмвлӓдон сирӓлтӹдӓ. Иктӹгӹц тӹҥӓлӹн пакыла цифыр 
йӹдэ кэрӓл лӹмвлӓм шӹндӹдӓ.

Острок, пэлострок, таҥыж йал, иксӓ (пролив), сирйал 
(перешеек), вӹт вӹлкӹ лӓкшӹ кӱ нэркӓвлӓ, ӓҥӹр, 
рэкӓ, ӓҥ, йӓр, кӱкшикӓ сирвлӓ, кырыквлӓ, кырык тӧрэм, 
лап, лапата, сирдӹр, таҥыж ӹшӹк (бухта), таҥыж йоҥы.

Вӹт вӓржӹм, сир вӓржӹм глобусышты тӧрэштӓрэн 
анчалда. Кыды пэлтопышты сиржӹ шукырак ылэш, кок 
пэлтопкэ анчалда, сирӓлтӹдӓ.

Уштӹ-шокшы лимӹ дорц анчэн мӱлӓндӹ вӹлнӹ махань 
вӓрвлӓ ылыт (сӓндӓлӹк вӓрвлӓ)

Мӱлӓндӹ вӹлнӹ кэчӹ соты цилӓ вӓрэок иктӧр туран 
ак вац. Ӱлнӹш картьинӹм анчалда. Кыдын турэ кэчӹ со- 
ты туран вазэш, кыдын турэ пишок пасэн анча— кэлэсӹдӓ.

Туран вацшы соты когоракын мӱлӓндӹм ӹрӹктӓ, пасэ 
сотыжи тӹҥэок ӹрӹктэн ак кэрт. Кэчӹвӓлӹм нӓлшӓш— 
тураракын шалгышы кэчӹ йажок ӹрӹктӓ, ирок 
тон вадэш кэчӹ чӹдӹн шокшым пуа. Кэчӹн шокшыжы 
ньигынамат икток ылэш кӹньӓт, пасэн вацмашэш вэлэ 
изирӓкӹн вӓрэштэш.

Мӱлӓндӹнӓ когонжок экватыр вӓрӹштӹ ӹрӓ,, польус- 
влӓ лишнӹжӹ пишок чӹдӹн ӹрӓ. Малын тэҥэ лиэш— шан- 
алтыда.

Экватыргьщ кок вэкӹлӓ кок „йалгорны" йактэ тэл 
ньигынамат акли— викок кӓҥӹж шалга. Ти вӓрӹм шокшы 
вӓр „Тропик сӓндӓлӹк“ (тропичэский пояс) маныт. 
Экватыргьщ кок польус токыла кэмӹ сэмӹнь, шокшэгсо 
кӧтӹргэн миӓ. Кэчӹ соты со пасэрӓкӹн дӓ пасэрӓкӹн 
вазал миӓ, сэдӹндон тэл вэрэмӓ со кӱжэм миӓ, кӓҥӹж 
мытыкэмэш. Тэҥэлӓ айыртэмӹнок кок польус йӹргорны- 
влӓ йактэ ик и кытмыч 4 вэрэмӓ лин миӓ: кӓҥӹж кӹтӹ-

польус иӹр 
польус йӹр

ӱштӹ
ылыт.

кЗмэш, тэл кужэмэш, польусвлӓ докыла ӱштӹжӹ сӹҥэ- 
нок миӓ. „Тропиквлӓ“ дон „польус йӹргорнывлӓ“ 
лоштыш вӓрӹм „икпоратка шокшы вӓр“ (умеренный 
пояс) маныт. Иктӹтшӹм— йытпэл моҥыр икпоратка шок 
шы вӓр (севернӹй умеренный пояс) маныт, вэсӹжӹм 
„кэчӹвӓл моҥыр икпоратка шокшы вӓр“ (южный уме- 
ренный пояс) маныт.

Польус йӹргорны гӹц ымбакыла 
сӓндӓлӹк ылэш. Тэхэнь вӓрвлӓ кок 
Иктӹтшӹ йытпэл ӱштӹ вӓр, вэсӹжӹ кэчӹвӓл ӱштӹ вӓр 
лиэш.

Польус йӹргорнывлӓ вӹлнӹ ньигӹнамат тэҥэ лиэш: 
йытпэл пэлтопышты гӹпь, кӓҥӹжӹм ик сутка цӓрнӹдэ 
сотыгэчӹ шалга, вара польус лишкӹлӓ кэчӹ со шукырак 
тӓ шукырак шӹцтэок эртӓ, польус турэжок тэҥэ воксэок 
шӹцтэ пэл и сотэмдӓрэн шалга. Тэҥэ тытыштэок кэчӹ 
анча гӹньӓг, сотыжы пасэн вазалэш, когон ӹрӹктэн ак 
кэрт, соикток тэл шалга.

Ти вэрэмӓнок польӓр йӹргорны гӹц тӹҥӓлӹн кэчӹвӓл 
польус йактэ вэсэм миӓ: кэчӹвӓл польус йӹргоны вӹлнӹ 
кэчӹ ик сутка шӹцтэок эртӓрӓ дӓ вара польус токылажы 
йытшы со кужэмӓлт миӓ, лач кэчывӓл польус вӹлнӹжок 
цӓрнӹдэок пэл и нӓрӹк йыт шалга. Тэҥэ кок польус 
турэ вашталтышла пэл и сотыгэчӹ, пэл и йыт икӹжӓк- 
иктӹ паштэк лин миӓт.

Пэл и йыт шалгымыжы годым польӓр ӱштӹ вӓрӹштӹ 
тэлэт ахальиок когон костан лиэш.

Тэҥэ кэчӹ соты вазалмаш гӹц мӱлӓндӹ вӹлнӹ цилӓ- 
жок вӹц лӹмӓн 3 йиш сӓндӓлӹк вӓрвлӓ лит. Ти сӓндӓлӹк 
вӓрвлӓн пӹсмӓнвлӓштӹм тропик корнывлӓдон дӓ польӓр 
йӹргорнывлӓдон айырымла анчыктат. Лачокшы гӹнь, 
ӱштӹ-шокшы вӓрвлӓн пӹсмӓн укэ: кыштакэн шокшы 
вӓржӹ тропиквлӓ гачат ванчэн кэӓ, кыштакэн тропик 
йактэжӓт ак шорак. Шокшы сӓндӓлӹкштӹш кырыквлӓ 
вуйыштат кыды вӓрэжӹ и дон лым киӓ.

Тэҥэ лиэш кӹньӓт, анцылнырак кэлэсӹмӹ ӱштӹ-шокшы 
вӓрвлӓ мӱлӓндӹ вӹлнӹлачокок анчыктымы кытлашты ылыт.

ПӒШӒ ПУМЫ: Тьэтратьэштӓ кок пэлтопкэ ыдыралда. Вӹ- 
лӓнжӹ тропиквлӓм, польӓр корнывлӓм, экваторым, мэридьиан-

влӓм ӹштӹдӓ. Вара ӓвӓсирвлӓмӓт (матьэриквлӓм), кыдын турэ 
лишӓшлык ылыт-тӹшӓкэн формышты с эмӹнь ыдырал анчыктыда.

Цилӓ тэҥэ ыдырэн шӹндӹмӹкӹдӓ, сӓндӓлӹк вӓр лӹмвлӓштӹм 
сирӓлтӹдӓ.

Пэл-топвлӓӓн кого картышты кэлэсӹмӹ вӓрвлӓм кӹчӓл ан- 
чыктыда.

Ӹшкӹмнӓн ӹлӹм вӓрнӓм, Маробластым дӓ Кырык мары райо- 
ным мон ачыктыда. Махань сӓндӓлӹк вӓрӹштӹ ӹлэнӓ,— кэлэсӹдӓ^^ 
сирӓлтӹдӓ, картышты анчыктымгӹц пасна глобус вӹлнӹ мон 
анчктыда.

VI. Шокшы сӓндӓлӹкӹштӹ.
Африкӹ стьэп мыч

Мӓнмӓн сӓндӓлӹкӹштӹш ик доктыр рэвольуци йак- 
тэок эчэ вэскит сӓндӓлӹкӹшкӹ кэн ылын. 1925 ин тӹ- 
шэц тропик вӓр Африкӹшкӹ кээн. Тӹштӹш цэрвлӓм 
тӹшлэн тымэнь нӓлӓш тӓ ньэгӹрвлӓм лицӓш йори кээн 
ылын.

Ужмыжым, пӓлэн шомыжым, цилӓ сирэн миэн; вара 
кньигӓэш пэцӓтлӹктэн. Лакыла мӓ тӹ доктырын сирӹмӹ- 
жӹгӹц кыды — тидӹжӹм изиш сирӓлтэн пуэнӓ. Афри- 
кӹштӹш шокшы вӓрӹштӹ, ма кушкэш, махань звэрвлӓ 
ӹлӓт, махань природы ылэш, тӹштӓкэншӹ халык кыды 
статьан ӹлӓ — сэдӹвлӓм пӓлӓш тидьщ сирӹмӹ.

Африкӹ покшакыла.

Африкӹ покшал вӓрӹшкӹжок мӹлӓм кэӓш вӓрэштӹ 
Африкӹ покшалныракок „Чад“ лӹмӓн кого йӓр йога. 
Сэдӹ кытла вӓрӹшкӹ, Африкӹ сӓндӓлӹк покшакыла, кэӓш 
шанэм. Сагаэм кэшӓшлӹк эдэмвлӓдон иывӓрэш хӓдӹр 
намалаш ньэгӹрвлӓм тӓрлэн шӹндӹшнӓ, толмыштым вэлэ 
вычэн ӹлэнӓ. Тэвэ ньэгӹрвлӓӓт тольэвӹ. Хӓдӹрвлӓнӓм 
кэрӓл сэмӹнь цымыралын пидӹн, йалштэн шӹндӹктӹшнӓ. 
Б1ндэ иргодым ирокэш корнышкы вэлэ лӓктӓш.

Иргодым ирокок эчэ намалшывлӓн ӓртьэл йӓмдӹлӓлт 
шагалын. Артьэлшӹк (ньэгӹрок) намалтыш йӹдэ эдэмвлӓм

шагалтэн миш. Мӓӓт йӓмдӹлэн шоктэннӓ. Караван видӹшӹ 
артьэльшӹк: „айа! айа!“ манын сӹгӹрӓл колтыш. Ньэгӹр- 
влӓ вуй вӹлкӹштӹ ик намалтышкӹц лӱлтӓл пиштэвӹ, 
вара иктӹ-вэсӹ паштэк пачэлӓ-пачэлӓ корнышкы тӓрвӓ- 
нэвӹ.

Караванна кужы льэндӓлӓок корны мычкы шившылт 
шӹцмӹлӓ кэӓ. ТэБЭ изиш лиӓт, пальмы шӹргӹ лошкы 
пырэн кэшнӓ. Ирок эчэ кӓндӓкш цӓш вэлэ шон ылнэжӹ,

40-111Ӹ кар. Африкӹ стьэп кяч эртӓт.

шокшыжы — тырхаш акли.йылата. Кӱшнӹ ик пӹл лашты- 
кат ак кай, лапатарак варвлӓштӹ вэлэ тӹтӹрӓн ӹмӹлкӓвлӓ 
кайыкалат.

Йажорак корны ӹндэ пӹтӹш— йалгорныдон ашкэдӹнӓ, 
йалгорныжыЗЭсантьимэтӹр кымдык лиэш: тэхэнькорнывлӓм 
иьэгӹрзлӓ такыртэн миӓт. Африкӹ кымдыкэшок йӹрвӓш 
тэхэнь йалгорнывлӓ улы; мӓнмӓн ганьы караванвлӓ тэхэнь 
корнывлӓм ташкат. Вэс статьан пуры корныжы тышты 
укэ:кок вэцӹн кужы шуды кушкын шагалын, кынамжы кок 
вэкӹлӓ ньимамат ужаш акли. Кынам— тинӓм амыж ганьы 
кого шуды стэньӓлӓок корным кок вэц ӓрэншагалэш, кынам 
„мимозы“ тӹшкӓвлӓ кашар имӹштӹдон выргэмэш ыды- 
ралтыт пижӹт. Шоэн вэлэ пасна пушӓҥӹвлӓ кайыкалат. 
Нӹнӹм эртэн кээт, эчэ ыжар таҥыжлаок шуды вӓр шуж- 
гэн шалга.

Кориы кок: вэкӹлӓ анжылтына. Антьилопын вуйжы 
кайын ак колты вӓл? — шаналтэнӓ. Шуды матмым анчылт 
кээт — ӓньӓт иктӓмахань кого звэр шуды логӹц кыдал 
эртӓ, манын вычэт. Ньимат ак кай. Тамахань изи кэк цуца- 
влӓ вэлэ тӓрвӓнэн — тӓрвӓнэн кэӓт, вэс вӓрӹшкӹ выргэ 
чоҥэштэн эртӓт. Изиш мярдэж пуалэш, шуды вуйым тӓй- 
ӹлтэн эртӓ.

Вӓр кымда, вольа. Кэчӹ кӱшкӹрӓкок кузэн шо, ли- 
тӹмӓш пэлтӓ,^мӓ пӱжӓлтмӓшэш ньоц нӧрэн шӹцнӓ. Ӹмӹл 
викок укэ. Йара эчэ корнына лапаташкыла валаш тӹ- 
ҥӓльӹ — тамахань ӓҥӹр мӹндӹрнок агыл, — маныт. Амыж 
цуцавлӓ шӹрэрӓкӹнок кайаш тӹҥӓльэвӹ, ӹрэн шӹцшӹ 
куп пыш нэрӹшкӹ пыраш тӹҥӓльӹ. Тэвэ корны вӹлнок 
кымда вӹт лаксак кайэш.

Вӹт кач шувыргэ ванжышна. Пакылажы шудэт эчэ 
кужырак, кэчӹ сотымат мӱдэн шӹндӹш. Вӓштарэшнӓ 
вэс караван толэш — цилӓн ньэгӹрвлӓ вэлэ. Анзылны ка- 
раван видӹшӹ ньэгӹр. Овэзйан каваштым вӹлӓнжӹ 
шыҥалын, паштэкшӹ 80 эдэм нӓрӹк толыт, цилӓн слон 
пӱвлӓм (кашар пӱвлӓжӹм) намалыт. Кыды пӱжьш кок- 
тын моло намалыт. Караван тагышэц пиш мӹндӹрц 
толэш вэкӓт— ньэгӹрвлӓжӓт изиш вэс статьаныраквлӓ 
ылыт.

Африкӹштӹ шукы хӓдӹрвлӓм— слон пӱвлӓм, рэзинӹлык 
каучукым, шӧртньӹ пӹрцӹвлӓм моло тэҥэлӓ мӹндӹр вӓр- 
гӹцок таҥыж тӹр халавлӓшкӹ намал лыктыт*). Сэдӹн- 
дон йалгорнывлӓжӓт йӹрвӓш ташкэн шоктымы.

Сӓндӓлӹк тӹштӹ йажон шачман, халыкшы вэлэ чӹдӹ. 
Эртӹмӹнӓ вӓрӹшгӹ нушӓҥӹвлӓ чӹдӹ, кышты — тиштӹ 
пыроцок ниш кого „баобаб" пушӓҥӹвлӓ кушкыт. Баобаб 
свэт вӹлнӹжӓт иктӹнгӹцӓт кого пушӓҥӹ ылэш.

Утла когон кӱкшок агыл, тидӹнгӹц кукшӹрӓк пушӓ- 
н'ӹвлӓ молы вӓрэӓт ылыт. Бабоибаб ахальиок когон кӹжгӹ 
ылэш—-30 мэтӹр кӹжгӹцгшвлӓ моло ылыт. Укшыжок 
мӓнмӓн доныш кого тум кӹжгӹц лиэш. Баобабын пэлэ-

*) Капитальиствлӓ ньэгӹрвлӓм ньэовльаок ровотайыктат, пэлэк — турэк пук- 
шымы тӓрэш хӓдӹрвлӓм чотэ мӹндӹр вӓрӹшкӹ намалыктэн лыктыктат. Вӓрӹш- 
кок намал шоктымыкы, укэ манмы гӹц, и;иш оксам кычыктэн пуаг. Ц илӓ вӓрэ 
Африкӹштӹ капитальиствлӓ салтак полкывлӓм урдат, тӹхӓлаок ӹнэштӹ ровотайэн 
кӹнь, начальньыквлӓ когон шит. Шӹргӹ лошкы ньэгӹгвлӓ шӹлӹт кӹкь, салтак 
полкывлӓ солаштымат йылатат, котшы эдэмвлӓжӹм лӱл пуштын кодат.

дь1швлӓжь1 10— 12 см. кымдыкан ош мындыра ганыл ылыт. 
Олмажы 35— 49 см. кытан кого охырэц постол лиэш. — 
Йакшаргырак саралгы кӧргӓн, тоҥжы шӹшкӹн шӹндӹ- 
млӓок ладак циц кушкын шӹнзэш. Ньэгӹрвлӓ тоҥвлӓжӹм 
коштат, йаҥыштат. Комжы ӓтӹ вӓрэш йарал. Токо шӓр- 
лӹш ӹлӹштӓшӹжӹм кавшта вӓрэш качкыт. Пушӓҥӹ кӓпшӹ 
худа, кӧргӹштӹжӹ муш постол ланзывлӓ дон пу ланзывлӓ 
вэлэ. Муш постолжы гӹц ньэгӹрвлӓ мэшӓквлӓм коат, кол 
ломы вӓвшвлӓм пидӹт.

41-шӹ кар. Баобаб.

Корнышкы лӓкмӹкӹнӓ 3 кэчӹштӹ, кэчӹвӓл кыт- 
лашты когорак ӓҥӹр тӹрӹшкӹ миэн шона. Кэчӹ тыр- 
хыдымы ӹрӹктӓш тӹҥӓльӹ. Ӓҥӹр тӹрэш шатьорым кӓ- 
рэн шӹндӹшнӓ, сагажок намалтышвлӓнӓм аралэн пиш- 
тӹктӹшнӓ.

Тиштӹ ирок йактэ кӓнӓш линӓ. Кэчӹ шӹцмӹкӹ выр- 
тышток йыт пӹцкэмӹшӓлт кэш. Тропик сӓндӓлӹкӹштӹ 
вады ӹжэрӓ дон ирокшы соты валгы воскэок укэ. Шӹҥӓ- 
влӓ (кужынэрвлӓ) пӹҥэн лӓктэвӹ, вӹкӹнӓ вазальэвӹ, 
киэн тырхашат акли, Лӹпкӓтӓ шокшы воздух пиш когон

лывыргэн кэш — выргэмнӓ моло йурышты ылынна маша 
нэт —  вашт нӧрэн шӹнзӹ. Шӱлӓш йасы, когон пӹцкӓтӓ, 
оҥым пӹзӹртӓ. Ӱштӹмыжлан пижӓш пыроцок вӓр 
ылэш.

Пэлэк — турэк пиш кӓньӹсӹрӹн йыдым эртӓрэн шок- 
тышым. Ирок тӹрук сотэмӓлт кэш,

Ирок ӓҥӹр тӹрӹшкӹ лӓктӹн анчышна. Тырын шӹнзӹш 
вӹт вӹлнок вӹт кӱшкӹлӓ пӹрхӓлт кузэн кэш, изиш ли- 
мӹкӹ шӱндӹк кань когӧ шимвуй вӹт вӹкӹ лӓктӹн шӹн-

’

42-шы кар. Бэгэмотвла.

зӹ. Тидӹ бэгэмот (гинпонотам) вуйжым вӹт вӹкӹ шу- 
лӓлталӓш лыктын шӹндӹш. Пиш кого звэр^ылэш, слонгӹц 
вэлэ изирӓк, пиш шэлӓн, каваштыжат когон кӹжгӹ. Ньэ- 
гӹрвлӓ бэгэмот пайым пиш йаратат.

Вӹт вэс тӹр гӹц ньызгэ крокодьил лӓктӹ. Лӓктӹн 
шоат, вӹт тӹрэшок вазы, кого ышмаражшым вэлэ омэш- 
мӹлӓ кӓрӓлтэн — кӓрӓлтэн колта.

Кэчӹмычкат тэҥэ киӓ, ньимажымат ак тӓрвӓтӹ, ма- 
ныт. Лӱдӹн колта гӹнь, ӓль иктӓмам, качкышым роалташ 
кэлэш кӹнь, выртышток вӹдӹшкӹ тӹргэштӓ, вӹт вэлэ 
шӓпнӓлт кодэш.

Стьэпӹштӹш ӹлӹшӹвлӓ.
Кӓнӓлтӓлмӹкӹ, эчэ пакыла тӓрвӓнӹшнӓ. Вӓр Кукшэмӓш 

тӹҥӓльӹ. Тӧр вӓр стьэп кэӓ; тидӹм „саванна" маныт. Тро- 
пик сӓндӓлӹкӹштӹ ик и мычкы кок кӓнӓк йуран вэрэмӓ 
толэш. Ик вэрэмӓжӹ апрэльгӹц ийунь йактэ шалга, вэ- 
сӹжӹ октьӓвӹрӹн тӹҥӓлэшӓт и пӹтӹмэшкок шоэш. Мол 
вэрэмӓнжӹ кукшы вэрэмӓ шалга. Йуран вэрэмӓн лач цилӓ 
кушкышыжок азнэн кушкаш тӹҥӓлэш. Ӓҥӹрвлӓ, йӓрвлӓ 
тэмӹн шӹнзӹт, лапырак вӓрвлӓэш вӹт нӓлӹн шӹндӓ.

. '« Г

43-шы кар. Африкӹ стьэпӹштӹ

Тӹнӓм караванвлӓ воксэок ак каштэп — корнывлӓ локты- 
лалтыт, питӹргӓт. Эдэмвлӓжӓт амашвлӓшкӹ вэлэ пырэн 
шӹнзӹт. Йӹрвӓш йур трлтыштэок льузгэ йурэш. Пӹлгом- 
жымат тӹнӓм лӱзгӓ пӹлвлӓ пӹцок мудэн шӹндӓт, йӹр- 
вӓш_^вӹт нӓлэш, ӱштӹмыж эдэмвлӓм йасыландара.

Йур вэрэмӓ эртӓӓт, цилӓн пӓшӓшкӹ лӓктӓш талашат. 
Ӹдӹрӓмӓшвлӓ мотиклӓш лӓктӹт, пӱэргӹвлӓ__ вольыкым 
кӱкшӹрӓк вӓрӹшкӹ кӹтӓш поктэн лыктык. Йалгорнывлӓ 
мыч эчэ караванвлӓ кашташ тӹҥӓлӹт.

Африкӹ стьэпӹштӹ цилӓ йиш кушкышвлӓ улы. — Ба- 
обабвлӓгӹц пасна эчэ пальмы пушӓҥӹ кушкэш. Лывыргы- 
рак вэрӹштӹжӹ лачок кэлэсэп мыштыдым кого шӹргӹ 
кушкын шалга. Кукшырак вӓрӹштӹ кужы шуды кукшын 
шагалэш.

Шуды лошты, шӹргӹштӹ шукы йиш звэрвлӓ сӓрнӹл- 
тӹт. Слонвлӓ, шур нэрӓн носорогвлӓ, буйволвлӓ (хир 
ышкалвлӓ), зэбырвлӓ, антьилопывлӓ, жирафывлӓ кого 
шудым дӓ пушӓҥӹ ӹаӹштӓшвлӓм качкын каштыт. Тӹштӓ- 
кэнок кого кэк — страус кыргышталэш. Вӹт тӹрӹштӹжӹ 
махань кэквлӓ укэ вӓл!

Йыдым лӱдӹш ӹлӹмӓш толэш. Льэфвлӓ, лчэопар- 
дывлӓ качкыш кӹчӓл лӓктӹт, вӹт йӱӓш вӹт тӹрӹшкӹ 
цилӓ звэрвлӓ погынат — ӹшкэ корныштыдон цуцан цу- 
цан вӹт тӹрӹшкӹ лӓктӹт.

Корнышты кэмӹнӓ годым антьилопывлӓм ужаш ли. 
Мӓнмӓн шардыгӹцӓт когорак ылыт. Шурышты тӹҥгӹц 
винтӹлӓ иӹгӹрнӓлт шӹнзӹн, иакылажы тӧрлӓлт миӓт, ша- 
йыкылала анчат. „Шушыртэн аздарэт кӹнь, эдэм вӹкӹ 
тӧрок пыр.1т “ маныт. Ала кӓпӓн звэр кӹтӧвлӓмӓт шукы 
гӓнӓк ужынна. Кынам-тинӓм цуцан шалгышы . пушӓҥӹ- 
влӓ лошкы ньэгӹрвлӓ анжыкталыт ыльы. Тӹштӹ кукшы 
пушӓҥӹвлӓ кайыт. Караван тӹшкӹлӓ лишэмӓш вэлэ тӹҥӓ- 
лэш, анчэт— „кукшы пушӓҥӹвлӓ" тӓрвӓнӹлӓш тӹҥӓлӹт, 
шӹргӹ лошкыла шӹлӹт. Тидӹ жирафвлӓ пиш йойын 
каштыт ылын.

Кэмӓштӹнӓ ньэгӹр ӹлӹм солавлӓм пишок шоэн уж- 
мыла. Икӓнӓк изи сола сагаок эртӹшнӓ, солаштыжат 8. 
амаш вэлэ. Ик эдэмӹмӓт шӹнӓ уж. Мӓ анзыцна кого ка- 
раван эртэн ылын. Хӓдӹр намалаш ньэвольа поктэн кэ- 
мӓш кӹц ньэгӹрвлӓ лӱдӹнӹтӓт, цилӓн, иктӹ коттэок шӹ- 
лӹнӹт. Ти изи йоҥышты кӓнӓлтӓлнӓ, эчэ пакыла тӓрвӓ- 
нӹшнӓ.

Ньэгӹр солашты.

Икӓнӓк анзылнына эдэм йал йуквлӓ шактэн колтэвӹ; 
шуды кожгэ шокташ тӹҥӓльӹ. Изиш лиӓт, ваштарэшнӓ 
ньэгӹрвлӓ кыргыж лӓктэвӹ, кидэшӹштӹ йӹвшвлӓм, пикш- 
влӓм цаклака шудыгӹц пльэтӹм „ӓрӹквлӓм" (ӹшӹк- 
влӓм) кычэн шӹндэнӹт. Тупэшӹштӹ кужы какльака 
кӹзӹвлӓм сӓкӓлтэнӹт. Мӓ йӹрнӓ погынэн шагальэвӹ, вӹ- 
кӹнӓ анчэн шӹндэнӹт. Тамам цилӓн „полдыгэ" попаш 
тӹҥӓльэвӹ— шайыштӹт вэт! Пэрэводчик мӹлӓм кэлэсэн 
пуш: „Тэҥэчӹ вэлэ лач ти вӓрӹшток льэф кок ньэгӹрӹм

5—1043

качкын колтэн" манэш. Ньэгьфвлӓэт льэф кӹчаш тэвэ тӓр- 
вӓнэн лӓктӹньгт.

Ньэгьфвлӓ ьь1л йалан тышман ваштарэш пиш когонок 
кӹрэдӓлӹт. Хӓдьфӹшть! вэлэ укэ. Ти сӓндӓльшбш фран- 
цуз капитальиствлӓ, буржуй правитьэльствы нӓлӹн, ньэ- 
гӹрвлӓлӓн пичӓл кычылташ ак шӱдэп; сэдӹндон ньэгьфвлӓ 
ӹшкэ тошты готшы хӓдьфвлӓштӹм кычылтыт.

Ик в:рэ ик тапьфын тэҥэок льэф ньэгӹрвлӓм когон 
зорайаш тьгҥӓлӹн ылын. Ньимам ӹштӓш! Ньэгӹрвлӓ фран- 
цуз начальньык токы пичӓл йадаш кэнӹт. Тӹдӹжь! ик 
пичӓлӹм дӓ таманьар патроным пуэн.

Ик ӓрньӓштӹ ньэгьфвлӓ эчэ токышты толыт.
— Льэф эчэ когоракын вэлэ зорайаш тӹҥӓльӹ, 

маныт.
Вольыкымат, эдэмӹмӓт кыча. Ик пичӓлдон ньимат ӹш- 

тӓш акли, эчэ вэсӹм пу! — манын йадыт.
— Укэ, ам пу! Кок тӹлзӹштӹ льэф цилӓдӓм качкын 

пӹтӓрӓӓт, вара мӹньӹм ӧрӹктӓрӓш пырахэдӓ, — манын 
фанцуз начальнык мыскылэн кэлэсэн пуэн.

Тэвэ француз начальствэт кыцэлӓ ньэгӹрвлӓм анча — пи 
шотэшӓт ак пиштӹ.

Кэчӹ шӹцмӓшэш ньэгӹрвлӓн изи солашкы миэн шона. 
Изигэ — когогэ цилӓ сола йӓл халык ваштарэшнӓ лӓктӹн 
шагалын. Лоштышты саслат, попат. тӓ ош цӹрэӓн эдэмӹм 
вик уштэлыт. Тӓ караван толмылан когон сусу линӹт — 
цилӓн кушталтымла тӹргӓлтэн колтат, лапам шит, изи 
ӹрвэзӹвлӓ вуйгачышты моло сӓрнӓл вазыт, йал лошкышты 
какльаргэн пырат.

Солашкок миэн шагалнаат, ваштарэшнӓ солавуйлалтышы- 
шты вӓш лиӓш лӓктӹ. Пӹлӹшӹштӹжӹ кого сэргӓвлӓ кэчӓт 
кидэшӹжӹ — йалэшӹжӹ той ваштыр оҥывлӓм шукы чиэн 
шӹндэн — цоҥыргэ шакта, ашкэдэш. Шӱэшӹжӹ тамамат 
сӓкэн шӹндэн.

Трупкам шӹкштэн токынала ашкэт миш. Тама лӱтмӹлӓ 
кайэш.

— Малан вӓл ош эдэм толын. Эдэмвлӓм нӓлӓш, пӓ- 
шӓшкӹ — кӹртньи корны стройымашкы покташ толын? 
Ош эдэм докы нӓҥэмӹ ньэгӹрвлӓ ньигынамат ■ мӹҥэш 
толтэлӹт, пӓшӓэшок морайалт колэнӹт." — Сэдӹҥэ вэкӓт 
сола вуйлалтышы шаналтыш.

Тӹдӹн паштэх вэс ньэгӹрвлӓ мӓлӓннӓ тӓгӓм тӓгӓ хӓлӓ, 
лу мыным, ик цӹвӹм намал кандэвӹ'— костэнэц вӓрэш 
пуат. Мӹньӹм француз начальньыкэш нишгэнӹт тӓ пурэм- 
дӹнэштӹ дама. Мӹнь тӹхӓлӓок шӹм нӓл, тӓрэшӹжӹ 
кӹртньи пандывлӓм — вӹц пандым кычыктэн пушым. Ньэ- 
гӹрвлӓлӓн кӹртньи панды ньнмагӹцӓт шэргӹ ылэш, нӹнӹ 
сэдӹгӹц йӹвшвлӓм, пикш мычашвлӓм ӹштӓт.

Сола вуйлалтышы кӹртньи пандывлӓм пишок сусун нӓльӹ, 
амалаш вӓрӹм пуаш шӱдӹш. Кышкы пырэнӓ вара? Изи 
амашвлӓштӹ вӓр мӓлӓннӓ ак ситӹ. Мӹлӓнэм пасна амашым

44-шӹ кор. Ньэгӹр солашты.

ньэгӹрвлӓ ӹштӓш тӹҥӓльэвӹ. Кужы какльака кӹзӹдон 
ӹдӹрӓмӓшвлӓ выртышток шудым роэн итӹрӓйэн шуэвӹ, 
пӱэргӹвлӓ мӓҥӹвлӓм шагалтэн миэвӹ.

Тэвэ кок ньэгӹр кого олым ӓшӹкӹм намал кандэвӹ, 
мӓҥӹвлӓ йӹр ӓшӹкӹм пичӹлӓ сӓрӓл шагалтэвӹ, мӓҥӹвлӓ 
тэрвэн йалштэн шӹндэвӹ. Тэвэ лэвӓшӹмӓт 5 эдэм намал 
толыт; мӓҥӹвлӓ вуйэш кашар вуйан шльӓпӓлӓ чиктэн ша- 
галтэвӹ. Тӹ пэл пӓшӹшток амаш йӓмдӹ ли. Кӧргӹшкӹжӹ 
пырэн шӹнзӹм — худа агыл. Качкыш йӓмдӹлӹмэшкӹ 
виӓнӓлт вазын киэм. Амаш кӧргӹштӓт тырхыдымы шокшы.

Мӹлӓм ӹштӹм амаш ваштарэшок ньэгӹр амашвлӓжӓт 
ылыта, солаштӹ мам ӹштӓт, цилӓ кайэш. Ньэгӹр ӹдӹ- 
рӓмӓшвлӓ „миль“ пӹрцӹм шуэрэш шырат. Мильжӹ киндӹ 
йиш шуды ылэш, 6 мэтӹр кӱкшӹцӓщ моло кушкэш,
5*

Миль ӱдӓш ньэгӹрвлӓ мӱлӓндӹм мотиклӓт (шагавуйэт, 
нлугэт тӹштӹ укэ). Поснэйэн шомыкы, кого охырэц ком 
ӓтӹшкӹ пӹрцӹжӹм погат, олымжым кӹзӹдон роэн нӓлӹт. 
Пӹрцӹм кошталалытат, шуэрэш шырат, вара кого шэргин- 
дӹвлӓм кӱэштӹт. Кынамжы тырыжмы най дӓ кол йарэлӓ 
нӱнчӹкшӹм ӹштӓт, шэргиндӹм кӱэштӹт. Мильӹм кэчэш 
икӓнӓк вэлэ качкыт. Садым шӹндӓш тӹштӹ нишок йӧнӓн 
ылнэжӹ. Банан, ананас, анэльсин, нальмывлӓжӹ моло— цилӓн 
йажон кушкын кэрдӹт,

Француз капитальист нравитьэльствы ньэгӹрвлӓм эдэм 
шотэш ак ништӹ, вольык вӓрэш ровотайыкта, сӓндӓлӹк- 
ӹштӹ цилӓылшы нурыжым тэк лыктэш, ӹшкэ токыжы 
шывшта. Таҥыж тӹр гӹц стьэпӹшкӹлӓ вӓрэ-вӓрэ кӹртньи 
корным стройат. Кӹртньи корны стройаш ньэгӹрвлӓм 
постарэн каштыт. Ӓрэн нӓлӹтӓт, нӓҥэӓт. Ровоташты литӹмӓш 
худан анчат: качкышым прамой ак пукшэп, когон ровота- 
пыктат, шит, йасы лимӹкӹ воксэок ак лицэп.

Ик корны стройымашты 30 тӹжэм ньэгӹр колэн нӹтэн. 
Ти корныжы кӱлӓн кэлэш ылын вара? Француз капнтальи- 
ствлӓлӓн ниш кэрӓл лин.

Африкӹ сӓндӓлӹккӹц кофэ, каучук, пальмы ӱ, слон 
пӱ дӓ шукы эчэ молы тавар кэӓ. Шывштэн лыкташ шул- 
дырак лижӹ манын, кӹртньи корнывлӓм ӹштӹктӓт. Ньэгӹр- 
влӓм тӹжэмӹн пӹтӓрӓт, ӹшлӓнӹштӹ кого дохотым нӓлӹт.

Ньэгӹрвлӓлӓн тымэньӓш моло шанашат укэ. Нӹнӹм 
йориок пӹцкэмӹшӹштӹ урдат. Школывлӓэт,больньицӹвлӓэт 
ньэгӹр халыклан ньигыштат укэ. Хала постолвлӓштӹ изи 
школывлӓ ылыт, ньэгӹр кунэц ӹрвэзӹвлӓ вэлэ тӹштӹ 
тымэньӹкӓлӓт.

Пӹцкэмӹш халыкым эчэ ӹшкэ йозы (колдунвлӓ) когон 
алталат. Ньэгӹрвлӓ нӹнӹлӓн пиш ӹньӓнӓт.

Ньэгӹрвлӓ ӹшкэжӹ ниш вэсэлӓ эдэмвлӓ ылыт: мыращ, 
'масакланаш, кушташ моло йаратат. Тэҥэ иквӓрэш по- 
гынэн шӹнзӹтӓт, нктӹ нокшалан шагалэш, мырым ӹшкэ 
шанэн лыктэш, молывлӓжӹ цилӓн наштэкшӹ мырэн шӹн- 
зӓт. Иктӹ йаҥыла, вэсӹ шагалэш. Эчэ мырэн шӹнзӓт.

Музыкыштат улы: тӹмӹр, 8 кӹлӓн гитары востол, эчэ 
ниш нӹжгӓ йукан кужы пыч улы...

Ньэгӹрвлӓ йӹлэ тымэнь кэрдӹт; йӓлӹн йӹлмӹдон лы- 
даш, сирӓш моло пиш йӹлэ тымэнь кэрдӹт.

Труйыш ньэгӹр халык, ирӹкӹштӹ ӹлӓ ылгэцӹ, ышым 
нӓлнэжӹ. Кӹзӹт тӹдӹм капитальиствӓ пишок когон мыс- 
кылат, нӹзӹртӓт, кого йасышты урдат.

ПӒШӒ. Иктӓмахань шокшы сӓндӓлӹквлӓ гишӓн йори сирӹм 
кньигӓвлӓм лыдын анчыда. Тӹнӓм вара нӹньш ӹлӹмӓшӹштӹм йа- 
жонок пӓлэн шоктэн кэрдӹнӓ.

Индьи сӓндӓлӹкӹштӹ.

Индьи сӓндӓлӹк тропик вӓрӹштӹ ылэш. Кэчӹвӓл мо- 
ҥыржы кого стьэп, изиш кӱкшикӓрӓк вӓр ылэш. Ти стьэ- 
пӹм „Дэкан“ маныт. Кӹзӹт 
ти вӓрӹм вашток кыралыт, 
магэлэш ӱдӓт— шӹндӓт.

Индус сола, ӧрдӹжгӹц 
анчалмыкы, изи рошала вэлэ 
кайын колта. Индус сола 
маҥы, тамариндӹ дӓ пальмы 
пушӓҥӹвлӓ лошты шӹнзӓлтӓ.
Пушӓҥӹ логӹц кловойалгы 
шӹкш кузымы дорц вэлэ 
солажымат пӓлӓш лиэш.Роша 
тӹрӹшкӹ миэн шагалат кӹнь- 
ӓт, сола сола хӓлӓ эчэ ак кай, 
пасна томӓвлӓм вэлэ ужаш 
лиэш. Сола йӹр пичӹ вӓрэш 
пиш шӹрэн кактусвлӓм, ага- 
вывлӓм, эчэ имӓн тӹшкӓвлӓм 
куштэн шӹндӓт. Тома сагашы 
шӹндӹм пичӹвлӓм вольык 
пырымаш кӹп шӹндӓт.

Индус солашты иктӧр ак 
ӹлэп; шукыжок нэзэр хрэсӓнь-
влӓ ылыт, изи ныйырка ӓҥӓштӹдон пасна нэлэк — турэк 
ӹлӹкӓлӓш пацат; мӱлӓндӹдӹм батраквлӓӓт шукын ылыт. 
Сола йӹдэ кукаквлӓ, торговойвлӓ труйыш халыкым кы- 
лэн ӹлӓт.

Ӹшкэ капитальиствӓ гӹц пасна эчэ когоракын англьи- 
чӓн капитальиствлӓ труйыш индус халыкым пӹзӹртӓт.

45 шӹ кар. Тамарйндӹ пушӓҥӹн 
кӹцкӓн укшыжы.

Индус хрэсӓнь кудывичӹштӹ маҥы ӓль тамариндӹ 
пушӓҥӹ кушкыт. Маҥы пушӓҥӹн кӹцкӹвлӓм прамой 
поспэйӹдэок кӹр:дт, пэрӹц йарэлӓ санзалтат. Вара шол- 
тым рис йарэ качкыт. Поспэйэн шошы кӹцкӹжӹм тӹхӓ- 
лӓокат качкаш лиэш.

Индусвлӓ бананым ньигынамат тома йӹрок шӹндэл 
миӓт. Кудывичӹ кымдыкэш, кыш анчалат, — тӹшкӓвлӓ, 
кужы шудывлӓ шаҥок кушкыт.

Пушӓҥӹвлӓ мычкы лэвӓш воктэн моло йӹрвӓш охырэц 
шуды, дыньӹ шуды, пырсавлӓ вӹдӹлӓлт кузат, кушкыт. 
Улӓнӓт шукы йиш кушкышым: шӹндӹм хӓдӹрвлӓм, пэлэ- 
дӹшвлӓм, йакшар пэрӹц шудым, мамык (ваткы) шудым, 
кок —  кымрицинустӹшкӓм шӹндӓт. Рицинусткӹцкасторкы 
ӱм ӹштӓт, льэкӓрцӹ вӓрэшӓт кэӓ, качкашат йара.

Индус пӧрт кӧргӹштӹ йишӓн — йиш кӹдэжвлӓ ылыт: 
шокшырак вэрэмӓн вэрандышты ӹлӓт, вэрандыжым, ньи- 
гынамат мӓҥӹвлӓ мычан ӹштӓт. Вэрандын ик вэлжӹм лош 
шэлмӹ бамбукгон цэцэнлӓ (сӓтӓнлӓ) пльэтэн шӹндӓт, сэ- 
дӹндон тӹштӹ мардэжӓт вашт кэӓ —  йоҥатарак л.-1эш. Ӱш- 
тӹрӓк вэрэмӓн ӹлӹмӹ кӹдэжшӹ пӧрт кӧргӹштӹ ылэш. 
Тидӹн гӹц пасна эчэ качкышым, хӓдӹрӹм оптым кӹдэж 
улы.

Кухньам паснарак ӹштӓт. Ӱл кӹдэжвлӓштӹ вольы- 
кым урдат. Эдэм ӹлӹм кӹдэжвлӓштӹ сэдӹрӓм шун йа- 
рэлӓ ышкал намозыдон шӹрэн шӹндӓт, сэдӹрӓэш ньигьт- 
намат олым ӓшӹквлӓм шӓрэн шӹндӓт. Пӧрт кӧргӹштӹ 
цӓрӓ йала вэлэ каштыт, йалэш чимӹм ньигынамат тӱӓн 
кыдаш кодат.

Вуйыштым вэлэ кэрэк кынамат лэвэт каштыт. Тӹштӹ цӓрӓ 
вуйа кашташ ӹньӓнок агыл—индусвлӓн пӧрт лэвӓшӹштӹ 
кӹшкӹвлӓ, скорпионвлӓ моло ӹлӓт, кынамжы кӱшӹц 
вуйышкок валэн вазыт.

Вольык урдымы кӹдэжшӹ роктон тӧр ылэш. Эдэм 
ӹлӹмӹ вӓржӹм 30 см. нӓрӹкӹм кӱкшӹрӓкӹм ӹштӓт — йори 
тэҥэ рокым аралэн оптат. Нэзэр индусын пӧрт кӧргӹ- 
штӹжӹ цилӓ пурлыкшы кого кравать тон шӱндӹкшӹ вэлэ 
ылэш. Краватьым индусвлӓ тэҥэ ӹштӓт: кымда рамэш 
кокос муш кэрэм дон ӓргэн, пльэтэн шӹндӓт, краватьым 
нӹл турэш (мӓҥэш) пиштӓт, кровать вӹлӓн алам шӓрэн 
пищтӓт. Вара сэмньӓ хӓлӓ тӹштӹ амалат.

Рис пӹрцӹ опташ бамбук корзинӹм ӹштӓт, кок вэцӓт 
ышкал намозы шарэлӓ шуным шӹрэн шӹндӓт. Тэхэнь 
лар ганьышты пӹрцӹштӹм- пэрэгэн^^урдат. Молы качкы- 
шым шун кувшинӹштӹ урдат.“Рис'авахам шуэрэш шырэн 
ирӹктӓт. Пӹрцӹм китвӓкшэш йаҥшытат.

„Дэкан“ стьэпӹштӹ рисӹм, шӓдӓҥӹм, пшонам ӱдӓт, 
кокос пальмы, банан, сакыр амыж (сахарный трастник),

46-шы кор. Индус солашты. Пӧрт шайылны банан кушкэш.
Индӱс бананым кйрӹн толын.

каучук пушӓҥӹ, опий макы, мамык шуды (хлопок), эчэ 
шукы йиш кэрӓл кушкыщвлӓ йажон кушкыт.

Эчэ ик йиш кушкыш тӹштӹ кушкэш тидӹм „индьиго 
тӹшкӓ“ маныт. Ти тӹшкӓгӹц иньдиго (синька) чиӓм лык- 
тыт. Тӹшкӓн кӱкшӹцшӹ 1 — П /2 мэтӹр нӓрӹк вэлэ лиэш. 
Пэлэдӓш тӹҥӓлмӹкӹжӹ, тӧрок тӹҥӹцок пӹчкӹн нӓлӹт, 
вачкыш ваштырла пидӹт, вӹт лоткашкы пиштӓт, 10 цӓш- 
ӹштӹ вӹт шуаш тӹҥӓлэш, саралгы цӹрэӓн лин шӹнзэш. 
Вара ти вӹдӹм изирӓк лоткавлӓшкӹ опталыт, бамбук 
пандыдоп 2 — 3 цӓш нӓрӹк лыгэн шалгат. Лыгым сэм-

ӹнь вӹт ыжаргэмӓш тӹҥӓлэш, вӹт вӹкӹ кловой шоҥ 
лӓктӓш тӹҥӓлэш, вара пындашкыла вала. Тэҥэ лимӹкӹ 
вӹтшӹм кӹшкӓл колтат. Лотка пындашэш индьиго чиӓэт 
киэн кодэш. Чиӓм погат, ладэш пӹзӹртэн шӹндӓт, кош- 
тат. Тэҥэлӓ „синька,, чиӓ лӓктэш.

Индус сӓндӓлӹкӹштӹ имньи, осӧл моло чӹдӹ; буйвол- 
влӓм, мыгыльи тупан зэбу ышкалвлӓм урдат, шарык, кэсӹ 
пӱлӓ улы, саснам викок ак урдэп.

Йыт лимӹкӹ сола лишнок звэр йуквлӓ шакташ тӹҥӓ- 
лӹт; шакалвлӓ „сӱсӹрӹн“ саслаш тӹҥӓлӹт, йӱдӹшӹвлӓ- 
лӓок гиэнӹвлӓ ваштыл — ваштыл колтат. Шӹргӹштӹ- 
стьэп мыч моло пантэрӹвлӓ(тьигр йиш) сӓрнӹлӹт. Кого шӹр- 
гӹ лошты (Ганг рэкӓ кок вэлнӹ) тьигрвлӓ, слонвлӓ ка- 
штыт, вӹдӹштӹ крокодьилвлӓ ӹлӓт, пушӓҥӹвлӓ вуйышты 
овэзйӓнвлӓ цуцан - цуцан сӓрнӹлӹт.

Тӹштӹ тэл укэ. Игэчӹвлӓ тэхэньвлӓ шалгат: ийуньгӹц 
сэнтьӓвӹр йактэ топылоток йурвлӓ лужгэ йурыт. Ти вэ- 
рэмӓн цилӓ кушкышвлӓ ыжаргаш, кушкаш тӹҥӓлӹт. Нойа- 
выр дон март ло вэрэмӓ йажогӹцӓг йожо вэрэмӓ ылэш: 
ӹжэпэш шокшы, вӹт эчэ ситӓ, кушкышвлӓ эчэ ыжаргы- 
влӓок шалгат. Ти вэрэмӓн опий макым (льэкӓрцӹлӓн) дӓ 
молы кушкышвлӓмӓт ӱдӓш вэлэ тӹҥӓлӹт. Март тӹлзӹгӹц 
май йактэ пишок кукшы игэчӹ шалга: кэчӹ когон паньэ- 
жэш, йур укэ, шӱлӓлтэн колтымлаок шокшы шалга. Ныр 
вӹлнӹ моло цилӓ выльэн кэӓ, ӓҥӹрвлӓ, коловэцвлӓ пычын, 
кошкэн кэӓт. Ти вэрэмӓн вӹдӹм кого пӱэвлӓгӹц нӓлӹт — 
йори ӹштӹм пӱэвлӓэш йуран игэчӹн вӹт погынэн ко- 
дэш. Сэдӹ вӹдӹм нӓлӹт.

Индьи сӓндӓлӹк йажо вӓр ылэш. Труйыш халыкын 
ӹлӹмӓшӹжӹ вэлэ лэлӹн эртӓрӓлтэм. Налогывлӓм когон 
тӱлӹктӓт: хрэсӓньвяӓлӓн кынамжы налогы тӱлӓш цилӓ по- 
гымы киндӹштӓт ак ситӹ. Тӹнӓм сола кулаквлӓгӹц оксам 
ӓрӓт, вара курымэш кавалашкы пырэн шӹнзӹт. Киндӹ 
(рис) шачтым ин труйышы индусвлӓ пиш йасын ӹлӓт, тэ- 
хэнь вэрэмӓн шукы халык шужэн кола. Тӹнӓм шужышы 
индусвлӓ солаштыгӹц кышкы — шон пӓшӓ кӹчӓл шӓлӓнӓт: 
англьичӓн плантацивлӓшкӹ кэӓт, индус помэшӹквлӓ докы 
тӓрэш пырат, фабрик — завотвлӓшкӹ пӓшӓ кӹчӓл кэӓт.

Когон пӹзӹртэн урдымашэш индус халык шижэш, ин- 
дус прольэтарвлӓ фабрик — завотвлӓштӹ йакшар плаквлӓ-

дон тӓрвӓнӓт. Кынам гӹньӓт мӓнмӓнлӓок рэвольуцим ӹш- 
тэн шоктат!

ПӒШӒ: Картышты Индьи сӓндӓлӹкӹм кӹчӓл мода. Дэкан стьэ- 
пӹм анчыктыды. Махань сӓндӓлӹк вӓрӹштӹ ылэш — пӓлӹдӓ.

Сахары пустинӹштӹ.

Африкӹн йытпэл ^ӹргӹц мӹндӹрнӓт агыл — Сахары 
пустин тӹҥӓлӓлтэш. Йур укэӓт, рокшат тӹштӹ вашток 
кошкэн шӹнзӹн. Кукшы мардэжэт кукшы рокым тытыш- 
тымы пӧртӓ, вӹстӓрӓ.

Тэҥэлӓ пиш шукы шӱдӹ и мычкы кого мардэжвлӓэш 
пустин вӹлвӓлжӹ тырыжалт шӹнзӹн. Тыгыды шун пыракшы 
тагыш вӹсэн кэн. Ирэ цаштыра ошма вэлэ кымда пустин 
покшалан шакталт кодын. Цошткэ мырэн, вӓргӹц вӓрӹ- 
шкӹ пуалтэмвлӓлӓ мардэжэш вӹсӓлт каштэш.

Вӓрӓн - вӓрӹштӹ, Сахары покшалныракок, когорак 
кырыквлӓӓт, кӱэран вӓрвлӓӓт ылыт. Кок йиш пустин 
кымдыкэшок ик кого йасы улы — вӹт укэ, таҥыж лиш- 
нӹрӓкӓт йур чӹдӹн йурэш. Ти чӹдӹ вӹтшӓт кошкэн кэӓ, 
рок пындашныла йанжын вала, рок пындаштыш лаксак- 
влӓшкӹ погына.

Рок пындаштыш тӓйӹл мычкы ти вӹдэт кыды вӓрэжӹ 
вӹтсӹкзӓлӓ вӹкӹрӓкок лӓктэш. Тэхэнь лывыргӹ вӓрэш 
тӹнӓм ӹлӹжмӹлӓок цилӓ ӹлӹж кушкэш — вӹт лывыргэт 
ӹлӹмӓшӹм пуа. Кынамжы рок кӧргӹштӹш вӹт важ йактэ 
пыролэн чӱчӓт. Тӹшэц вара вӹт пӹрхӹмлӓок куза. Тэҥэ 
Сахары мыч шукы вӓрэ вӹдӹм пыролэн лыктыныт.

Вӹт лывыргэш пальмы шӹргӹ кушкын шагалэш, шуды 
лӓктэш. Звэрвлӓ, эдэмвлӓ сэдӹшкӹ . пӹзӹргӓт. Тэҥэлӓ, 
ошма пустин покшалныш остроквлӓлӓок ыжар оты куш- 
кэш. Тэхэнь вӓрвлӓм „оазис" маныт.

Ти картьинӹштӹнӓ „Габэс“ лӹмӓн кого оазис анчык- 
тымы. Оазис йӹржӹ пиш кымда пустин киӓ. Корнывлӓ-. 
жӓт вэрбльуд кашмы корнывлӓ вэлэ — ӹшкэтӹн агыл, 
кара^андон вэлэ кашташ лиэт.

Йӹр ошмам анчалатат, оазисӹжӹ лачокок пиш вэсэлӓ, 
ыжар отылаок кайын колта. Канавӓвлӓ мыч йӹржӹ вӹт 
йогалтэн эртӓ. Кого шӹргӹлӓок финьик пальмывлӓ куш-

кыт. Шӹргӹ лошты, йоҥырак вӓрвлӓштӹ виноград 
садывлӓ, нырвлӓ, шӹндӹм пичӹвлӓ улы, смоква пушӓ- 
ҥӹвлӓ дӓ эчэ молы йиш пэлэтшӹ пушӓҥӹвлӓ садылаок 
кушкыт. Нырвлӓ йӹр, шӹндӹм пичӹ йӹр пичӹ вӓрэш имӓн 
кактус тӹшкӓвлӓм куштэн шагалтэнӹт.

47-пш Кар. Кого оазис кӧргӹштӹ

Виноград тӹшкӓжӹ, эчэ молы вӹдӹлӓлтшӹ шудывлӓжӹ, 
пичӹ сага пӧртвлӓ йӹр, пальмывлӓ мычкы моло йӹрвӓш 
кэчӓлт кушкыт. Шӹргӹ лошты кэквлӓ ӹшкэ сэмӹньӹштӹ 
мыралтэн выргэ чоҥэштӹлӹт. Оазисӹштӹ йадан кӹшкӹвлӓ- 
ӓт улы, финьик пальмы каргыжышты скорпионвлӓ, йадан 
ӓҥӹрэмшӹвлӓ ылыт. Тӹдӹндон пэрэгӓлӹн кашмыла.

Оазисӹн лач кого пурлыкшы финьик пальмы ылэш. 
Вӹт лывыргэш сэк анзыцок ти пальмы кушкэш, ’ тӹдӹн 
сага вара молы пушӓҥӹвлӓӓт кушкын кэрдӹт. Пальмы 
шӹргӹжӹ вӹт лывыргым ӹмӹлтӓ, кошкымашкӹц цэрэгӓ. 
Оазисӹштӹ ӹлӹшӹ арабвлӓ финьик пальмы гишӓн „вуйжы

тылышты. лижӹ, иалжы ӱштӹ вӹдӹштӹ шалгыжӹ"— манын 
попат. Сэдӹндон пальмы рошашкы вӹдӹм йори канававлӓ 
мычкы колтат, канаважымат пальмы тӹҥ йӹрок капайэн 
шӹндӓт; вӹтшӹ пушӓҥӹ йӹрок йогалтэн эртӓ.

Финьик пальмым хана укштон куштат; лывыргы вӓрӹ- 
шкӹ укшым шыралыт, вӹдӹм кӹшкӓт, вара тӹдӹ важымко- 
лта, 4—5 иштӹ кӹцкӹм ӹштӓ, 11 иэш йаралынок кушкын 
шоэш. Годышты ик пушӓҥӹ 40 килограмм нӓрӹкӹм, эчэ 
утларакат кӹцкӹм пуа. Тэҥэлӓ и йӹдэок кӹцкӹм 100 и 
утларак ӹштэн ӹлӓ.

Апрэль тӹлзӹн финьик пальмы пиш косирӹн пэлэт 
шӹнзэш, вара кӹцкӹжӹ кого арлыкын кэчӓлт шӹнзэш 
— погаш вэлэ. Финьик пальмы кок йиш улы: иктӹжӹ 
кукшы кӹцкӹм ӹштӓ. Вэс йиш пальмын кӹцкӹжӹ кӧргӹ 
вӹдӓн лиэш. Кӹцкӹ вӹтшӹ мӱ ганьы ныгыды лиэш, пиш 
тотлы. Ь1лӹкшӹньэкӓт качкыт, занасэшӓт коштат. Запаслан 
пушӓҥӹ вуйэшӹжок коштат: финьик кӹцкӹ пушӓҥӹ
вуйышты кэчӹмӓшэшӹжок айарэш кошкэн шӹнзэш, вара 
3— 4 и нӓрӹ киктӓш лиэш — ньимат ак локтылалт.

Арабвлӓ коштым финьикӹм киндӹ вӓрэш качкыт. 
Качкашышты эчэ киндӹм ӱдӓт, вэрбльӱтвлӓм, эчэ тыгыды 
вольыкым урдат.

Цилӓ Сахарыжок француз государствын колоньи ылэш. 
Кӹзӹт тэхэнь йажо оазисвлӓштӹ француз капитальиствлӓ 
вуйлалтыл ӹлӓт, финьик пальмывлӓжӹмӓт ӹшкэ кидӹш- 
кӹштӹ нӓльӹнӹт — арабвлӓлӓн ньимат коттэ. Коштым 
финьикӹм Францишкӹ моло шукы лыктыт, оазис кӹц 
таҥыж тӹр йактэ вэрбльӱтвлӓдон шывштат, когорак оазис- 
влӓшкӹжӹ кымда араван автомобильвлӓдон кыдалы- 
штыт.

Тэхэнь вӓрвлӓшкӓт капитальист кит виктӓлт шоэш.
Пэрвирӓкшӹ (француз капитальиствлӓ йактэжӹ) пай- 

анырак арабвлӓ йӓл кит пӓшӓдон ӹлэнӹт, кӹзӹт француз 
буржуйвлӓ шыкланэн толыт, труйышы арабвлӓм эчэ когон 
ровотайыктат.

Ошма густин гач.

Оазискӹц караванна лӓктӹ. Оазис лишнӹ лывыргы 
пышэш цаклака шудывлӓ кушкыкалат, варажы ирсӓ цӓрӓ

ошма вэлэ кэӓ. Йӹрвӓш анчал колтэт — ошма, ошма! . 
Таҥыж коэлӓок йошталт шӹнзӹн, анчашат кӓньӹсӹр.

Кэчӹ айар тырхыдымаш йылата. Вуйнам кого савыцтон 
пӹтӹрэн шӹндэннӓ гӹньӓт, эчэ вӹлӓнжӹ мэтӹр кымдык 
шльӓпӓм чиэннӓ гӹньӓт, кэчӹ шокшэт вуй вимӹшкок 
витӹмлӓ чучэш, пиш когон шӧкшы.

Вады лимэш тэҥэ кэшнӓ, лапата вӓрэш, кошкыш коло- 
вэц сага амалаш вазална. Коловэц сагашы лаксакышты 
торфы тӹшкӓвлӓм кӹрӹлдӓлӹн тылым олтэн шӹндӹшнӓ.

кя  •

48-шӹ кар. Ошма иусти 1 гат.

Выльэн шӹцшӹ шуды лаштыквлӓм погыкалаш вэрбльут- 
влӓм колтышна. Ик выртышток кӹрӹн пӹтӓрэвӹ. Кофэм 
шолталтышнаат, ик цӓшкӓгӹц йӱн колтышнӓ, вара амалаш 
вацна. Цилӓн выртышток амалэн кэвӹ.

Мӹнь пӱлӓ вэрэмӓ анчэн кишӹм. Тӹлзӹ сотан йы- 
дэт Сахарышты утлаок цэвэрӹн кайэш; пылгомжы пиш 
ирэ, шӹдӹрвлӓ цолгэ йьтлат, мӓ донна сотышты викок 
ак матэп. Ошмаш кловой соты валгалт шӹнзэш — анчымэт 
вэлэ шоэш.

Мӓнмӓн караванна кэчӹ лӱлтмэшкок корнышкы лӓктӹ. 
Шукат шӹнӓ кэ, кэчӹ лач шӹрӓтӹм шӧртн ӹ тыллаок 
цолт анчал шӹндӹш. Кузымжы сэмӹнь лач тӹл вӓрлӓок



77 -

ьфӹктӓш тӹҥӓльӹ. Ошма вӹлӓн шагалашат акли, вэрб- 
льӱт йал вэлэ тьфхэн кэрдэш. Кышты — тиштӹ кишӹ 
кӱмаклакавлӓ ӹшкэдурэшӹшток ӹрэн-ьфэн пыдэштӓш тӹ- 
ҥӓлӹт. Лач, пиш когонок шокшы ӹшкӓлӓ!

Караванна тэк ольэн кэӓ; вэрбльӱтвлӓ мыгыльгэ аш- 
кэдӹт, ош выргэмӓн эдэмвлӓжӹ ӹмӹлкӓлӓ кайыт. Вэрб- 
льӱт шӱштӹшӹ йӹҥӹл йуквлӓ кышак-тишӓк шактыкалат. 
ӹрэн шӹцшӹ. ошма йук цоштырткэ шакта.

Кэчӹвӓлӹнжӹ гӹнь камака тыл ганьок шокшы, 
66° йактэ шоэш. Кэчӹвӓл шомашэш горизонтышты йак- 
шар валган кловойшӹкш нӓлӹн шӹндӓ. Тӹнам кэчӹжӓт 
прамой ак нӓлдӹрны — соталгырак вӓр дорц вэлэ цӓлӓш 
лиэш...

Кэчӹвӓл вэрэмӓ иустинӹштӹ лач пиш йасы вэрэмӓжок 
ылэш. Сэдӹндон пустинӹштӹ караванвлӓ тэҥэ кэӓт: ирок 
3—4 цӓшӹн тӓрвӓнӓт, 9— 10 цӓш йактэ кэӓт. Кэчӹвӓл 
кытлаштышы кого шокшы годым вэрбльутвлӓӓт кэн ак 
кэртэп, кэмӹ сэмӹньок вазыт. Нӹнӹ сага эдэмвлӓжӓт 
шатьорым кӓрэн вазыт, шатьор ӹмӹлӹштӓт шокшэш 
ӓптӹргӹмлӓ 4—6 цӓшкӹц эчэ иктӓ кок — кым цӓш нӓрӹк 
кэӓт. Вара йытвашэш эчэ амалаш вазыт.

Мӓӓт тэҥэок кэнӓ. Амалаш шагалмыкы, вэрбльутвлӓ 
вӹлэц хӓдӹрвлӓм йӓстӓрэн шуэнӓ, ӹшкӹмӹштӹм йӓрӓш 
колталтэнӓ. Иктӓма шуды постол улыгӹнь, качкылдалыт. 
Мӓжӹ кукшы финьикӹм, коштым найым качкылдалына. 
Коловэц укэ гӹнь, кавашты мэшӓкэш нӓлмӹ вӹдӹм ноды- 
лалына. Кӓнӓлтӓш вазат, кӓпэт цожгэ вэлэ чучэш, йылым- 
лаок йыла: пиш кого шокшэш, кукшы воздухэш каваш- 
тэт кошкэн пуал шӹнзэш, тӹрвӹ кавашы шэлӹшт 
шӹнзэш.

3-шы кэчэш оазискӹц лӓкмӹкӹнӓ, ирокок эчэ горизонт 
тама йоҥата агыл ыльы. Мӓ тӓрвӓнӹшнӓ... Кэчӹвӓл кытла- 
шты шатьор ӹмӹлӹштӹ нӹзӹргэн вазынна ыльы. Тӹрӱк 
тэльфон ваштыр мырымы йукла лишнӹнӓок тьаҥыран 
шактыэн колтыш. Мӹнь лӱдӹн колтышым вӓк. Караван 
виктӓрӹшӹ араб Ибн Салах:

„Колат вара, кыцэ ошмаэт мыраш тӹҥӓльӹ? “манын 
мӹньгӹцэм йады. „Тидӹ пурэш агыл: ошма мыра, мардэ- 
жӹм мужэдэш, мардэж сагажы колымашат толэш“ манэш.

„Кышэц ти йукшы лӓктэш?"

• Ш

Тидӹ ошма пӹрцӹвлӓ ара ара-хӓлӓ вӓргӹц вӓрӹшкӹ мар- 
дэжэш цужгэн вӹсӓлтӹт. Кукшы воздухыштэт ошма йук 
мӹндӹркӹ йаҥыран вилэш.

Шатьоргӹц кыргыж лӓктӹм, йӹр анчылтам — ньимамат 
шӹм цаклы. Йукшат тӹнӓмок тырлэн кэш. Ӹрэн шӹцшӹ 
воздухышты тама лӱдӹш толмыла шижӓлтӹ. Ошма пуал- 
тэм нэркӓ вӹсӓлтӓш тӹҥӓльӹ. Мол вӓрэӓт ошма пырак 
выжгэ изи шӹкшлӓ тӓрвӓнӹш. Горизонт пӹцкӓтӓэм кэш, 
ик выртышток ошма йож тӓрвӓнӹш. Кэчӹн аражат йак- 
шаргэн шӹнзӹ, шӱлӹшӹм нӓлӹн-нӓлӹн колта, вэрбльӱт- 
влӓӓт, мӓжӓт колаш вэлэ.

Тама мӱгӹрэн — рӱжгэн толэш. Тидӹ „самум" мардэж 
толэш, пиш кого лӱдӹшӹм канда... Рӱжгӹм йукшым ӓньӓт 
тамадон тӧрэштӓрӹмлӓ! Кого штурма годым кого шӹргӹ- 
штӹ мӱгӹрӹмӹ гӹцӓт лӱдӹш ылэш.

Цилӓн караван хӓлӓ вэрбльутвлӓ сага выргэм лоэш пӹр- 
дӓлт вацна, пӹлӹш ыражвлӓм парньадон питӹрэн шӹндӹш- 
нӓ. Шэлӹн кэӓш шӱм шиэш, воздух ак ситӹ, ышма кӧргӹ 
кошкэн шӹнзӹ, йӹлмӹжӓт ӹштырӓш лаштык кань кош- 
кэн кэш.

Эчэ иктӓ цӓш утларак самум шалгэн ылгэцӹ, колэмок 
ӹльӹ вэкӓт.

Йара эчэ кок цӓш нӓрӹк вэлэ рӱжгӹш. Вара эчэ мӹҥэ- 
шок ошма тырлэн шӹнзӹ, кэчӓт анжал колтыш. Кынамжы 
самум тэҥэок куштылгын ак эртӹ. Кынам пэлгэчӹ, кэчӹ- 
гыт моло шалгэн шӹндӓ. Караванвлӓ тӹнӓм ошма лӹвӓлӓн 
мӱдӹлт колат.

Вэс оазис йактэ шомэшкӹнӓ, ик араб эчэ шӹнзӹш 
страусым мӹндӹрцок ужын колтыш. Страус мӓнмӓм лиш- 
кӹжӹ ӹш пырты, вӓржӹгӹц тӓрвӓнӹшӓт, кыргыж шӹльӹ. 
Шӹнзӹм вӓрӹштӹжӹ изи лаксакышты кок мыным мона, 
йажо мынывлӓ, токо вэлэ мынзэн ылын тама.

Пакылажы ньимахань звэрвлӓмӓт ужаш ӹш ли. Пустин- 
ӹштӹ звэрвлӓ шукы агыл, кушкышат лывыргырак вӓрӹ- 
штӹ вэлэ улы. Пустин покшалныжок ӹшкэ турэш лӓкшӹ 
оазисвлӓ шоэн вэлэ ылыт. Кӹзӹт оазисвлӓм эдэм ӹшкэок 
ӹштӓ: Вӹдӹм пыролэн лыктыт тӓ пындаш вӹдэт вара кӱш- 
кӹлӓ ӹшкэок лӓктэш. Тэхэнь вӓрэш вара пальмывлӓм 
шӹндӓт, оазис лиэш. Вэрбльӱт караван вӓрэш автомобиль- 
влӓдон кашташ лиэш. Кызӹт сахары вашток автомобиль-

влӓдон каштыт — ошма пуалтэм мычкы кэшӹ автомооиль- 
влӓм шанэн лыктыныт.

Цилӓ сӹҥэн шокташ лиэш, труйыш арабвлӓлӓнӓт шык 
капитальиствлӓм вэлэ сӹҥэн шокташ кэлэш.

• •

VII. Уштӹ сӓндӓлӹкӹштӹ.
Лопар халык лошты.

Ош таҥыжгӹц ымбалнырак, Мурманск хала доныла 
лопар халык ӹлӓ.

Нӹнӹн ӹлӹмӓшӹштӹм пӓлэн шокташ манын, токышты 
Мурманск халагӹц лӓктӹн мишӹм. Лопар ӹлӹм вӓрӹшкӹ 
тэҥэ миэн шом.

Йытпэл польӓр таҥыж тӹр мычкы кол кычышывлӓ 
(колхоз) солавлӓ шӹнзэн миӓт. Кол кычышывлӓ тӹштӹ 
кӓҥӹжӹм ӹлӓт, колым кычат. Тэлӹмжӹ лач Мурманск 
хала донырак вэлэ таҥыжшы ак кӹлмӹ.

Кол кычышывлӓлӓн кэрӓл хӓдӹрвлӓм, качкышым моло 
коопэратьив ӹшкэ пышыжыдон шывштэн миӓ. Нӹнӹн 
сага мӹнь кэшӹм.

Кол кычышывлӓ таҥыж тӹрӹштӹрӓк вэлэ ӹлӓт, таҥыж 
тӹргӹц сир покшакыла ак лӓкэп. Мытык кӓҥӹж вэ- 
рэмӓн кол кычышывлӓ ӹшкэ пӓшӓштӹм талашэн ӹштӓт. Ик 
тапырын тӹштӹ кэчӹжӓт ак йам, йытшат сотыгэчӹ ганьок 
шалга. Кол кычаш пыроцок йажо вэрэмӓ шалга.

Таҥыж тӹр мычкы андак кӱ кырыквлӓ кэӓт, варажы 
вашток лап вӓр — тундра кэӓ. Ошалгы рэгэнь вэлэ нӓлӹн 
шӹндэн — пучы качкыш „йагэль" рэгэнь кушкэш. Ныр 
вӓр тӹштӹ укэ, киндӹ ак шач. Шудат ак шач.

Тӹштӓкэнжӹ, тундыр воктэн вашток лопар халык вэлэ 
сӓрнӹлэш. Нӹнӹ тундырым пиш йажон пӓлӓт, курымышток 
тӹштӹ ӹлӓт.

Мурманск халагӹц лӓкмӹкӹнӓ, таҥыж вӹлнӹ кого мар- 
дэж тӓрвӓнэн шӹнзӹ. Кым сутка утларак вӹт вӹлнӹ „куш- 
тэн“ шӹндӹшнӓ. Тьэрибэркӹ лӹмӓн солашкы ик сутка 
вӓрэш 4-шӹ суткаэш ижӹ миэн шонна. Пиш когон йаҥы- 
лэннӓ, моҥырна карштэн шӹнзӹ.

Тьэрибэркь1гӹц~’мӹндӹрнӓт агыл лонарвлӓ ӹлӓт. Вэс 
кэчӹн мӹнь лопар ӹлӹмӓшӹм лӹмӹн анчаш лӓктӹм, тун- 
дыр мычкы сагашты каштым, цилӓ ужым, пӓлэн шом.

Лопарвлӓ пӧртӹштӹ ак ӹлэп. Тэл вэрэмӓн пӹцкӓтӓ изи- 
мицӓвлӓштӹ ӹлӓт. Кэрэк кынам анчал, изимицӓ дурэ, кӱшӹл 
ыражгӹц шӹкш выжгэ лӓктӹн миӓ. Изимицӓштӹ ик-кок 
сэмньӓ моло ӹлӓт. Изимицӓ покшалан тылым олтэн шӹн-

и!:

49-шӹ кар. Кслхозвлӓн парысан пыш.

дӓт, тыл йӹр шӓрӹмӹ пучы каваштывлӓ вӹлнӹ цилӓн погы- 
нэн шӹнзӹт. Тыл тӹрӹшток качкыт, амалат, пӓшӓм ӹш- 
тӓт моло. Вӹлвӓл выргэмэт, йалэш чиӓшэт, кӓҥӹжӹм амаш 
лэвӓшӹжӹм, качкышыжым моло цилӓ пучы пуа.

Ӓньӓт тамазар шукы тӹжэн и готшэн пучы кӹтӧвлӓ 
тундырышты каштыт. Пӹтӓри нӹнӹ йӓрӓок, хозадэок каш- 
тыныт. Вара ӹлӹм сэмӹнь нӹнӹм лопар халык кидэш тым- 
дэн шоктэн.

Пучывлӓ эдэм ӹлӹм вӓргӹц ӧрдӹжӹштӹрӓк каштыт.
Тыгыды куги ӹлӹштӓшвлӓм, йагэль рэгэньӹм качкын 

сӓрнӹлӹт. Пучы кӹтӧвлӓштӹм шӓлӓнэн кэмӓш кӹц вэлэ 
лопарвлӓ анчат. Кӹтӧ сага пасна эдэмвлӓ пивлӓдон оролэн 
каштыт.

Пучыжы пигӹц шэклӓнӓ, пидон ӓрэн вэлэ пучым кычаш 
лиэш. Лопарын пижӹ ӹшкэ сэмӹньжӹ ылэш — лаштыра

мижӓн изи пи, пиш пӹсӹ пи, пучы кӹтӧм выртэшӓт сӹн- 
зӓжӹгӹц ак колты.

Иктӓмахапь турнарак пучы тупдырышкыла кыдалэш 
кӹнь, пиӓт паштэкшӹ кыдалэш. Пучылан шӹлӓш ирӹкӹм 
ак пу, мӹҥэшок кӹтӧшкӹ поктэп капда. Пивлӓдэ лопар 
ньимамат ӹштэп ак кэрт. Сэдӹндоп вэт лопарвлӓ пивлӓш- 
тӹм пишок йаратэп урдат, Качкышым пӹпӹлӓп йориок 
шолтэп пукшат.

Пучы кӹтӧвлӓм пьигыпамат цэротып оролат. Чӓйньӹ- 
кӹм, спичкам, качкышым кӹтӧзӹвлӓ пӓлӹтӓт, кӹтӧ паштэк 
кэӓт. Пучы кӹтӧэт, йагэльӓп вӓрӹш шоэшӓт, качкаш шӓ- 
лӓнэп кэӓ. Тӹпӓм кӹтсзӹвлӓ шӹпзӹп кӓнӓлтӓт. Кӹтӧ тэҥэ 
вӓрӹш мыч каштэш-каштэшӓт, тӹрӱк кӹтӧ хӓлӓ вӓржӹгӹц 
тӓрвӓнэп кэӓ, вуйсӓрӓ колтыкташ тӹҥӓлэш. Кӹгӧзӹвлӓӓт 
пучывлӓ паштэк кыргыжыт — вӓрӓш поктэп, кӱэр логьщ, 
куп кач мырыктат. Вуйсӓрӓ кыдал шӓлӓпэп кэшӹ пучы 
кӹтӧэтӹм пивлӓок пымӹрэп толыт.

Тупдырышты пучы корпывлӓ вэлэ улы. Лопарвлӓжӹ 
гӹпь корпыдэок пилӓ вӓрӹм пӓлӓт. — кырыквлӓм, купвлӓм, 
йӓрвлӓм анчэп кэӓт. Тупдыр сӓпдӓлӹк лач ӹлӹдӹм вӓр 
ганьок ылэш, тэлэт-кӓҥӹжэт лопар халык вэлэ мьчҥэш- 
аньэш тундыр гач со эртӓ. Курым тэҥэ каштын, лопарвлӓ 
ӹшкэ ӹлӹм вӓрӹштӹм пишок йажоп тӹшлэп шоктэнӹт. 
Махапь колым кычымла, кышак амалаш шагалмыла, кыды 
вӓрэ йагэль рэгэпь шукырак кушкэш — пиш йажон пӓлӓт.

Тупдыр воктэп кашташ кӓньӹл агыл. Мӱлӓидӹжӓт ро- 
кап агыл, куп ылэш, кӱкшӹрӓк вӓрӹштӹжӹ кӱэр ара 
вэлэ. Тэхэпь вӓрӹштӹ кӹтӧзӹвлӓ йыдэт-кэчэт, ик пӹр- 
Пӹкӓт амалыдэок, кӹтӧ паштэк кок-кым сутка нӓрӹк кыр- 
гыштал шӹпдӓт. Вара нӹпӹм вашталташ вэсӹвлӓ толыт.

Молы лопарвлӓжӹ ти вэрэмӓп таҥыж тӹрӹштӹ колым 
кычэп ӹлӓт, тэлэшӹштӹ качкышым йӓмдӹлӓт. Кӓҥӹж пӹ- 
тӹмӓшэш лопарвлӓ таҥыж тӹргьщ эчэ тупдыр покшакыла, 
йӓрвлӓ тӹрӹшкӹрӓк, шӹргӹ сагашы вӓрӹшкӹлӓ кэӓт. Тэл 
толмашэш тэлгач ӹлӹм вӓрӹшкӹштӹ миэн шот.

Шокшэмдэн колтымыкы, шошым вэрэмӓ лимӹкӹ, эчэ 
Пилӓп тупдыршкы лактӹт, кӓҥӹж вэрэмӓм таҥыж тӹрӹштӹ, 
йоҥата вӓрӹштӹ эртӓрӓт.

Тупдыр мычкы кӓҥӹжӹмӓт тирӹп вэлэ кашташ лиэш. 
Вӓргьщ вӓрӹшкӹ тӓрвӓпӹм годым, пучывлӓм вашталтышла

6— 1043

кйцкӓт. Тирэш пучывлӓм кӹцкэн пишок пӹсӹн кэӓш 
акли.

5— 10 киломэтӹр нӓрӹкӹм эртӓлӓлӹт, пучывлӓм туарэн 
колтат, амашвлӓм пучы каваштыдон лэвэдӓл шӹндӓт, 
пучы кӹтӧвлӓштӹм ик вӓрӹштӹ кок-кым кэчӹ, ӓрньӓ 
моло, эчэ утларакат кӹтӓлӓлӹт. Вара эчэ тӓрвӓнӓт, вэс 
вӓрэ тэҥэлӓок шагалыт. Тэҥэ пучы пукшэн таҥыж тӹрӹш- 
кок шот.
- Тундырышты вӓргӹц вӓрӹшкӹ йыдым вэлэ кэӓт, соты- 
гэчӹн кӓнӓт. Малан тэҥэ? Сотыгэчӹн кужынэр (тӹҥӓ) 
пыроцк когон ӧрӹктӓрӓ. Тӹштӹ вэт кужынэржӹ кэлэсэн 
мыштыдымы шукы. Амаш кӹц лӓктӹлдӓлӓт вэлэ, тупэт 
моло выртышток кӹр гань лин шӹнзэш, шӹҥӓвлӓ пынзын 
шӹнзӹт. Топылоток лывшэн ат шалгы гӹнь, лачокок пуш- 
тыт вэкӓт. Тыл тӹрӹштӹ вэлэ ытлаш лиэш.

Пучывлӓӓт сотыгэчӹн амашвлӓ докы пӹзӹргӓт. Нӹнӹ- 
лӓн йори шӹкшӹм ӹштӓт. Тидӹ ӹрвэзӹвлӓн пӓшӓ-нӹнӹ 
шӹкш ӹштӓш пиш йаратат. Рэгэньӹм погэн^шӹндӓт, кукшы 
йагэльӹм пиштӓлӓлӹт, тылым пижӹктӓт. Йагэльжӹ кӹрӓ- 
синлӓок—^„вушт" вэлэ шакта — пижын кэӓ, йажон йыла. 
тӹдӹн вӹлӓн шапырак рэгэньӹм оптат, пӓҥдӓт. Рэгэнь шӹкш 
когон кымдан шӓрлӓ, шӹкш лошты пучывлӓ изиш шӹҥӓ- 
гӹц ытлат.

Тэҥэ шалгымашты лопарвлӓ пучывлӓштӹм анчат. Ко- 
горакынок шушыргышы йалан пучывлӓм, пӹрэзӹвлӓм 
шӹшкӹлӹт. Пайжым шолтэн качкыт, пивлӓлӓн шолтэн 
пукшат. Каваштывлӓжӹм ӹштӓт, выргэмлӓн йарыктат, акэл 
гӹнь, тэл йактэурдат, вара Госторг лапкашкы хӓдӹрлӓ пуат.

Таҥыж тӹрӹштӹ, йоҥата вӓрӹштӹ кӓҥӹжгач ӹлэн 
шӹндӓтӓт, пучывлӓштӹ звэр ганьырак лит. Мӹҥэш кэӓш 
тӹҥӓлмӹкӹ, пучывлӓм кидӹш кычаш куштылгок агыл. 
Иктӹн-иктӹн кычаш вӓрэштэш. Лопарвлӓ тӹнӓм кужы 
кэрэмвлӓм нӓлӹт, кӹтӧ докы кэӓт, цаткыдырак ӱшкӱж- 
влӓм анчэн сӓрнӹлӹт. Тэҥэ лишкӹрӓкок миэн шотат, шӧр- 
гӹш вуйан кэрэмӹм пучы вуйышкы шуэн колтат. Хирнэн 
шӹцшӹ пучывлӓ кэрэм шумашэшок шӓлӓнэн кэӓт. Кычым 
пучывлӓ вэлэ шалгэн кодыт.

Кэрэм оҥэш попазышы пучыжым лопар пурын, сэмӓ- 
лэн ӱжэш ылнэжӹ, йӓрӓштӹ каштын шӹндӹшӹ пучы вӓр- 
жӹгӹц ак тӓрвӓнӹ. Тӹнӓм лопар пижӹм вэлэ сӹгӹрӓлэш.

Пиэт пучы шайыкы кыдал толэш, тӹрӱк опталтэн 
колта. Вара пучы йӹр оптэн сӓрнӓ. Пучы шэклӓнэн, ӧрӹн 
колта, эдэм паштэк пиш ӹнэжӹ кэ гӹньӓт, ик ашкылын- 
кок ашкылын тӓрвӓнӓ. Кынамжы эчэ кэӓ-кэӓ дӓ йори тур- 
нэн, виӓнӓлт вазэш. Эчэӓт пидон вэлэ тӓрвӓтӓш лиэш.

Мӓ урдымына ышкал дӓ имньи вольыкэт агыл, ирӹкӹм 
йаратышы звэр ылэш. Тэҥэлӓ ушкӱжвлӓм кычэн кандат, 
тирэшӹштӹ кӹцкэн шӹндӓт.

Вӓргӹцӹштӹ тӓрвӓнӓт, тундыр мычкы эчэ мӹҥэш кэӓт. 
Когораквлӓ тир сага пучывлӓм виктӓрэн ашкэдӹт, кыргы- 
жыт. Тирэш хӓдӹрвлӓм оптэн шӹндӓт, шокшы мижӓн 
выргэм лоэш изи ӹрвэзӹвлӓм пӹрдэн шӹндӓт. Ашкэт

50-шӹ кар. Лопарвлӓ пучывлӓдон каштыт.

кэрттӹмӹ, шоҥыраквлӓмӓт тирэ^п нӓҥэӓт. Пучы кӹтӧм шо- 
шымшыла пукшэн оролэн кэӓт. Йуж —варэ шагалыт, кӓнӓл- 
тӓлӹт. Пучывлӓм вашталтышла кӹцкӓт.

Тэҥэ ольэн кызгэ кэӓт, лым вацмы анзыц тэлгач ӹлӹм 
вӓрӹшкӹштӹ миэн шот. Кӓҥӹжгач кашттым вӓрӹштэт 
йагэль йажон кушкын шагалэш. Тӹкӓлтӹмӹ рэгэньэдӹм 
вара тэлгач пучывлӓ лым лӹвэц йалдон ыдырэн качкын 
каштыт. Пучы кӹтӧм пирӹвлӓ тэлӹмӓт ӹнжӹшт зорайэп 
манын, оролэн кашмыла. Тэҥэлӓок цэротын каштыт, пу- 
чывлӓм вэлэ кӹцкэн шӹндӓт, анчэн (оролэн) кыдалыштыт. 
Тундырыштыш звэрвлӓм — ӹрвӹжвлӓм (пэсэц) кычат. Кӓ- 
ҥӹжгач погымы каваштывлӓм (пучыным, тьульэнӹм моло) 
Госторг лапкашкы выжалат, тӹштӹ ӹшлӓн кэрӓл хӓдӹр- 
влӓм нӓлӹт.

Кӹзӹт ӹндэ лопарвлӓ шукын Хибин кырык пӓшӓшкӹ 
ровотайаш толыт. Тӹштӹ пиш кэрӓл кӱм („апатьит“ ман- 
мым) моныт. Ти кум кырык кӹц пыдыртэн лыктыт, тыгы- 

дэмдӓт, кэрӓл хӓдӹрвлӓшкӹ сӓртӓт. Тӹштӹ кого завотвлӓ 
стройэн шӹндӹмӹ, кӹртньи корны тӹшкӹ колтымы. Пэрви 
„Имандра" йӓр йӹр лопар халык вэлэ ӹлэн каштын. Кӹ- 
зӹт тӹдӹн турэ кого соцхала стройэн шӹндӹмӹ, пиш 
шукы ровочий пӓшӓм ӹштэн ӹлӓ.

Лопар халык лоштат кӹзӹт пучы урдым колхозвлӓ лит. 
Пэрви па^йан лопарвлӓ доны кӹтэн кашшы тӓрзӹ лопар- 
влӓ, нэзэрвлӓ, икпораткавлӓӓт, пучывлӓштӹм ик кӹтӧшкӹ 
погат, иквӓрэш кӹтэн каштыт. Утырак эдэмвлӓжӹм кол 
ломы промыслывлӓшкӹ, Хибин завотвлӓшкӹ колтат.

51-и1Ӹ кар. Ньэньэцвлӓ (сачойэтвлӓ)

Совэт власть лимӹ готшэн лопар халыкын ӹлӹмӓш 
когон йоҥатаэмӹн. Кӹзӹт тӹштӹ школывлӓм, больньипӹ- 
влӓм ӹштӓт, пучы лицӹм вӓрвлӓм лыктыт. Ь1рвэзӹ эдэм- 
влӓм когорак школывлӓшкӹ -тымдаш колтат, ӹшкэ спэ- 
пиальиствлӓм йӓмдӹлӓт. Культур сэмӓн ӹлӹмӓш, социаль- 
изм пӓшӓ тундырыштат кэӓ.

Тэҥэ йытпэл таҥыж тӹр мычкы ӹлӹшӹ молы халык- 
влӓӓт — ньэньэнпӹвлӓ (самойэтвлӓ), Сибирь тундырышты 
ӹлӹшӹ эвэнькӹвлӓ (тунгусвлӓ), чукчывлӓ моло — пилӓнок 
тошты пӹзӹрньӹк ӹлӹмӓшӹм кодэн, Лэньин анчыктым 
корныдон сопиальизмӹшкӹ кэӓт.

Кьщэ молы халыквлӓжӹ ӹлӓт — ӹшкэок йори кньигӓ- 
влӓгьщ лыдын пӓлӹдӓ, Ньэньэнпӹ’влӓ лопар ганьыракок тун- 
дыр мычкы курымыштым пучывлӓм урдэн ӹлэнӹт.

VIII. Шокшырак сӓндӓлӹкӹштӹ.
Китӓй солашты.

Китӓй халык кым пяйышты кок пайжок мӱлӓндӹ пӓ- 
шэм ӹштэн ӹлӓ —сола хозӓйствам видӓ.

Покшал Китӓйӹм анжалшаш кӹнь, пишок нэзэрӹн 
ӹлӓт. Цилӓ Китӓй кымдыкэшок труйыш халыклан ӹлӓш 
йасы, покшал Китӓйӹштӹжӹ гӹнь утлаок йасын ӹлӓт.

Пӧртӹм цилӓ пуным вэлэ ӹштӓт, эчэ бамбук цэцэн 
(сӓтӓн) постолвлӓм нӹл вэцӹн шагалтат, огол йӹдэ мӓҥӹ- 
влӓм шагалтэн миӓт. Вара кок вэцӹнӓт шуным тышкэн 
сӓрнӓт. Вӹлэц лэвэдӓлӹт тӓ пӧрт лиэш. Потолыкым ак ӹш- 
тэп; равывлӓм торэш пиштӓтӓт, мӹньэрдон ӓль пумагадон 
потолык постолым ӹштӓлтӓт. Окньа вӓрэш изи ыражвлӓм 
кодат, охоньицӓ вӓрэш ош пумагам тышкалтэн шӹндӓт. 
Кыды пӧртӹштӹ окньа ыражшат укэ, соты пыраш амасам 
вэлэ пачын шуат.

Пӧрт кӧргэш пэл пӧрткӧргӹ кымдыкан, ик мэтӹр кӱк- 
шӹцӓн камака постолым шундон тышкэн аралат. Пэл пӧрт- 
шӹ сэдӹрӓ вӹлвӓл, пэл пӧртшӹ кӓмака вӹлвӓл. Ти ка- 
мака вӹлнӹ китӓй сэмньӓ йӱэш, качкэш, пӓшӓм ӹштӓ, 
амала. Качмы годым 20 см. кӱкшӹцӓн изи стӧлӹм шӹн- 
дӓт. Камака вӹлвӓлӹштӹм ньигынамат кымда ӓшӹквлӓдон 
(олымын, амыжын, ӓль бамбук) ваштырындон лэвэт шӹн- 
дӓт. Ти ӓшӹквлӓ вӹлнӹ шӹнзӓт, амалат.

Качкыш йӓмдӹлӓш тӱӓн вацакым ӹштӓт, ӱштӹрӓк ко- 
дым пӧртӹштӹшӹ кымда камакаштым олтат. Олымым 
олтат. Камака амасажы укэ, труважат воксэок ак питӹрӓлт. 
Худан шывшмы годым пӧрт циц шӹкш лӓктӹн шӹнзэш — 
шӱлӓлтэн колтэт. Тэҥэ олтымашэш камака вӹлвӓлжӹ 
изиш вэл ӹрӓ, амалаш лиэш. Кӓҥӹжӹм пӧрткӧргӹштӹш ка- 
макам воксэок ак олтэп. Йыт лимӹкӹ, ӹшкэ статьапышты 
тылым чӱктӓт: изи плошкаэш мамык шуды ӱм пиштӓт. 
лампы вӓрэш ваткы ӹрдӹм йылатат. Тэхэнь кальадыл ко- 
гон шӹкшӓҥэш, сотыжымат чӹдӹн пуа.

Китӓй хрэсӓньвлӓ пасна-пасна, ӹшкэдурэшӹштӹ ӹлӓт. 
Эдэм шоттон ныр шӓрӹштӹ пиш чӹдӹн вазэш. Шукы вӓ- 
рэжок ик сэмньӓлӓн пэл гэктар нӓрӹк вэлэ вазэш. По- 
мэшӹквлӓӓт улы, кулаквлӓӓт улы —нӹнӹжӹ лач вӹрйӱ-



—  86 —

шӹвлӓжок ылыт. Ышкэ зэмльӓштӹм батрак киттон рово- 
тайат, укэ гӹнь, изи лаштыкын шӓлӓтэн тӓрэш пуат. 
Сэдӹҥэ труйыш халыкын шӱдӹҥӹм ньӹгэн ӹлӓт.

Китӓй хрэсӓнь ӹшкэ пыйырка зэмльӓ лаштыкшым пиш 
йажон тӹвӹлӓйӓ, кыцэ гӹньӓт ӹлэн лӓктӓш кӹрэдӓлэш.

Китӓй хрэсӓньвлӓ худа йиш сасна гӹц пасна ньимахань 
вольыкым ак урдэп. Помэшӹквлӓн, кулаквлӓн вэлэ имньи- 
влӓӓт, буйволвлӓӓт улы. Вольыктымывлӓ нырыштым мо- 
тиквлӓдон капайат, мадон-шон пыргаэмдӓш цацат, Корны 
вӹлнӹш кыныжым, сӱкӹм, эдэм намозым моло погат, 
пыйырка лаштык нырыштым пышкыдэмдӓш кӹрэдӓлӹт.

Ӱдӓшӹжӓт ик пӹрцӹн шӹндэн ӱдӓт, сам шудым шӹ- 
тэн лӓкмӹ сэмӹньок самлэн миӓт. Кукшы игэчӹн вӹдӹм 
кӹшкӓт. Кушкышвлӓжӹмӓт вашталтыЛын Удӓт. Тэҥэ ко- 
гон тӹвӹлӓн анчэн, шачышым шукырак ӹштӓш ^4 гэктар 
кымдык нырдон 6 эдэмӓн сэмньӓ у киндӹ йактэ пэлэк- 
турэк ӹлэн лӓктэш.

Китӓй гэньэрал цуцавлӓ труйыш халыкым тэхэнь нэ- 
зэрӹштӓт ӧрӹктӓрӓт, налогывлӓм 10—20 и анзыкылала 
Китӓй правитьэльствы тарвэн нӓлӹн.

Гэньэрал, помэшӹк, купэц йых логӹц лӓкшӹвлӓ цилӓн 
икышын труйыш халыкым ташкат. Вэскит капитальиствлӓӓт 
Китӓй сӓндӓлӹкэш кэчӓлтӹнӹт—-кравэн ӹлӓш нӹнӹлӓн 
пишок йӧн. Кӹзӹтшӹ вэрэмӓн Йапоньи ахальиок ытыргэн 
шӹнзӹн. Китӓй мӱлӓндӹм вырсыдон сӹҥэн нӓлнэжӹ. Мол 
капитальист сӓндӓлӹквлӓжӓт Китӓй труйыш халыкым эчэ 
когоракын пӹзӹрӹнэштӹ. Китӓйӹштӹш ровочийвлӓ, тру- 
йыш- хрэсӓньвлӓ шукы и готшэн ӹндэ рэвольуци вэрц 
шалгат, кэчӹвӓл* Китӓйӹштӹ совэт властьат шукы вӓрэ 
лин шоктэн. Вэскит буржуй правитьэльствывлӓ Совэт 
властьым Китӓй сӓндӓлӹк кымдыкэш йашток йамдынэштӹ.

Китӓй хрэсӓнь махань киндӹм, махань кушкышвлӓм 
ӹшкэ пыйырка нырэшӹжӹ ӱдӓ — шӹндӓ вара?

Сэк когожок тӹштӹ рисӹм (кужы шӹрӓшьш) шӹн- 
дӓт, Китӓй халык когонжок рис шӹрӓшӹм вэлэ качкын 
ӹлӓ.

Рис шӹндӹм вӓрвлӓм нӹл оголан изи нырвлӓэш пай- 
ылэн шӹндӓт, пӹсмӓн вӓрэш цилӓ вэцӹн роктон аралэн 
пӱӓлтӓт. Пӹтӓри ныр вӹлвӓлӹштӹм выжгатаэмдэн шӹндӓт, 
вара вӹкӹжӹ вӹдӹм колтат. Тидӹн паштэк вӹдэшок

рис азымым иктӹн-иктӹн рӓдӹн шӹндэн кэӓт. Рисӹжӹ 
вӹдэш вэлэ кушкэш, 100 кэчӹштӹ поспэйэн шоэш. Вара 
вӹдӹм ныр вӹлэц йоктарэн колтат (коштэн колтат), тӹ- 
нӓм рисӹм тӹрэт нӓлӹт. Рис кӹлтэвлӓм кого вачкы (лотка) 
тӹрэш лывшэн шит. Нырышкы вэс пачаш вӹдӹм кол- 
тымышты годым вӹдӹшкӹжӹ колвлӓм колтат. Колвлӓ 
кушкыт, кушмы сэмӹньӹштӹ нӹнӹм кычат, пай вӓрэш 
качкыт.

Китӓйӹштӹ, кышты лиэш, чай пушӓҥӹвлӓм куштат. 
Чай шӹндӹмӹ вӓрвлӓштӹ хрэсӓньвлӓ изи садывлӓэшӹштӹ

^  I' I

52 ш ы кар. Рисӹ.у! шӹндӓт.

иктӓ лу — коклы нӓрӹк чай пушӓҥӹм шӹндӓт. Сады- 
штым пиш ирэн урдат, ик сӱкӹмӓт ужаш акли.

Пӹтӓриш ин чӓй нӱшмӹгӹц пыйырка ваштыр вэлэ 
кушкын лӓктэш. Кым иштӹ ижӹ 35— 140 см. кӱкшӹцӹ- 
рӓк лин шоэш. Тӹнӓм вара чӓй пушӓҥӹм питомньыккӹц 
чай садышкы шӹндӓт. Март тӹлзӹн чӓй плантацим анча' 
лашат шӹшӹл. Мамык кань пышкыды ӹлӹштӓшвлӓ лӓк- 
тӹн шӹнзӹт, вашток ыжаргэн шӹнзэш — анчымэт вэлэ 
шоэш. Сады кӧргӹжӓт йӹлгӹжэш вэлэ, пиш ирэн ӹштӹл 
шӹндӓт вэт, пӧрткӧргӹжӹдон тӓҥӓштӓрӓшӓт акли. Пӧрт-

кӧргӹштӹ льӓвӹрӓ, пырак, шӹкш, садыштыжы гӹнь, ла- 
чок йажо. Шошымшы, токо шӓрлӹшӹ ӹлӹштӓшӹм логӹц- 
логӹц кӹрӹн миӓт. Вара кӓҥӹжгач вэрэмӓн-вэрэмӓн со 
кӹрӹн миӓт. Цилӓжӹ кӓҥӹжгач 3 —4 гӓнӓк кӹрӹт. 
Шошым кӹрмӹ ӹлӹштӓшкӹц сэк йажо чӓйжок лӓктэш, 
шӹжӹ вэкӹлӓ чӓй ӹлӹштӓш со пуаҥ миӓ, тотшат худаэ- 
мэш. Китӓй хрэсӓньвлӓ чӓй садыштышты цӓрнӹдэок сэм- 
ньӓ хӓлӓ ровотайат кӹНьӓт, пиш нэзэрӹн ӹлӓт. Чӓй ӹлӹ-

51-шы кар. Китай сӓндӓлӹппӹ.

штӓшӹм ӹлӹкшӹньэкок чӓй фабрикантвлӓлӓн выжалат. 
Нӹнӹжӹ ӓктон когон пӹзӹртӓт — пишок шулдын нӓлӹт. 
Вара фабрикӹштӹштӹ чӓй ӹлӹштӓшӹм тырыж-тырыж ай- 
арэш коштыктат, ситӓвлӓ вашт сортын-сортын шактыктэн 
лыктыт, кого йӓшӹквлӓшкӹ вулны нумагадон вӹдӹл оп* 
тыктатат, купэцвлӓлӓн выжалэн колтат. Тэхэнь фабрикант 
лач вӹрйӱшок ылэш: тӓрлӹмӹ эдэмвлӓжӹм когон нӹзӹртӓ. 
кужы кэчӹ кыт цӓрнӹдэок ровотайыкта, ровочыйвлӓн си- 
лӓм ӹрдӓ.

Кэчӹвӓл вэлнӹш Китӓйӹштӹ мамык шудым (ваткылы- 
кым), сакыр амыжым ӱдӓт, индьиго тӹшкӓвлӓм шӹндӓт. 
Пыйырка нырэшӹштӹ хрэсӓньвлӓ диньӹм, кого охырэцым, 
арвузым шӹндӓт. Шукы эчэ батат шудым ӱдӓт. Батат шу- 
дыжы йыштырикӓ, ширӹ кӧргӓн кужикӓроколмавлӓм ӹштӓ. 
Тӹштӹ кӹцкӓн садывлӓмӓт нӱлӓ шӹндӓт.

Тидӹгӹц пасна парсын ӹштӹшӹ шукшквлӓм (шэлко- 
прӓд) пукшаш туты пушӓҥӹвлӓм шӹндӓт. Шукшвлӓм пук- 
шат, парсын шӹртӹм погат, выжалат.

Китӓйӹштӹ эчэ бамбукым когон куштат. Бамбукшы 
25 мэтӹр кӱкшӹцӓш амыж пушӓҥӹ ылэш. Амыж ганьок 
йэжӹҥӓн ылэш, охыр кӧргӓн, кужикӓ ӹлӹштӓшвлӓжӹ лач 
бамбук вуйышти вэлэ кушкыт. Тӹҥгӹцшӹ бамбук эдэм 
йал кӹжгӹц лиэш, ӹшкэжӹ пиш цаклака, лу ганьок

ш

54-шӹ кар. Китӓй халашты.

ниҥӹдӹ ылэш. Бамбук пушӓҥӹгӹц Китӓйӹштӹ цилӓ ӹш- 
тӓт: ӹлӹшвлӓм, ӓтӹдэрӹм, вӹргэмӹм. Бамбук нӧргӹжӹм 
качкыт.

Китӓй хрэсӓнь пиш когон кӹрэдӓлэш, пыйырка мӱ- 
лӓндӹ лаштыкшыдон сэмньӓжӹм пукшэн лыкташ цаца, 
пиш нэзэрӹн ӹлӓ. Мӱлӓндӹдӹм хрэсӓньвлӓжӹ эчэ кого- 
нок худан ӹлӓт: кулаквлӓ доны, помэшӹквлӓ доны тӓрэш 
пырэн ӹлӓт, вэскит капитальиствлӓн фабрик-завотвлӓштӹ 
вуй пукшымла ровотайаш пырат. Пӓшӓ кӹчӓлшӹ нэзэр 
халык когон шукат, нинӹм кэлэсэн мыштыдымы пӹзӹртӓт.

Кэчӹвӓл вэл Китӓй сӓндӓлӹкӹштӹ коммуньист партьи 
видӹмдон Китӓй халык ровочыйвлӓ, ньэзэр хрэсӓньвлӓ, 
батраквлӓ, ӹндэ пӱлӓ вэрэмӓ рэвольуцим тӓрвӓтэнӹт Со-

вэт властьым мӓнмӓн ганьок ӹштӓт, Коммуньист партьи 
видӹмдон Китӓй совэтӓҥдӹмӹ яиэш.

Китӓй^сӓндӓлӹкӹм картышты кӹчӓл анчыктыда. Кӹзӹт 
Китӓйӹм Йапоньи пӹзӹртӓ, вырсыдон пыра, лӱдӹктӓ. Йапо- 
ньижӹмӓт картышты кӹчӓл мода.

• •

IX. Ышкэ районыштына, областьыштына 
труйыш халык кыцэ ӹлӓ, мам ӹштӓ.

Маробласть.

ПӒШӒ ПУМЫ:
Маробластьын вӓр кымдыкшы кыды сэмӹнь кужикӓрӓк ылэш— 

йытпэлгӹц кэчӹвӓлӹшкӹлӓ, ӓль вадывэлгӹц ирвэльшкӹлӓ? 
Масштаб висӓдон кытшым, торэшӹжӹм висэн шотлыда. 
Йӹржӹ махань районвлӓ ылыт, кыды вэлнӹ Суасламары рэс- 

публьик ылэш? Кыды вэлнӹ Удмурт область? Кыды вэкӹлӓ шу- 
кырак вӹржӹ ылэш, —  анчалда.

Угарман крайын картышты, Совэт Сойузын картышты Мароб- 
ластьын вӓр кымдэмжӹм кӹчӓл мода.

Маробласть картышты ӹшкӹмдӓн сола вӓрӹм кӹчӓл мода. 
Сола лӹмжок картышты укэ гӹнь, анчыктымы вэс солавлӓ дорц  
анчал мода.

Ӹлӹм вӓрдӓ — солада Йылгӹц кыды вэкӹлӓ лиэш; вӱргымла 
вэкӹжӹ, ӓль шалахай вэкӹжӹ? Анчалда.

Кышты ӹлэнӓ (Ӹшкэ район пӓлӹмӓш)

Ӹлӹм вӓрнӓм пӓлэн шоаш тӓлӓндӓ группыштыда мазар ӹр- 
вэзӹ улы, цилӓлӓн 5 бригадэш лиӓш кэлэш. Варӓ бригадывлӓ 
йӹдэ ӹшкэдурэш пӓшӓм ӹштӹмӹлӓ. Пасна нӓшӓм ӹштэн шок- 
тымыкы, цилӓ группы хӓлӓ иквӓрэш погынэн ӹшкэ районда ги- 
шӓн мам пӓлэн шонда, бригадывлӓ цилӓ кэлэсэн пуат. Тэҥэ бри- 
гады сэмдон тымэньӹн, мӓ кӓньӹлӹн, йӹлэрӓк цилӓ пӓлэн нӓлӹнӓ.

1 — иш  п ӓ ш ӓ .  Кышты, махань районвлӓ лошты районда ылэш?

Махань районвлӓ лошты ӹлэдӓ, йӹрдӓ махань сола совэтвлӓ, 
махань районвлӓ (кантонвлӓ) ылыт?

Иктӓмахань ӓҥӹр улы гӹнь, кыды вэкӹлӓ йога, компастон 
(вэс статьанат лиэш) пӓлӹдӓ. Картышты анчалда.

Кыцэлӓ солада гӹц район халашкы кэӓш лиэш? Йакшар ха- 
лашкы кыцэ имньин, пырохотэш, кӹртньи корныдон шоаш лиэш? 
Картышты анчыда. Масштаб висӓ сэмӹнь районын, областьын

тӹҥ халавлӓшкӹжӹ мазар киломэтӹр лиэш, кыцэ кӓҥӹжым (тэ- 
лӹмӓт) кэӓш лиэш — картышты кӹчӓл мода.

2 - ш ы  п ӓ шӓ .  Сола совэт йӓлӹштӹдӓ кӱ ӹлӓ?

Сола совэт йӓлӹштӹдӓ мазар эдэм ӹлӓ?— Сола совэтӹштӹ пӓ- 
лэн нӓлдӓ. Махань пӓшӓвлӓм ӹштэн ӹлӓт — пӓлӹдӓ, табльицэш  
сирэн сӓкӹдӓ. Кыдын турэрӓк солавлӓ шӹнзӓт, малын тэҥэ лин — 
кэлэсӹдӓ.

Махань халыквлӓ (нацидон анжэн) сола соват йӓлӹштӹдӓ 
ӹлӓт?

3-ш ы п ӓ ш ӓ. Сола совэт йӓлдӓн вӓр вӹлвӓлжӹ махань ылэш.

Ь1шкэ солада йӹр вӓр вӹлвӓлӹм анжалда — кырыкан, ӓль тӧр 
вӓр ылэш. Иктӓмахань кырык постол улы гӹнь, кӱкшӹцшӹм ви- 
сӓлтэн пӓлэн кэрдӹдӓ вара?

Пӓлӹшӹ эдэмвлӓ кырык кӱкшӹцӹм пасна хӓдӹрвлӓдон ви- 
сӓт. Тӓжӹ тэҥэок агыл гӹньӓт, изиш тӧрэш толмыла вэлэ ви- 
сӓлтӹдӓ.

Тэҥэ висӓш лиэш: Кырык тӹҥӓлтӹшэш тӧр, виӓнэн шагалда, 
сӹнзӓ дурэ кит виктӓлтэн линьэйкам кычалда, тӹргачшы кырык 
вӹкӹлӓ сӹнзӓ кӱкшӹцэш анчалда. Кыдын дурэ линьэйка тӹр лиэш, 
тӹ вӓр йактэ кузэн эчэ шагалда, эчэ линьэйка тӹрдон висӓлтӹдӓ. 
Тэҥэ кырык вӹлвӓ йактэок кузэн шода. Вара ӹшкэ кыттам 
(йалвындаш кӹц сӹнзӓ йактэ) висӓлтӹдӓ. Мазар гӓнӓк висӓлтэн 
анчалында, тӹнӓр гӓнӓк ӹшкэ кӱкшӹцӹм изиш тӧрэш толмыла 
висӓлтӓш лиэш.

Картышты чиӓ сэмӹнь ӹшкэ вӓр вӹлвӓлдӓм пӓлэн нӓлдӓ: кы- 
шты кырыквлӓжӹ ылыт, кыдын кӱкшӹцӓнвлӓэш анчыктымы ылыт?

4-шӹ п ӓ ш ӓ .  Сола совэт йӓлӹштӹдӓ махань кльимат ылэш,
вӹлвӓл рокшы махань ылэш?

Кльимат пӓлӓш кӹнь, когонок топылоток тӹшлэн миӓш кэ- 
лэш. Ти пӓшӓм мэтьэорологи станцивлӓштӹ ӹштӓт. Тӓжӹ мам 
кэлэсэн кэрдӹдӓ? Тэвэ мам сирӹдӓ: Мазар тӹлзӹ тэл шалга, ма- 
зар вэрэмӓ кӓҥыж ылэш? Мазар вэрэмӓэш ӓҥӹрвлӓ, йӓрвлӓ кӹл- 
мэн шӹнзӹт? Махань мардэжвлӓ йурым, лымым кандат?

Вӹлвӓл рок (почва) махань ылэш, опытвлӓдон пӓлӹдӓ.

5-ш ӹ п ӓ ш ӓ .  Сола совэт йӓлӹшгӹдӓ махань кушкышвлӓ
кушкыт. Махань звэрвлӓ (вольыквлӓ моло) ӹлӓт?

Махань пушӓҥӹвлӓ тӓ лишнӹдӓ кушкыт — лӹмӹнок сирэн 
нӓлдӓ, лӹмвлӓжӹм мары лӹмвлӓмок кӹчӓл, йадышт мота. Махань 
шудывлӓ, пэлэдӹшвлӓ эчэ кушкыт? Тэҥэлӓок сирӓлтӹдӓ. Кырык 
мары районыштына шӹргӓн вӓр, эчэ ныр дон алык вӓр мазары?

Махань звэрвлӓ шӹргӹштӹ ӹлӓт, махань звэрвлӓм охотньыквлӓ 
шукырак кычат?

Рэкӓвлӓштӹ, ӓҥӹрвлӓштӹ, йӓрвлӓштӹ махань колвлӓ улы, 
кыцэ нӹнӹм кычат?

Ти 5-эш пумы пӓшӓм пӹтӓрӹмӹкӹдӓ, цчлӓ пӓлэн нӓлмӹдӓм 
иквӓрэш сирӹдӓ.

Маробластьын вӓр кымдэмжӹ.

Мары областьын вӓр кымдэмжӹ 21 425 кв. киломэтӹр 
ылэш. Тинӓрӓк вӓрӹштӹ 61°/о утларак шӹргӹ лӹвӓлнӹ, 
молыжы ныр шӓр дон алык вӓрӹштӹ ылэш. Ланзылэнок 
анчыкташ кӹнь, тэҥэ лӓктэш:

2 .
3.
4.
5.
6 .

М а х а н ь  в ӓ р в л ӓ
|Мазӓр кв. 
I киломэ-

тӹр

Шӹргӹ в ӓ р .................................................. 13142
Ныр вӓр с • .................................................. 6 691
Алык в ӓ р ....................................................... 590
Кавштавичӹ в ӓ р ......................................... 415
Вольык кандышмы в ӓ р ....................... 191
Иарыдым вӓрвлӓ......................................... 396

Цилӓгэжӹ . . . 21 425

Маробластьын когорак кымдэмжӹ Йылын шалахай вэл- 
нӹжӹ ылэш. Йыл вургымла вэлнӹшӹ Кырык сиржӹ 
лиэш.

Тинӓрӓк сӓндӓлӹк вӓр тэхэнь лаштыквлӓэш пайлымы: 
Кырык Мары район, Тадар район дӓ эчэ 7 кантон ӹштӹмӹ. 
Кантонвлӓжӹ тэхэньвлӓ:

1. Йакшар хала кантон.
2. Звэньигӹ (Провой) „
3. Моркы
4. Мари-Турэк
5. Сэрныр
6. У-Торйал
7. Оршанкы

Кого шӹргӹ вӓрӓнэш Кырык-Мары район дон Йакшар 
хала, Моркы, Звэньигӹ кантонвлӓм шотлат. Нӹнӹ вӓр 
кымдэмӹштӹдон МАО-н 68°/о нӓрӹм йӓшнӓт, эдэм шо- 
тыштыдон тӹштӹ цилӓ МАО-н халыкшы 50,3®//, ӹлӓ.

Оршанкы, У-Торйал, Сэрныр, Мари-Турэк кантонвлӓ 
шӹргӹдӹм вӓрэш, киндӹ ӱдӹм районэш лӓктӹт. Вӓр кым- 
дэмӹштӹ нӹнӹн 32^1^ вэлэ лиэш, халык шотыштыдон 
49,8°/'о нӓлӹт.

МАО-шты махань халыквлӓ ӹлӓт.

1929 ин 1-ш йанварэш Мары сӓндӓлӹкӹштӹ цилӓжӹ 
499 тӹжэм эдэм ылын*). Кантонвлӓ йӹдэ тэҥэ лӓктэш:

К а н т о н ,  р а й о н  л ӹ м в л ӓ
0//0 шоттон анжыктымы

Оршанкы к а н то н ...................... • . . . .
У - Т о р й а л .......................................................
Сэрнӹр ............................................................
М а р ы -Т у р эк ..................................................
Й акш ар-хала..................................................
М оркы ................................................................
Звэиьнгӹ .......................................................
Кырык-Мары р а й о н ................................

Область кымдэмэш иктӧр нӓлӹн

Эдэм шотшыдон гӹнь, тэҥэ пайылалтэш:

Мары Руш Мо-
лывлӓ

42,0 57,9 0.1
44,9 45,0 0,1
47,9 49.9 0,2
23,4 50,8 25,8
51,7 47,7 0,6
78,4 12,6 9,0
80,3 16,7 3,0
49,9 49,1 1,1

51,0 43,9 5,1

К а н т о н в л ӓ н  л ӹ м в л ӓ
Мазары 

эдэм цилӓжӹ 
Ь1лӓ

Иктӧр нӓлӹн 
мазар эдэм ик 
кв. клм-эш вӓ- 

рэш тэш

Оршанкы к а н т о н ....................... 46 600 32
У-Торйал „ .................. 57 600 40
Сэрныр „ .................. 63 000 37
Мары-Турэк „ .................. 80 000 36
Йакшар-хала „ .................. 57 700 16
Моркы „ .................. 45 900 17
Звэньигӹ „ . . . . 53 900 16
Кырык-Мары район . . . . . 96 300 17

Цилӓгэжӹ . . . 499 000 24

Кӹзыт 520 тӹжэм утла,

95<̂ /о-шӹ солавлӓштӹ киндӹм
и.пь 1 0 -?п " халыкшы халавлӓштӹ дӓ завотвлӓ- 

шты ыла, 1930 ин 1-шӹ йанварэш. Иакшар халашты — 
/21У^эдэм ылын, Цик халаш ты -8541 эдэм, Йӱрнӹ ро- 
вочии посӧлкы ш ты -4  609 эдэм, Звэньигӹ посӧлкыштьг- 
« 0 7  «Иакшар Стьэкловар" завот посӧлкышты —
Ь97 Марииэц“ завотышты—985 эдэм ылын.

^ йӹдэ 54 эдэм
шачэш ӧЬ,5 эдэм кола. Сэдӹндон мары халыкын 1 000 эдэ- 
мэш 1/,5 эдэм и йӹдэок шукэм миӓ.

Маробластьын сӓндӓлӹк вӓржӹ махань ылэш. 
а) Вӹлвӓл кӱкшӹцшӹ.

Маробласть шукы вӓрӹштӹжок лап вӓр ылэш. Йылын 
шалахаи цэлжӹ, айыртэмӹнжок Йылышкы вазалшы шала- 
хаи вэл рэкӓ дӓ ӓҥӹрвлӓ мыч лапвӓрвлӓ ылыт. Вӓрӹн- 
варӹн кӱ шикӓ тӓйӹлвлӓӓт улыт. Тӓйӹлвлӓ мычкы, лапата вӓр- 
влаэш моло вашток кого шӹргӹ кушкын шагалын, лач 
пиш лап вйрӹштӹжок рэгэньӓн кого^ купвлӓ ылыт.

Таҥыж вӹт вӹлэц шотлэн гӹнь, Йыл лишныжӹ, Кожла 
сир лап вӓржӹ 50 мэтӹр кӱкшӹц вэлэ ылыт. Тӓй- 
ӹлвлагэ, кӱкшикӓрӓк вӓрвлӓгэ иктӧр нӓлӹн, Кожла сир 
кӱкшӹцшӹ 85— 100 мэтӹр йактэ шоэш.

Йылын вургымла вэлжӹ кӱкшӹ вӓр, шукы карэмӓн 
тура урмашан ылэш. Сэдӹндон вӓржӹмӓт Кырык сир ма-̂  
нына. Кожласир гӹц тидӹ кок пачаш утларак кӱкшӹ лиэш. 
Вара Маробласть мычкы йытпэл-ирвэл ло вэкӹлӓ кэмӹ 
сэмӹнь вӓр эчэ кӱкшэмӓш тӹҥӓлэш, 200—250 мэтӹр кӱк- 
шӹцӓн вӓрвлӓ улы. Когоракынок кӱкшикӓ вӓржӹ Йыл дон 
Вӓткӓ рэкӓ лоэш лиэш. Ти кӱкшикӓ вӓрэт ӓҥӹрвлӓмӓт кок 
вэкӹ иоктара—-ик вэкӹ ӓҥӹрвлӓ Йылышкы йогэн лӓктӹт, 
вэс вэкӹлӓжӹ Вӓткӓ рэкӓшкӹ йогат.

Картышты ти вӓрвлӓм мода. Ь1шкэӓт схэмӹ картым ӹш- 
тэн анчыда. Кэрӓл чиӓвлӓдон чиӓлтэн шӹндӹдӓ.

б) Кльиматшы.

Маробласть кымдыкэшӹрӓкок иктӧр кльимат ылэш. 
Кӓҥӹж шокшым иктӧрэш нӓлӹн 19*’— кытла лиэш. Кьшам- 
жы шокшыракат, ӱштӹрӓкӓт лиэш,

Пушӓҥӹ, шуды кушмы ӹжэп Маробластьышты 153 
кэчӹ нӓрӹ шалга.Тидӹ тэхэнь тӹлзӹвлӓн лиэш; май, ийунь, 
ийуль, август, сэнтьӓвӹрӹн. Молы тӹлзӹвлӓжӹ ӱштӹ ылыт.

Мардэж когонжок кэчӹвӓл дӓ вадывэл моҥыргӹц пу- 
алэш, тӹшэц лывыргым, лыпкатам канда. Сӓндӓлӹк вӓрнӓ 
шӹргӓнӓт, йуржат, лымжат пӱлӓ вазэш. Ик и мычкы цилӓ 
лывыргыжы (йур, лым, вӹт), мӱлӓндӹм иктӧр лэвэт кэр- 
дэш ылгэцӹ, 447 мильимэтӹр кэлгӹц мӱдӹнэжӹ.

Ти шотышты шошым 88 мм вазэш, кӓҥӹжӹм 173 мм, 
шӹжӹм 116 мм, тэлӹм 73 мм вазэш. И йӹдэок иктӧр ак 
вац—кыды ин 350 мм, кынамжы 597 мм вазэш. Кӹтӹкӹн 
кэлэсӹшӓш кӹнь, кушкышвлӓлӓн кушкашышты лывыргы- 
жат, шокшыжат ситӓ. Кынамжы вэлэ кукшы игэчӹн кужы 
айарэш киндӹм, шудым йылатэн колта.

Тэхэнь эксӹкӓн ӹжэп 1921 ин ыльы: тӹнӓм киндӓт, 
молат шачын кэрттэ, йылэн, кошкэн кэн, пиш шукы шӹргӹ 
йылэн кэн. Ти ин Мары сӓндӓлӹкӹштӹ ӹлӹшӹвлӓ пиш 
йасынок эртӓрэнӹт.

Область кымдыкэшнӓ кукшырак игэчӹжӹ шӹрэрӓкӹнжӹ 
1-иш ийуньгӹц 20-шы ийуль йактэрӓк лиэш. Ти 50 кэчӹ 
лошты сэк кого шокшы шалга.

Мӱлӓндӹ вӹдӓҥмӓш.

Маробластьышты рэкӓвлӓ, ӓҥӹрвлӓ, йӓрвлӓ, купвлӓ пӱлӓ 
улы. Ӓҥӹрвлӓжӹ кок цуцаэш пайылалтыт: ик цуцажы Йыл 
вӹдӹшкӹ вазалэш, вэсӹжӹ—Вӓткӓ вӹдӹшкӹ вазалэш. Ша- 
лахай вэцӹн, шӹргӹ логӹц Иылышкы вазалшы рэкӓвлӓжӹ, 
ӓҥӹрвлӓжӹ когорак вӹдӓнвлӓ ылыт, пользыжымат кого- 
ракын пуат, Вӓткӓ вӹдӹшкы вазалшы вӹт корнывлӓ Ма- 
робластьышты тӹҥӓлӓлтӹт вэлэ, ӹшкэжӓт изирӓквлӓ ылыт.

Йыл вӹт Мары сӓндӓлӹкнӓ вашт 150 киломэтӹрӹм 
йога; 60 киломэтӹр кыт йогымаштыжы Йылын кок сир- 
жӹгэ Мары сӓндӓлӹкӹштӹылэш, 90 киломэтӹр кытшы ик 
сиржӹ Маробластьышты ылэш, вэсӹжӹ Суасламары рэс- 
публьикӹштӹ^1лэш. Йылжы цилӓ Совэт Сойузланок кого 
корны ылэш. Йыл мычкы пырохотвлӓэш, баржывлӓэш моло 
цилӓ йиш хӓдӹрӹм шавштэнӓ, льэсӹм йоктэрэнӓ, валтэнӓ. 
Йыл сагашы вӓрвлӓм (Областьвлӓм, Крайвлӓм, Рэспубльик- 
влӓм) кого корныжыдон Йыл иктӹш пижӹктӓ.

Мӓнмӓн областьыштына Йылгӹц шалахай вэлнӹ пыро- 
хоттон кашмы эчэ ик рэкӓ —Вӹтлӓ улы: тидӹ шошымгӹнь 
пишок йажо корны ылэш, кӓҥӹж ӹрдӹнжӹ коашэмэшӓт, 
ти корны питӹргӓ. Шалахай сиргӹц йогэн лӓкшӹ ӓҥӹр- 
влӓ цилӓн йытпэлгӹц кэчӹвӓлӹшкӹлӓ (мэридьиан сэмӹнь) 
Йылышкы йогат, Корнышты цилӓштӹн кого шӹргӹ логӹц 
эртӓ. Сэдӹндон нӹнӹ „льэс“ йоктараш пиш йажо корны- 
влӓ ылыт: когорак вӹдӓн ӓҥӹрвлӓ мычкы мӹндӹр шӹргӹ 
ло гӹцок шалвлӓдонат, мольыдонат льэсӹм лыкташ 
йажо,

Тӹ ^зэцӹн тэхэнь изи рэкӓвлӓ йогэн лӓктӹт; Рутка, 
Элнэт, Йушут, Кого Кӓкшӓн, Изи Кӓкшӓн, Кого Кундыш, 
Изи Кундыш, Ырдэ, Икшӹн, Льӱндӹ, Йуроҥы (Йӧрӹм), 
Вӹтлӓ рэкӓжӹ Маробласть вашт 94 киломэтӹрӹм йогэн 
лӓктӹн Йылыш вазэш. Тидӹвлӓ гӹц пасна эчэ изи 
ӓҥӹрвлӓ шукы улы. Кэлэсӹм ӓҥӹрвлӓ цилӓн ольэн йогат, 
ӓҥӹр тӹрвлӓжӓт купаҥ шӹнзӹнӹт, вӹтшӓт куп вӹт по- 
стол — рэхэнь тотан, нальан ылэш. Элнэт ӓҥӹр вэлэ кӱк- 
шӹрӓк вӓргӹц лӓктэшӓт, туран, кашкын йога, кыды вӓрэжӹ 
тэлӹмӓт ак кӹлмӹ.

Кырык сирӹштӹ Шур вӹт (рэкӓ) тӓ шукы ӓҥӹрвлӓ 
улы, Шур лапышкы йогыш ӓҥӹрвлӓ Шимваж дӓ Ынды- 
ран ӓҥӹр ылыт. Йылыш йогыш ӓҥӹрвлӓ тэхэньвлӓ: Арвӹ- 
ҥэл, Пӹҥэл, Арйыҥы, Кого Йыҥы, Изи Шӹндӹр дӓ Кого 
Шӹндӹр. Тӹлэц пасна эчэ шукы ӓҥӹр ти ӓҥӹрвлӓшкӹ 
йогат,

Нинӹн вӹдӹштӹ кого агыл, шошым вэлэ изишэш 
тэмӹлдӓлӹт. Мол вэрэмӓнжӹ (кӓҥӹж, шӹжӹ, тэл) ти ӓҥӹр- 
влӓм пӱэн шӹндӓт, Тэмӹн шӹцшӹ вӹдӹм канавашкы кол- 
тэн, вӓкш кӱм сӓртӹктӓт, пӹрцӹм йаҥыштыктат, миж 
вӓкшӹм сӓртӹктӓт,

Вӓткӓ рэкӓшкӹ йогышы когорак ӓҥӹржӹ Уржум ылэш, 
1 ИДӸ льэс валташ йарал, молыжы — Ньэмда дон Буй ӓҥӹр 
изирӓквлӓ (Ырдэ постол) ылыт,

Шӹргӹ лошты шукы йӓрвлӓ улы. Звэнььгӹ кантоны- 
шты иктӹ 150 гэктар кымдэмӓш „Когойӓр" улы. Кырык 
мары районышты когорак йӓржӹ „Б1рвӹжйӓр“ (100 гэктар 
кымдэмӓш) ылэш,

Купвлӓжӹ гӹнь когонжок Звэньигӹ кантон дон Кырык 
Мары районын Кожла сирӹштӹ ылыт, Йужвӓрэжӹ чотэок

кымда купвлӓ улы — Рутка куп 34 кв. киломэтӹр кымд- 
эмӓш ылэш.

, ПӒШӒ ПУМАШ: Кэлэсӹм рэкӓвлӓм, йӓрвлӓм, купвлӓм, торфан 
вӓрвлӓм картышты кӹчӓл мода.

Тӓ лишнӹдӓ махань ӓҥӹрвлӓ, йӓрвлӓ, купвлӓ улы — кэлэсӹдӓ.

Вӹлвӓл рок.

Маробластьын вӹлвӓл рокшы шукы вӓрэжок ломыж 
статьанрак ылэш; шун йарышанжат, ошма йарышанжат, 
ошмажат, цаштыра ошманжат улы. Эчэ куп рокан вӓр- 
влӓӓт улы, тидӹ вӓрӹн-вӓрӹн вэлэ, шукок агыл.

Маробластьын пэл сӓндӓлӹкшок —Кӓкшӓн дон Вӹтлӓ 
лошты, Йыл тӹр мычкы ломыж статьанырак ошма йары- 
шан рок ылэш. Тэхэнь вӓрӹштӹ шурны пӓшӓм кэрӓллӓ 
виктӓрӓш акли.

Звэньигӹ кантоныштат, Элнэт ӓҥӹр мыч ошма йары- 
шан дӓ лач ошман рокат^улы. Киндӹ ӱдӓш лач йажоок 
агыл, пырга рокшы чӹдӹ. Йакшар хала районышты ошма 
йарышан шун рок, ирсӓ шун рокат улы — шӓдӓҥӹ ӱдӓш 
йарал вӓрвлӓ улы.

Моркы, Мары - Турэк, Сэрныр, Торйал кантонвлӓштӹ 
вӹлвӓл рок хударак агыл, рок сэмӹнь толшы киндӹм 
ӱдӓш йаралэш толэш, йажо игэчӹн киндӹ йажон шачэш.

Кырык сир рок шун йарышан ылэш, шурны пӓшӓлӓн 
йаралэш лӓктэш. Кырык сирэш ӹлӹштӓшӓн шӹргӹ лӹвӓл 
рок тон стьэп рок йарлалт кодыныт. Маробластьышты тэ- 
хэнь рокшы мол вӓрэ ньигыштат укэ. Тиштӹ садывлӓм 
когон шӹндӓш лиэш. Рокшат, кльиматшат сады пӓшӓлӓн 
йарал ылыт.

Кушкышвлӓ, ӹлӹшӹвлӓ.
Мары сӓндӓлӹк кого шӹргӹ нолосашты киӓ, кырык 

сиржӹ вэлэ шӹргӹ дон стьэп полосашкы тӹкнӓ.
Махань шӹргӹ когонжок кушкэш — табльицӹм анчалда;

Пӹнжӹ (й ӓктэр)................................................................  42,5°/„
Кожэр шӹргӹ . . • ............................................  32,2%'
Тумэр ш ӹ ргӹ ...........................................................  3,0®/о
Молы ӹлӹштӓшӓн ш ӹ р гӹ ........................................  22,ЗУ,,

Цилӓгэ . . . .  100® ;'о
7— 1043

Маробластьын шӹргӹ вӓрвлӓжӹ Кырык Мары районын 
Кожла сирӹштӹ, Звэньигӹ, Моркы, Мари-Турэк, Йакшар- 
хала кантонвлӓштӹ ылыт.

Тум шӹргӹ Кырык сирэш вэлэ когоракынжы кодын.

56-шӹ кар. Йылымбал шӹрӹ.

Молы кантонвлӓжӹ шӹргӹдӹмӹ вӓрвлӓ ылыт, кышты- 
тиштӹ вэлэ шӹргӹ лаштык шалгэн кодын, цилӓ нырым 
ӹштэн колтэнӹт.

Шӹргӹ лошты ӹшкэ вуйа ӹлӹшӹвлӓ (звэрвлӓ) 
сӓрнӹлӹт. Махань йиш звэр укэ вӓл? Шарды, мӧскӓ, пирӹ, 
ӹрвӹж, морэн, костан сырмы, нэргӹ, шэргӓкӓн каваштан 
ама, лый, шӓшкӹ, ур дӓ эчэ вэсӹвлӓӓт улы. Эчэ шӹргӹ кэк-

влӓжӹ мазары — сузы, кӹдӹр, мызы да эчэ молат улы. 
Тэхэнь кого шӹргӹ кымдэмӹштӹ вӓр цилӓлӓн ситӓ.

ПӒШӒ ПУМЫ: Тӓмдӓн лишнӹ махань шӹргӹвлӓ кушкыт? 
Махань звэрвлӓ, кэквлӓ ӹлӓт?
Махань пользым нӹнӹ пуат, кыцэ нӹнӹм кычат, кувлӓ кычат, 

кышты выжалат?
Махань звэррлӓм тэлэт - кӓҥӹжэт кычаш лиэш, маханьвлӓм 

вэрэмӓн вэлэ кычаш шӱдӹмӓн? Йадышт пӓлӹдӓ.

Шӹргӹштӹ.
(Ӹрвэзӹ шайышмаш).

Шӹжӹм. Ирок пиш тыр ыльы. Шӹргӹштӹ шиштӹ йук 
вэлэ шакта —  ӹшлӓнжӹ ир качкышым кӹчӓлэш, кукшы 
йӓктӹм шоткэ чӹҥӓ.

Мӓ шӹргӹшкӹ пӧчӹ погаш толынна, амалэнок ӹлэнӓ. 
Амашнам пӧчӹ куп тӹрэшок ӹштэннӓ.

Ирок кӹньӹл шагалынна, анчэнӓ— пӧчӹ, купышты 
ошын вэлэ кайэш — тӹтӹрӓ нӓлӹн шӹндэн. Мӓ цуцан-цудан 
пӧчӹ постараш шӓлӓнӹшнӓ_.

Мӓ кымытын — Йогор, Йако, мӹньӹ мэшӓквлӓм пуш- 
тыртышна, кит ӓтӹм нӓлнӓӓт, пӧчӹ вӓр кӹчӓл куп пок- 
шакыла ашкэтнӓ. Кэмӹнӓ годым икӹжӓн-иктӹлӓннӓ йукым 
пуэнӓ. Шӹргӹштӹ саслым йук мӹндӹркӹ мӱгӹрӓлт кэӓ.

Вэрэмӓ пӱлӓ эртэн кэш. Пӧчӓн вӓрӹш ньигӹцэӓт по- 
пазаш акли. Молывлӓн йукат ак шакты. Шувырталтыл кэнӓ, 
кыды вӓрэжӹ льӓвӹрӓшкок пырэн шагалына моло. Каш- 
тын-каштын йӓктэрӓн вӓрӹш сага пӧчӹ вӓрӹм мона. 
Куп рэгэньӹ вӹлнӹ пӧчӹ йакшаргын вэлэ кайэш. Сусу 
лин колтышна. — Б1ндэ погашна ситӓ-манына. Лачкок по- 
гыдым вӓрӹшкӹ вӓрэштӹннӓ.

Пӧчӹ погаш тӹҥӓлнӓ, мызгэ шулэштӹлӹнӓ вэлэ. 
Погым лошты шӹнӓӓт цаклы, кымытын кым вэкӹлӓ айыр- 
лэн кэннӓ. Вэрэмӓ — кэчӹвӓл шон колтыш.

Мӹндӹрнӓт агыл, оты логӹц йук шакташ тӹҥӓльӹ. 
Пиш когон тӓгӱ сасла.

— Йако^  ̂ Васльи, кышты ылыда? 0-о-й!
Анчэм, Йогор кыргыжэш. Ошэм шӹнзӹн, попэнӓт ак 

кэрт, китшӹдон отышкыла анчыкта,
7*

— Тэвэ, отышты мӧскӓ улы, мӹндӹрнӓт агыл, оты 
шайыц эртэн кэш, аражымат ужым!—манэш.

Пӧчэтӓт аккэл — йална вэлэ кагакын кайэш... кок 
кидӹштӹ мэшӓк тон корзин. Корныдэок амаш токыла 
кыргыжына. Ш ӱҥӓ лоэш кыптэшт-кыптэшт вазына, льӓ- 
вӹрӓ вэлэ шӓпнӓлтэш, Кыргыжына. Амаш токы шонна, 
шулэштӹлӹнӓ вэлэ!

Изиш лимӹкӹ, йӓлвлӓӓт амаш токыла лӓктӓш тӹ- 
ҥӓльэвӹ. Качкылдалаш тӓ йӓстӓрэн кодаш лӓктӹт.

— Ма вара, иктӹнгӹцӓт анзып лӓктӹн шӹнзӹндӓ?— 
маныт.

Мӓ мӧскӓгӹп лӱтмӹнӓм шайышт пушна.
— Мӧскӓжӓт тэҥэлӓок лӱдӹн шӹлӹн вэкӓт — маныт, 

мӓнмӓм анчэн-анчэн ваштылыт.
Варажы мӓ пасна кашташ пырахышна, йӓлвлӓ сага 

кашташ тӹҥӓлнӓ. Изирӓквлӓм кого мӧскӓэт лӱдӹктӓ.

Областьнан шэргӓкӓн пурлыкшы

Областьын сэк кого пурлыкшы шӹргӹ ылэш. Ти та- 
бльипӹм анчалмыкы, шӹргӹ пурлыкнажы тӧрок кайэш.

К а н т о н  л ӹ м в л ӓ

Цилӓ шӹр- 
гӓн вӓржӹ 

кв. клм шот- 
тон анчык- 

тымы

Ш ӹргӓҥмӓ- 
шӹжӹ % 

шоттон ан- 
чыктымы

Кырык-Мары р а й о н ....................... 4 800 81,3
Йакшар хала к а н т о н .................. 2 723 77,6
Звэньигӹ „ . . • . . 2 683 82,2
Моркы „ .................. 1 461 70,0
Мари-Турэк „ .................. 599 27,0
Оршанкы „ . . . . . 466 30,0
Сэрныр „ .................. 304 18,0
У-Торйал „ .................. 159 1 1,0

Цилӓжӹ . . . 13 142 61,7«'о

Мӓнмӓн шӹргӹштӹнӓ пиш йарал пушӓҥӹвлӓ кушкыт: 
стройкалык йӓктӹ, цилӓ кэрӓлэш йарал кож, тумэр, пи- 
стӹ, куги, эчэ молывлӓӓт улы.

Вӓрӹн-вӓрӹн рэзонанс кожвлӓ кушкыт — тыгыды шиӓн, 
пиш тьаҥыра йукан, музикӹ шактым хӓдӹрвлӓм ӹштӹ- 
мӓшкӹ колташ пиш йарал ылыт. Тылэц пасна эчэ аэро- 
планлык пушӓҥӹ, „авиольэс“ районыштына кушкэш.

Цилӓ_  ̂ йиш тэхэнь йажо шӹргӹвлӓнӓ кого самылым 
ӹштӓт. Йишӓн-йиш пушӓҥӹвлӓ ӹшкэ дурэшӹштӹ пишок 
кэрӓл ылыт.

Пишок шукэрдӓт агыл шӹргӹгӹц пӹрэньӓ дон пум вэлэ 
лыктыт ыльы, кышты-тиштӹ шоэн ылшы завотвлӓштӹ пӹ-

56-шӹ кар. Шӹргӹм роат.

рэньвлӓм хаҥаэш пилэнӹт. Сэк когонжок пилыдымы льэ- 
сӹм, йӹргэшкӹньэкок йоктарэнӹт. Смольым, спитӓрӹм, 
тигӹтӹм шолтыкалэнӹт.

Кӹзӹт пӹрэньӓ, хаҥа дӓ шпалгӹц пасна пушӓҥӹгӹц 
пумагам, парсыным, пушӓҥӹ спиртӹм, формальинӹм, льэ- 
кӓрцӹвлӓм, патыкым, сакырым, эчэ молым шукым ӹштӓт. 
Котшы кыныжшат-каргыж, укш, пилӹм шӹрӓшэт моло цилӓ 
кэрӓлӹшкӹ кэӓ. „Фибролит“-„мазоньит“ лӹмӓн стройкалык 
хӓдӹрвлӓм ӹштӓт. Социалшзм ӹштӓш шӹргӹ когон пал- 
ша. Сэдӹндон шӹргӹ пӓшӓм когон шӓрэнӓ, у завотвлӓм 
лыктына. Льэс шывштэн лыкташ Кырык мары районын 
Кожла сирэш кӹртньи корным ӹштӹмӹ: Тумэр пристин-

гӹц кого шӹргӹ лошкы виктӓрэн колтымы. Йыл вӹдӹ- 
шкӹ льэсӹм ӹндэ кӓньӹлӹн лыкташ лиэш. Вӹт корнывлӓ- 
мӓт йӧнӓтэн миэнӓ — ирӹктэнӓ, тура лыквлӓм капайэн 
тӧрлэнӓ. Тэл корнывлӓмӓт льэс шывшташ йори вӓкшӹн

57-шӹ кар. Тумэр пристин.

тӧрлэн шӹндэнӓ, йӧндӧрэнӓ. Мары шӹргӹштӹ трактырвлӓӓт 
льэсӹм шывштат, мотордон сӓртӹм пилавлӓм пӓшӓшкӹ 
пыртэнӓ.

Шӹргӹ ровочивлӓлӓн ӹлӓшӹштӹ йоҥата бараквлӓм 
стройэнӓ, тоштӹ „изимицӓвлӓэт“ агыл.

58-шӹ кар. Шӹргӹ ровочыйвлӓн ӹлӹмвӓр.

Анзыкыла льэсӹм вӓргӹцок йӧнӓтэн лыкташ тӹҥӓ 
лӹнӓ— пилэнӓ, пыжарэнӓ, кэрӓл хӓдӹрӹшкӹ сӓртэнӓ.Сэдӹ- 
лӓн Маробластьышты Лопатьин завот стройалтын. Ть1шӓкэ- 
нок вараракшы пумага ӹштӹм фабрик лиэш. Вара эчэ

Зэльоный Дол дон Йакшар хала лоштыш кӹртньи- 
корны сага льэс пилым завотвлӓ ӹштӹмӹ лит. Йакшар 
халаштат кого завотым стройэн шӹндӹмӹ. Кырык мары 
районэшӓт льэс йӧнӓтӹмӹ пӓшӓ когоэм:ш: Тумэр завоткӹц 
пасна эчэ угӹц завотвлӓ стройалтыт.

Льэсохими пӓшӓӓт тэҥэлӓок когоэмэш. Спитӓр-каньи- 
фоль завотвлӓ, пушӓҥӹ спирт завотвлӓ кэрӓл сэмӹнь лин 
миӓт.

Тум, пистӹ, куги, шапки кушмы вӓрӹштӹ ӹшкэ сэмӹнь 
пӓшӓ лиэш: положа, арава шол, мацала, пистӹ хаҥа, арава 
шӹдӹрвлӓ, кольмы, кол тарлык тӓ пэцкӓ хаҥа, эчэ молы 
шукы йиш льэс хӓдӹрвлӓм шӹргӹ пушӓҥӹнӓ гӹц ӹштэнӓ.

59-Ш& кар. Йылыштыш шалвлӓ.

Ти пӓшӓнӓ эльэктрификацидон когонжок шӓрлэн кэр- 
дэш. Эльэктростанци лимӹкӹ, шӹргӹ лоштынаат (цилӓ 
вӓрэӓт манмыла) промышльэнность ӹлӹжмӹлӓок анцыкыла 
тӓрвӓнэн кэнэжӹ. Тидӹмӓт ӹштэнӓ — мӓ лишнӹнӓ кого 
эльэктростанци лиэш.

! ПӒШӒ ПУМЫ: Тӓ лишнӹдӓ льэс пӓшӓ махань улы, махань 
хӓдӹрвлӓм ӹштӓт, Йыл корнышкы кыцэлӓ хӓдӹржӹш шывштэн 
лыктыт — пӓлӹдӓ.

Рок лоштыш кэрӓлвлӓ

Маробластьышты рок лошты пурлык когонок агыл. 
Лач тӹҥ пурлыквлӓжок— кӱӓҥшӹ шӱ, кӹртньи рок, вӹр- 
гэньӹ рок молы, ньэфтэт моло укэ.

Махань пурлыквлӓ ӹньэ улы вара?
Областьнан йытпэл дон ирвэл ло моҥырыштыла 

стройкалык—фундамэнлӓн, тидӹ корнэш вӓкшӓш иарал 
кӱэр улы.

Эчэ извоска дон фосфорит кӱ улы —тидӹ цилӓ вӓрэок 
ылэш. Кырык мары районышты Кырык сирӹштӹ тидӹ 
пӱлӓ киӓ.

Кого Кӓкшӓн дон Изи Кӓкшӓн лапвлӓштӹ кӹртньи 
рудаат улы. Кӹзӹт йажон пӓлэн шомы вэлэ агыл.

Кварц ошма (цаштыра ошма) вӓрвлӓӓт пӱлӓ улы. 
Тэхэнь вӓрӹштӹ стьокла завотвлӓ ылыт. Мары-турэк кан- 
тонышты „Мариец“ завот улы, Моркы кантонышты 
„Красный Стьэкловар" завот улы, Кырык мары 
районышты Вӹтлӓлишнӹ „Комумуньист" завот улы. Кварц 
ошма ланзыжы кыды вӓр_э 30 мэтӹр кӹжгӹцӓш киӓ.

Шун рок когонжок Йакшар хала лишнӹ дӓ Кырык- 
сирӹштӹ улы. Сэдӹндон ти кок вӓрэ кӹрпӹц завотвлӓ 
ылыт, эчэ кого завотвлӓм ӹштэнӓ.

Иктӹнгӹцӓт шукы пурлыкшы мӓнмӓн куп торф ылэш. 
Куп торфын тӹҥ вӓржок Рутка дон Кого Кӓкшӓн лошты 
ылэш. Торфан купвлӓм кӹзӹт анчэн лӓктӹнӹг. Торф 
шукы улы. Иктӧрэш нӓлӹн гӹнь, цилӓжӹ 2 мэтӹр кӹж- 
гӹцӹн^ киӓ, кыды купыштыжы 5, 5 мэтӹр кӹжгӹцӓшӓт 
улы. Йылашыжы йажон йыла, ломыжшы чӹдӹн кодэш, 
шокшым йажон пуа. Сэдӹндон торф олтыштон пӓшӓлӹшӹ 
Маргрэс лӹмӓн эльэктростанцим ӹштӓш пишок йӧнӓн ылэш.

Мары сӓндӓлӹкӹштӹш завотвлӓ.

Льэс лилым дӓ стьокла шолтым завотвлӓгӹц паснасӓндӓлӹ- 
кӹштӹнӓ эчэ вэс пӓшӓ ӹштӹшӹ завотвлӓ улы. Йӱрнӹштӹ 
кавашты завотвлӓ, мижгэм иӧрӹмӹ фабриквлӓ улы.

Звэньигӹ гӹц изиш ӧрдӹштӹрӓк йажо затон улы. Ти 
затонышты шукэршэн пырохотвлӓм, баржывлӓм тӧрлӹмӹ 
завот улы.

Тэлӹм шалгаш тӹштӹ йажоат, тӹшӓк со баржывлӓм, 
пырохотвлӓм шагалтат. Кӹзӹт тӹштӓкэншӹ „Иакшар 
Волгар “лӹмӓн завотым когоэмдӓт, у нырохотвлӓм ӹштэн 
кэртшӹм стройат.

ПӒШӒ ПУМЫ: Тӓ лишнӹдӓ махань завотвлӓ ылыт, мам ӹштӓт, 
ӹштӹмӹ хӓдӹрвлӓжӹм кышкы колтат?

Махань кит - пӓшӓ мастарвлӓ лишнӹдӓ улы, махань артьэлвлӓ- 
шкӹ ушнэнӹт, кыцэ ровотайат?..

Сола хозӓйства.

Сола хозӓйстваат областьыштына кого нӓшӓ ылэш. Киндӹ 
шачмы вӓрӹштӹжӹ киндӹ пӱлӓ лӓктэш. Ыржа, шож, шӹльӹ, 
шӓдӓҥӹ — тэвэ мам когонжок ӱдэнӓ. Сола хозӓйства кӹ- 
зӹт артьэлдон ӹштэн лин миӓ. Хрэсӓньвлӓ колхозвлӓшкӹ 
цымыргат. Сола нӓшӓштӓт у сэм нырэн миӓ; нӹрцӓн киндӹ 
вашталтышэн шукы шурны лоэш шудывлӓмӓт, вольык уш- 
манвлӓмӓт ӱдӓт, шӹндӓт. Тэҥэлӓ мӱлӓндӹ кӓнӓлтӓл кэрдэш.

Кымда шурнышты, колхозвлӓн-совхозвлӓн кого ныр- 
влӓштӹ машинӓвлӓ — трактырвлӓ ровотайат. Мары сӓн- 
дӓлӹкӹштӓт машинӓ — трактыр станцивлӓ начылтыт. Б1шкэ 
кэртмӹштӹдон эчэӓт когоракын колхоз нӓшӓм виӓҥдӓрӓт, 
шӓрӓш налшат.

Колхоз нӓшӓ анчэнок шӓрлӓ. 1928 ин цилӓ хрэсӓнь 
логӹц колхозышты 1,23°/о вэлэ ылын, 1930 ин — 9,9°/о 
халык ушнэн шоктэн. Кӹзӹт 1932 ин 1-шӹ майэш 36°/о 
ушнэн шоктэн.

Пӓшӓ видӹмӓшӹжӓт вӓр сэмӹнь лиэш: кышты ма 
йажоракын шачэш, кушкэш, мам ӹштӓш йӧнӓнрӓк лиэш, 
тэхэнь нӓшӓвлӓм шӓрэн миэнӓ. Шамак толшэш кэлэсӓш 
кӹнь—КырыкМарырайонынКырыксирӹштӹ сады шӹндӓш 
йӧнӓн. Сэдӹндон ти район киндӹ ӱдӹмӓк, дӓ сады урдыман 
район лиэш, Кожла сирэш роколма дӓ шуды йажоракын 
шачэш. Тӹшӓк роколмагӹц крахмал —  патыкым дӓ тьэх- 
ньикӹ нӓшӓэш кэрӓл сниртӹм ӹштӹш завотвлӓм лыкмыла 
•шэш, эчэ вольыкым шукы урдаш лиэш.

Ти сэмӹнь цилӓМаробластьнам пӓшӓ сэмӹнь районвлӓэш 
айыраш вӓрэштэш. Вара лӓктӹшӹмӓт шукырак лыктына 
лиэш, кэрӓл сэмӹнь у завотвлӓм стройаш лиэш. Киндӹ

ӱдӹмӓн вЛрвлӓштӹ итӹнӹмӓт, кӹньэмӓт шукырак ӱдӓш 
лиэш. 5 иӓш план сэмӹнь 1933 иштӹ цилӓ сӓндӓлӹкӹшт- 
ӹнӓ тинӓрӹ с-х „сырйом“ ӹштӹшӓшлык ылына: тулымы 
итӹн мушым — 15.800 трнным, итӹн нӱшмӹм — 11.500 
тонным погэнӓ. Сэдӹндон Йакшар халаэш итӹн шӹдӹрӹмӹ 

- комы фабрикӹ стройымы лиэш, итӹнӱ шимӹ завотшы 
шукэрдок стройэн шӹндӹмӹ, ровртайа.

Колхозвлӓштӹ, совхозвлӓштӹ, вольык урдым фэрмӹвлӓ- 
штӹ кого йиш вольыкым урдаш тӹҥӓлӹнӓ. Кӹзӹт тэхэнь 
МТФ- влӓ шукы вӓрэ улы, шукэмок миӓт.

Тэҥэлӓ социальизм пӓшӓм ӹштэн, социальизм корны- 
дон тӧрок, пыт цаткыдын ашкэдӹн, пачэш котшы Маро- 
бластьнамат индустриӓҥдэн миэнӓ.

Ышкэ сӓндӓлӹк пурлыкнадон, „шӧртнььТ* шӹргӹнӓдон 
СССР хозӓйсгвам, экономикӹм лӱлтӓлӓш палшэнӓ, сагажы 
иквӓрэш ӹшкэӓт кушкын миэнӓ.

Угарман край.

Совэт Сойузнан кымдэмжӹ пиш кого ылэш. Тидьш 
картышты модаат, вӓржӹм анчалда.

Ти кого Совэт сӓндӓлӹкӹштӹ Угарман край 271 тӹжэм 
кв. киломэтӹрӹм нӓлӹн вазын. Ти кого кымдэмӹштӹ 
Угарман крайышты ӹлӹшӹжӓт чӹдок агыл: 7 мӹльион 
дӓ 700 тӹжэм эдэм ӹлӓ. Угарман крайышты цилӓ улы 
эдэмжӹм тӧр пайылмыкы, ик кв. киломэтӹрэш 28,4 эдэм 
вазэш. Ӹлӹшӹвлӓжӹ: руш, мары, суасламары, тадар, удмурт 
тӓ эчэ вэсӹвлӓӓт улы. Суасламарын ӹшкӹмжӹн рэспуб- 
льик, марын, удмуртын ӹшкӹмӹштӹн автонимиӓн область 
влӓ ылыт.

Угарман край И ы л^кок вэлнӹ киӓ. Иытпэл моҥыр 
гӹц Угарман край сага Йытпэл край ылэш; кэчӹвӓл моҥыр 
гӹц — Москыван промышльэнный область, Покшал-Йыл 
край дӓ Тадар рэспубльикӹ ылыт, ирвэц—Урал область, 
вады вэц — Ивановоски область ылэш. Угарман крайышты 
когорак пӓшӓэшӹжӹ пэрвирӓкшӹ сола хозӓйствӓ пӓшӓм 
вэлэ Ш0ТЛ9НӸТ ыльы. Кӹзӹт ӹндэ край мычкы промы- 
шльэнность шӓрлэнок миӓ, край индустриӓҥэш.

Йыл вургымла сир вӓржӹм Суасламары рэспубьлик- 
шӹмӓт, МОА кырык сиржӹмӓт киндӹ ӱдӹмӓн вӓрэш



107

шотлымла. Йыл шалахай кэлжӹ шукы вӓржок шӹргӓн вӓр 
ылэш: Угарман край сӓндӓлӹкӹн 42,2'*, вӓржок шӹргӹ 
лӹвӓлнӹ ылэш. Шӹргӹжӓт шукыжок имӓн шӹргӹ ылэш. 
Йишӓн-йишӹм нӓлмӹкӹ тэҥэ лӓктэш: кожэр — 41,Р/\„ 
йӓктэр — 28,8®/о, т умэ р— куг и— молы йиш 
ӹлӹштӓшӓн пушӓҥӹвлӓ— 9,3°/о. лӓктэш. Угарман край- 
ышты вӓрӹн - вӓрӹн промышльэнностъ когон шӓрлэн 
ми. Промышльэнность вӓрлвӓм анчалмыкы, тэхэнь районвлӓ 
лӓктӹт.

1. Угарман хала лишнӹшӹ завоттавлӓн комбинат. Ти
комбинатышкы тэхэнь завотвлӓ пырат: Автозавот, Сор- 
мовы завотвлӓ (пырохотвлӓм, кьфтньи баржывлӓм, паровоз- 
влӓм, вагонвлӓм, машинӓвлӓм ӹштӓт), станоквлӓм ьштӹшӹ 
завот, радьиозавот, Балахнаштышы пумага фабрик, дьизэль 
ӹштӹмӹ зовот, эчэ шукы изи фабрик завотвла.

2. Павлово дон Муром сагашы завотвлӓ. Тӹштӹ пэр- 
вишэн кӹртньи хӓдӹр ӹштӹм кит пӓшӓ (кустар пӓшӓ) 
кэӓ. Кустар пӓшӓ кӹзӹт икараш ушналтэш, коопэраци 
сэмдон кэӓ — тыгыды мастарлым вӓрвлӓ вӓрэш кого 
завотвлӓ стройэн шӹндӹмӹ.

3. Ока вӹт сагашы мэтал хӓдӹрӹм шӹрӓтӹм 
район. Тӹдӹн турэ рудажат улы. Шукэршэнок мэтал 
завотвлӓ (Выксышгьт, Кульэбакышты) ылыныт. Анзыкыла 
пӓшӓ когоэмэш.

4. Вӓткӓ хала дон Слободской хала районыштыш 
фабрик - завотвлӓ. Тӹштӹ шаргам, каваштым моло 
когон ӹштӓт. Мӹньэр фабриквлӓ дӓ эчэ спичкӓ завот ултч. 
Сьтрйожьт тӹшток ульт: итӹн мушэт, вольык каваштэт 
моло вӓрӹштӹжок погьтна, совхоз-колхоз пӓшӓ цилӓгэ 
ситӓрэн шокта. Спичка фабриклӓнжӹ ньигьтнам пӹтӹдӹм 
запас улы.

5. Омутньински район. Тӹштӹ кого запас кӹртньи 
рок киӓ. Пэрвиӓт тӹштӹ кӹртньи шӹрӓттДм завотвлӓ ьтльт- 
ттыт. Хозӓйства план сэмӹнь тӹшӓк мэталл- льткшьт заваот- 
влӓм когонок ӹштӓш лимӹ.

6. Удмурт областьышты, Ижэвск халаштьт кӹртньи 
завотвлӓ ульт. Тэхэнь кого промышльэнностьлан эньэрги 
кэлэш. Эньэргилык олтьтшэт Угарман крайьтштьт ситӓльтк- 
ьтнок ульт. Кӹзӹт Балахна пумага фабрик сага торфьтдон 
йьтлатьтм кого эльэктростанцим ӹштӹмӹ —  „Ньигрэс 1“ ма-

ныт. Ти станци эльэктротокшым цилӓ вӓрэ ситӓрэн ак 
шокты. Сэдӹндон эчэ вэс вӓрэ, кого куц тӹрэш, вэс элэк- 
тростанцим ӹштӓш сӧрӹмӹ.

ПӒШӒ ПУМЫ;

1. Картышты Угарман крайым мода.
2. Махань вӓрӹштӹ дӓ махань кытым — торэшӹм Угарман 

край йӓшнӓ?
3. Махань сэк кого рэкӓ Угарман край вашт йога?
4. Йылгӹц пасна эчэ махань рэкӓвлӓ йогат?
5. Кышэц тӹ рэкӓвлӓ тӹҥӓлӓлтӹт, кышкы йогат?
6. Угарман крайыштыш автономи.рэспубльикьш, областьвлӓм 

кӹчӓл мода, вӓр кымдэмӹштӹм тӧрэштӓрӓл анчалда.
7. Махань корнывлӓ крайышты улы (кӹртньи корны, вь!т кор- 

ны, кӱ корны), махань областьышты, рэспубльикӹштӹ ылыт? Ти 
корнывлӓжӹ! ситӓт вара?

8. Угарман крайыштыш тӹҥ халажым, автономи рэспубльи- 
кӹн дӓ областьвлӓн тӹҥ халавлӓжӹм анчыктыда. Вара вэс 
халавлӓм картышты кӹчӓл мода, мӓнмӓн дорц кыды вэкӹлӓ лит 
— картым компастон пиштэн анчыктыда. •

„Волгострой".

Мӓ кӹзӹт коммуньист цартьи видӹмӹ сэмӹнь социаль- 
измӹм ӹштэнӓ. Соцальизмӹм ӹштӓш кого завотвлӓ, фаб- 
риквлӓ, сакой машинӓвлӓ кэлӹт. Завотвлӓштӹ, фабриквлӓ- 
штӹ, сола хозӓйствашты машинӓвлӓм сӓртӓш, хӓдӹрвлӓм 
шывшташ сила кэлэш. Пэрви цилӓ ти пӓшӓм имньидон ӹш- 
тӓт ылын. Имньи машинӓмӓт сӓрӓ ылын, сакой хӓдӹрвлӓмӓт 
шывшта ылын. Вара ти пӓшӓм машинӓдон ӹштӓш тӹҥӓлӹ- 
нӹт. Кӹзӹт шукы пӓшӓжӹмок мӓшинӓ ӹштӓ. Тӹҥэ гӹньӓт, 
кӹзӹт ылыш машинӓвлӓ ак ситэп, социальизм стройым 
годым эчэ шукы кэлӹт.

Эчэ завотвлӓм, фабрикӹвлӓм, колхозвлӓм, совхозвлӓм, 
МТС-влӓм, халавлӓм сотэмдӓрӹмӹм нӓлшӓш. Ти пӓшӓш- 
тӓт акситӹвлӓнӓ улы. Кӹзӹт йактэжӹ фабриквлӓм, завот- 
влӓм дӓ халавлӓм вэлэ эльэктричэствӹ тылдон сотэмдӓрэннӓ. 
Анцыкылажы совхозвлӓмӓт, колхозвлӓмӓт, МТС-влӓмӓт 
тэхэнь тылдон сотэмдӓрӓш тӹҥӓлӹнӓ. Цилӓ кэлэсӹмнӓ 
пӓшӓвлӓм ӹштӓш кӹзӹт йактэ ылшы эльэктичэствы маши- 
нӓвлӓ, станцивлӓ ак ситэп.

Тӹдӹндон 1932 ин, март 23 кэчӹн ССС-ӹн Совнарком 
дон ВКП(б)-ын ЦК Йыл рэкӓэш 2 кого эльэктричэски стан- 
цим стройым гишӓн постановльэньим лыктыныт. Иктӹжӹ 
Ивановы областьэш лишӓшлык, вэсӹжӹ — Угарман крайэш, 
Шавашар доран.Эчэ иктӹмКамырэкӓэш,Пэрмӹ хала доран 
стройымы гишӓн постановльэньим ӹштэнӹт. Ти 3 станцигэ 
1935 ин шошымэш пӹтӓрӓш шӱдӹмӹ.

Иванывы областьышты пэрвиӓт шукы фабрик ылын. 
Айыртэмӹнжок вӹцкӹж мӹньэрӹм тыгыр-йалашлан тӹ- 
фабриквлӓ коат ылын. Пӹтӓриш пӓтьильэткӹнжӹ тидӹ

—‘ ^
60-шы карт. Гидроэльэктростанци.

гӹц пасна эчэ рэзинкӹ калошвлӓм ӹштӹшӹ, сакой 
кӹртньи дӓ той хӓдӹрвлӓм ӹштӹшӹ фабрикывлӓм моло 
ӹштэнӹт. ӹндэ анцыкылажы эльэктричэски станцим ӹштӹ- 
мӹкӹ, эчэ шукы фабрикӹ лиэш.

Угарман крайышты автомобильвлӓм ӹштӹмӹ дӓ Сормы- 
вышты пырохотвлӓм ӹштӹмӹ завот улы Анцыкылажы эчэ 
пумага ӹштӹмӹ, сакой пу хӓдӹрӹм ӹштӹмӹ, чиӓ ӹштӹмӹ 
фабрикӹвлӓ моло лит. Тӹдӹндон Ивановы Областьэшӓт, 
Угарман крайэшӓт эльэктричэски сила пиш шукы кэ- 
рӓл лиэш.

Камы рэкӓэш ӹштӹм эльэктростацциӓт пиш когрн пал- 
шаш тӹҥӓлэш. Ти станци Покшал Ураллан дӓ Ӱл Тӓ- 
гильӹштӹш завотвлӓлӓн эльэктричэски силам пуаш 
тӹҥӓлэш.

ПӒШӒ: Картышты Ивановы областьым, Угарман крайым, Ша- 
вашарым, Пэрмӹм, Покшал Уралым, Ӱл Тагильӹм кӹчӓл мода.



Ыҥылдарэнӓ.

Ти кньигӓм вэрстӓйӹмӹ годым, 22-шы страньицӹш- 
тӹшӹ 17-шӹ картьинлӓн ыҥылдарымашвлӓм ӹштӹмӹ 
агыл. Картьинӹштӹжӹ топографи пӓлӹквлӓ анжыктымы 
дӓ, кыды, мам анжыктымы пӓлӹк ылэш пӓлӓш ак ли. 

Тидӹм тэҥэ ыҥылдараш кэлэш:
1. Цэркӓн сола. 2. Мардэж вӓкш. 3. Цэркӹ. 4. Вӹт 

вӓкш. 5. Коловэц. 6. Мыгилӓвичӹ. 7. Ӓҥӹр, йӓр. 8. Йӓм. 
9. Рок ара. 10. Карэм. 11. Кӹртньи корны. 12. Шосэ корны.

 ̂ 13. Когогорны. 14. Солало корны. 15. Пӹрэньӓ шӓрӹм 
корны. 16. Прохот пристин. 17. Вӹт кач йалын ванжым 
рӓр 18. Вӹт вӹлвӓл кӹвэр 19. Кӱ кӹвэр. 20. Солало 
корны кӹвэр. 23. Ь 1 л ь 1Дӹ м  ӹ л ӹ ш . 24. Кӱ стьона. 25. Кы- 
ралмы ныр. 26. Цӓрӓ вӓр. 27.  ̂Тӹшкэрӓн куп. 28. Ылӹш- 
тӓшӓн шӹргӹ. 29. Сады 34. Йылыш шӹргӹ. 35. Тӹшкэр. 
36. Ӹлӹштӓшӓн, имӓн шӹргӹ.

30-шы страньицӹштӹш 20-шы картьинӹштӓт тэҥэок лин. 
Картьинӹштӹш цифӹрвлӓ вӓрэш тэҥэ лытмыла:
1. Оты. 2. Пэлоты. З̂  Вӹтлык. 4. Прольив. 6. Оты 

пупа. 8. Рэкӓ вазыш. 9. Йӓр. 10. Таҥыж йал 11. Кырык. 
12. Вулкан. 13. Йӧрӹш вулкан. 14. Кӱкшӹ кырык нэрвлӓ. 
15. Кырыкыштыш тӧрэм. 16. Лапата. 17. Вӹт тӹр. 18. Кырык 
шэргэ. 19. Йӓрвӹтлык. 20. Йӓр.

\ч

К ы р ы к  м а р ы  с э к ц и .

